
 Mi nú mǐ ná xo ɖɛ.

Aklúnɔ, mǐ ɖi nǔ lo. Mǐ ɖi nǔ nú Mawu Ví ɔ,́ bɔ, gbɔn élɔ́ gbla mɛ
ɔ,́ mǐ yí gbe nú Gbɛ Mavɔ mavɔ gbɔn jǐ Tɔn. Din ɔ́ mǐ lɛ ́ kplé, hwelɛḱɔ
din, alǒ gbadanu din, nú sinsɛnzɔ́ ɖěvo, bó ɖeji dó wǔtu Towe nú
Wɛn ɔ́ kpódó nú nǔ e A nǎ ɖɔ nú mǐ zǎn mɛ din é kpó. Mǐ ɖi nǔ nú
We, Aklúnɔ, bɔ mǐ gán jɛ wǔtu Towe. Bɔ A ɖɔ, “Mɛ e nɔ gán jɛ Mawu
Mavɔmavɔ wú lɛɛ́ ɔ́ hlɔňhlɔń ɖěvo nɔ wá nú yě; yě nɔ́ zɔn hɔňsúhɔńsú
ɖɔhun.” Bɔ mǐ xo ɖɛ, Mawu, bónú A nǎ ná mǐ Hlɔňhlɔń zinzɔn tɔn nɛ́
ɔ,́ zǎn mɛ din, hwenu e mǐ gán jɛ wǔtu Towe é.
2 Mǐ dó kú nú We nú mɛ élɔ́ lɛɛ́, kpódó nú nǔ e yě nyí nú We
kpódó nǔ e yě nyí nú mì kpán. Un dó kú nú We nú énɛ́ ɔ,́ Tɔ.́ Akwɛńú
Towe lɛɛ́ wɛ yě nyí. Bɔ un xo ɖɛ, Mawu, ɖɔ zǎn mɛ din ɔ,́ ɖɔ A nǎ
ɖe Hwiɖée xlɛ ́ yě, ɖo alɔnu, lě e yě ɖó hudó gbɔn é. Ényí azinzɔnnɔ
lɛɛ́ ɖo fí hǔn, è nǐ gbɔ azɔn nú yě. Ényí nǔxokpɔń ɖé ɖo ayi mɛ nú
mɛɖé hǔn, súnsún i síin, Aklúnɔ. Bó ná mǐ Nukɔn Towe ninɔ kpódó
Ɖɛxodómɛjí Towe lɛɛ́ kpán kpowun, ɖó mǐ ɖó hudó yětɔn, Aklúnɔ.
Hwi wɛ nyí nǔbǐwúkpíkpé mǐtɔn. Bɔ, Hwɛ mɛ vo ɔ,́ mǐ sixú kpé nǔɖé
wú bó wa ǎ.
3 Mǐ xo ɖɛ ɖɔ A nǐ yí kúdónúmɛ mǐtɔn nú nǔ e A wa lɛɛ́ é bǐ. Ɖo
Nyǐkɔ Jezu Klísu tɔn mɛ wɛ mǐ ɖo nukún ɖó ɖɛxodómɛjí Towe lɛɛ́
wɛ. Amǐ.

Mi sixú jínjɔń ayǐ.
4 Bɔ, é nyɔ,́ kpowun ɔ́ wɛ nyí ɖɔ—ɖɔ gbɛmɛ fá kpɛɖé Aklúnɔzángbe
élɔ́ sín zǎn mɛ, ɖo fí, hú lě e é ɖe gbɔn Aklúnɔzángbe e wá yi ɔ́ sín
zǎn mɛ. Mǐ dó kú ɖaxó nú nɔví mǐtɔn súnnu ɖěɖě e wa azɔ̌ kpódó
gbejíninɔ lěhunkɔ kpó bó ná dó sɔ́ nǔ nú élɔ́ ɖó te lɛɛ́ é. Un tunwun
mɛ we alǒ atɔn ɖo yě mɛ. Nɔví súnnu Mike Egan, ɖó un kpɔń gǔdo
dɔň ɔ,́ bɔ un…Nɔví súnnu Mike, kpódó Nɔví súnnu Sothman kpó, Nɔví
súnnu (un ɖi) Roy Roberson, kpódó Nɔví súnnu Wood kpó, kpódó yě
mɛ bǐ kpán, yě wá fí bó tɔ́ d’é wú kpowun, bó ɖo gǎn dó wɛ bó ná dó
sɔ́ nǔ ná ɖó te bónú mǐ ná sixú ɖó Wɛn élɔ́ din, alǒ égbé. Hǔn, mǐ ɖo
kú tɔn dó wɛ.
5 Din ɔ,́ Aklúnɔzángbe e ja ɔ́ sín zǎnzǎn ɔ,́ é jló Aklúnɔ ɔ,́ un jló ná
wa ɖɛxixo nú azinzɔnnɔ lɛɛ́ sín sinsɛnzɔ́ azɔngbigbɔ tɔn. Bɔ mǐ ná ylɔ́
ɛ ɖɔ sinsɛnzɔ́ azɔngbigbɔ tɔn ɖé, ényí é jló Aklúnɔ ɔ́ nɛ.́
6 Un ɖó kɛń jí, égbé zǎnzǎn, ɖɔ lɛňsuví lɛɛ́ bláblá ɖé nɔ fí. Un xo
ɖɛ nú yě. Bɔ nyɛ ɔ,́ hwenu e mǐ ɖo ɖɛ xo wɛ bó ɖo han ji wɛ ɔ,́ un xo



2 XÓ E È ƉƆ É

ɖɛ nú lɛňsuví lɛɛ́; énɛ ́ ɔ́ gúdo ɔ́ ée ɖo fí zǎn mɛ din ɔ́ lɛ ́ sukpɔ́ hú. Hǔn,
mǐ—mǐ ɖi nǔ ɖɔ Mawu nɔ́ gbɔ azɔn nú azinzɔnnɔ lɛɛ́. Kúnnuɖiɖe
azɔngbigbɔ tɔn ɖaxó ɖaxó lɛɛ́ gěgé ɖo mǐ mɛ, kpódó gbɔn gbɛ ɔ́ bǐ jí
kpó, bɔ mǐ ɖo kú dó wɛ nú élɔ́ ɔ.́
7 Bɔ un lin nǔ kpɔń, ɖɔ Aklúnɔzángbe e ja ɔ,́ ɖó un ɖó ná zɛ hwɛ
kpɛɖé wú ɔ,́ bɔ mǐ kó kunkplá nǔkplɔńmɛ kpódó Wɛn ɔ́ kpó dín wú
ɔ,́ un lin ɖɔ é ná nyí nǔ ɖagbe nú mǐ ná wa ée—ée nyí sinsɛnzɔ́
azɔngbigbɔ tɔn ɖé é, bó ná xo ɖɛ nú azinzɔnnɔ lɛɛ́. Bɔ mǐ ɖi ɖɔ Mawu
ná ná mǐ hwenu ɖaxó ɖé.
8 Din ɔ,́ mɛ gěgé ɖo mi mɛ bó ɖó ná kun hǔn nú mǐlu mɔǩpán zǎn
mɛ din. Hǔn un ɖo xó ɖɔ nú gbɛ̌ ɖé lɛɛ́ wɛ ɖo fínɛ ́ ɖo—ɖo Blue Boar
Kaféenutɛn, égbé, fí e un ɖo gbada nǔɖuɖu ɖu wɛ ɖe é. Mɛ ɖagbe
ɖagbe mɔǩpán, é byɔ́ ɖɔ nyi ni ná alɔ yě bó ɖɔ xó xá yě, mɛ ɖěɖě e
un ma ko kpé kpɔń ǎ lɛɛ́ é, bɔ yě nɔ́ wá fí ɖo agun ɔ́ mɛ. Bɔ un dó
kú dó xɔńtɔn mɔȟunkɔ lɛɛ́ tamɛ, bɔ un jló ná dó kú nú ɖokpó ɖokpó
mitɔn. Mɛ ɖé lɛɛ́ ɖo yě mɛ bó gbɛn mwǐitín sínsɛń lɛɛ́, bó bɛ ́ yě wá
nú mǐ. Bɔ mɛ ɖokpó hɛn silóo tɔká ɖokpó wá, alǒ wǐinsin blóbló, un
ɖi ɖɔ é wɛ, kpódó—kpódó nǔ lɛɛ́ kpó kpowun. Mi tunwun nǔ e énɛ́ ɔ́
nɔ́ ɖɔ é ǎ. Bɔ zǎnzǎn ɖé tɔn ɔ,́ un nɔ fɔń bó nɔ́ tɔń sín xɔ ɔ́ mɛ, bɔ hwe
ɖé lɛɛ́ nu ɔ́ ɖo fínɛ ́ ɔ…́
9 Ayisɔnmɔ zǎnzǎn ɔ́ nɔví súnnu ɖé ɖo fínɛ ́ bó jɛ hɛň tawun, é ɖó
awu kpódó nǔ lɛɛ́ kpó ɖě ǎ, bó jló ɖɔ nyi ní yi xɔ awu ɖé lɛɛ́ nú émí.
Un jɛ ali, bɔ un ɖibla j’ayǐ jɛ mwǐitín sínsɛń tɔká ɖé jí bɔ è sɔ́ ɖó fínɛ.́
Un ɖɔ, “Hwi wɛ hɛn mwǐitín sínsɛń élɔ́ lɛɛ́ wá a?”
10 Bɔ é ɖɔ, “Éeǒ, un ɖó mǐmá ɖokpó ɖ’é mɛ ǎ. Un kó wá fí cóbɔ ayǐ
hɔń, bɔ yě ká kó ɖo fí ɖo hwe énɛ́ ɔ́ nu.” Bɔ Nɔví ce súnnu ɖagbe
Ruddell wɛ hɛn yě wá nú mì. Bɔ, gbɔn mɔ,̌ nǔ énɛ́ ɔ́ lɛɛ́ nɔ́ nyɔ́ nukún
ce mɛ ɖo dandan mɛ.
11 Billy Paul wɛ ɖɔ nú mì tlóló din, cɛj́ú we ɖé ɖíe, ɖɔ ɖo gbɛǩplékplé
élɔ́ mɛ zǎn mɛ din ɔ,́ yě sɔ́ nǔníná ɖé, énɛ ́ ɔ́ nú nyɛ. Un—un dó kú
nú mi dó énɛ́ ɔ́ tamɛ. É jló mì ɖɔ mi ní wa mɔ̌ ǎ. Un—un yí wǎn nú
gǎndídó mitɔn lɛɛ́, kpódó kpikpotɔ́ kpó kpowun, amɔ̌ énɛ ́ ɔ́ ɖo ta jí
ǎ. Bɔ, có, Aklúnɔ ɔ́ ní xo ɖɛ dó mi jí. Mi tunwun a, mi tunwun a,
Mawuxówéma ɔ́ ɖɔ, “Hweɖěbǔnu e mi bló nú é ná bó nyí mɛ e ma
nyí nǔ ɖé ǎ wɛ ɔ,́ Nyɛ wɛ mi bló ná.”
12 Din ɔ,́ é cí ɖɔ un ɖɔ xó nú mi, dó Wɛn ɔ́ wú, ma kan kín nú takín
ɖɔhun. Bɔ un…Mɛ ɖé lɛɛ́ sixú kó vɛdó ɖɔ—ɖɔ un lin ɖɔ Jezu ná wá sɔ
zǎnzǎn alǒ zǎn mɛ din wɛ sín. Un lin nǔgbó. Din ɔ,́ un ɖo ɖiɖɔ wɛ ɖɔ
É ná bló ǎ. Bɔ, gɔ́ ná ɔ,́ É sixú gɔn wǐwá ɖo aklúnɔzángbla e ja ɔ́ mɛ,
bɔ é sixú kó nyí ɖɔ xwe ɖě ɔ́ mɛ wɛ, é sixú kó nyí xwe wǒ mɛ wɛ. Un
tunwun hwenu e É ná wá dó é ǎ. Amɔ,̌ nǔ ɖokpó ɖe bɔ un jló ɖɔ…

tɛgbɛ ɔ́ mi ní hɛn ɖó ayi mɛ, mi nɔ gbesisɔ mɛ ɖo cɛj́ú bǐ alǒ gan bǐ
mɛ. Mi mɔ a? Bónú, ényí É má wá égbé ǎ ɔ,́ É sixú kó ɖo fí sɔ. Hǔn
mi ni vɛ ́ kó hɛn énɛ́ ɔ́ ɖó ayi mɛ, ɖɔ É ja.
13 Bɔ un ka tunwun hwetɛńu wɛ ná nyí gan ce gǔdo tɔn ɔ́ ɖo
ayǐkúngban élɔ́ jí ǎ, mɛ ɖokpó ɖo mǐ mɛ bó tunwun ǎ. Bɔ mɛ ɖokpó
ɖo mǐ mɛ bó tunwun hwenu e É ná wá dó é ǎ. É tlɛ tunwun ǎ, É
ɖésúnɔ, gbɔn Xó É ɖésúnɔ Tɔn mɛ; É ɖɔ, “Tɔ́ ɔ,́ ɖokpónɔ, wɛ tunwun
hwenu e É ná wá dó é; Vǐ ɔ́ ɖésú tunwun hwenu e Émí ná wá dó é
ǎ.” Hwenu e Mawu ná lɛ ́ sɛ ́ Ɛ dó mǐ ɔ́ wɛ. Amɔ̌ mǐ ɖo nukún ɖó Wǐwá
Tɔn ɔ́ wú wɛ. Bɔ ényí é má ka wá ɖo jijimɛ ce mɛ ǎ ɔ,́ É sixú kó wá ɖo
ɖěe ná bɔ d’é wú ɔ́ mɛ; ényí É má ka wá ɖo énɛ́ ɔ́ mɛ ǎ ɔ,́ É ná wá ɖo
ɖěe ná bɔ d’é wú ɔ́ mɛ. Amɔ,̌ nú nyɛ ɔ,́ un sɔ́ ɖo mimɔ wɛ ɖɔ hwenu
ɖé lɛ ́ kpo ǎ. Kpowun ɔ́ un…Ɖěe nyɛ mɔ gbɔn ɔ,́ é sixú ko jɛ ɖo cɛj́ú
ɖěbǔ mɛ. Din ɔ,́ énɛ ́ ɔ́ má ka nyí ɖɔ…Énɛ́ ɔ́ má ka nyí, din, ɖɔ mi ná
mɔ bɔ jǐnukúnsin ná húzú bɔ ɖokpó ɖokpó ée nyí…Wǐwá e xó ɖɔ wɛ
un ɖe ɔ́ nɛ ́ ǎ. Sísɔ́ yi jǐxwé xó ɖɔ wɛ un ɖe.
14 Mi mɔ a, É nɔ́ bló Wǐwá atɔn. É nɔ́ wá ɖo vǐ nyíkɔ atɔn mɛ. É
nɔ́ wá ɖo atɔnɖobǔ ɖé mɛ: Tɔ,́ Vǐ, Yɛsinsɛn. Mi mɔ a, bǐ tɔn ká nyí
Klísu ɖokpó ɔ,́ Mawu ɖokpó ɔ,́ hwebǐnu. Din ɔ,́ mǐ tunwun ɖɔ É wá
bó ná hɛn wǔjɔmɛ zɔẃiwa atɔn wá: mɛylɔýlɔ́ ɖɔ hwɛjijɔnɔ, mɛɖiɖe
ɖó vo, yɛhwesinlilɛ Yɛsinsɛn ɔ́ tɔn. Nǔ bǐ, ɖo Mawu mɛ, nɔ́ nyí fífó
ɖo atɔn atɔn jí.
15 Bɔ gbɔn mɔ̌ ɔ́ É wá, azɔn nukɔntɔn ɔ,́ bó ná dó xɔ gbɛ nú Asi Tɔn.
É ná wá, azɔn wegɔ́ ɔ,́ ɖi Sísɔ́ yi jǐxwé ɖé ɖɔhun, bó ná dó sɔ́ Asi Tɔn sɔ́
yi. É ná wá, azɔn atɔngɔ́ ɔ,́ kpódó Asi Tɔn kpó, Axɔśú kpó Axɔśi kpó;
jɛ gǔdo, hwenu e mɛ gěgé ná ɖo nukún ɖó Wǐwá ɔ́ wɛ ɔ́ nɛ.́

Amɔ̌ hwenu e É ná wá gayɛnu ɔ,́ ɖibla nyí mɛɖěbǔ zɛ yě mɛ nɛ́
lɛɛ́ e ɖo gbesisɔ mɛ wú wɛ ná tunwun hwenu e É ná wá dó é. Mɛ lɛɛ́
sín xwégingɔn ɖé kpowun wɛ ná tíin. Yě ná tunwun nǔ e jɛ dó yě jí
ǎ. È nǎ sɔ́ yě yi kpowun wɛ, ɖo cɛj́ú mɛ, bɔ yě ná wá hán kpowun.
“Hǔzúhúzú ɖo cɛj́ú mɛ, ɖo nukún xwixwe ɖokpó mɛ.” Hǔn mi ní vɛ ́
kó nɔ gbesisɔ mɛ nú énɛ́ ɔ.́ É ná nyí nǔ nyanya ɖé zǎnzǎn ɖé ɖɔ mi ná
ba wǎnyínámɔ ɖokpó kpo, mɛɖěbǔ sixú yi mɔ yě ǎ. É ná nyí nǔ bó
nylá tlala nú mi tunwun ɖɔ é kó wá yi bɔ mi xo kpo ǎ cé? Hǔn mi vɛ ́
kó nɔ Mawu nukɔn kpowun magbokɔ.
16 Din ɔ,́ aklúnɔzángbla ɖě ɔ́ mɛ ɔ,́ é jló Aklúnɔ ɔ,́ Tɛnígbe e ja ɔ,́ bɛ ́
sín aklúnɔzángbla e bɛ ́ sín Tɛnígbe élɔ́ ɔ́ mɛ ɔ,́ nú é jló Mawu ɔ,́ un
na kplá xwédo ce lɛ ́ kɔ yi Arizona fí e yě nɔ́ yi wěmaxɔḿɛ ɖe é, énɛ ́
ɔ́ gúdo ɔ́ un—un na lɛ ́ kɔ.
17 Din ɔ,́ un má ka nɔ tɔń ɖo fínɛ…́Un ɖó sinsɛnzɔ́ ɖěbǔ mɛ ɖo dɔň
bó ná yi nɔ ǎ. Un nɔ yá wǔ nɔ xwé ɖo Arizona mɔ̌ ǎ. Un nɔ ko yi fí

ɖěvo. Un na kplá asi ce yi dɔň, Tɛnígbe e ja ɔ.́ Un na lɛ ́ lɛ ́ kɔ wá fí.
Un na gosín fí bó yi Colombie Britanique. Un na lɛ ́ kɔ wá Colorado.
Un na lɛ ́ lɛ ́ kɔ yi Arizona ɖo hwe ɖé nu bɔ Natáa ná kó sɛkpɔ,́ nú
cɛj́ú ywɛywɛ ɖé kpowun, é ná xɔ…bɔýá ɔ́ azǎn we alǒ atɔn, bó ná
kplé xwédo ɔ́ ɖó kpɔ,́ bó ná lɛ ́ kɔ wá fí ɖo Natáa zányíyí hwenu, é jló
Aklúnɔ ɔ́ nɛ,́ bó ná wa sinsɛnzɔ́ ɖé káká yi jɛ aklúnɔzángbla xwe yɔy̌ɔ́
ɔ́ tɔn ɔ́ mɛ ɖo fí.
18 Hǔn énɛ́ ɔ́ gúdo ɔ́ un nɔ nɔ fí, má ɖɔ ɔ,́ hú gǎn. Un nɔ nɔ fí azɔn
wǒ hú dɔň, ɖó mǐ ɖó agun ɖěbǔ alǒ sinsɛnzɔ́ ɖěbǔ ɖo dɔň ǎ, mǐ ɖó
nǔtí ɖo dɔň, gbɔn mɔ,̌ ɖo agun sinsɛnzɔ́ lixo ǎ. Nǔɖé nɛ́ bó nylá ɖ’é
mɛ. Un ɖó fíɖé bó ná sɛ ́ vǐ lɛɛ́ dó bónú yě ná yi ɖótó Wɛn élɔ́ lɛɛ́, lě
e vǐ mitɔn lɛɛ́ nɔ́ kpé wú bó nɔ́ ɖótó ɖo fí gbɔn é ǎ, bɔ—bɔ hǔn énɛ́
ɔ́ nyí tagba ɖé bɔ mǐ ɖó. Amɔ̌ lanmɛ yě mɛ bǐ tɔn ɖo ganjí. Jɔhɔn
xúxú, zozo, xúxú ɖé wɛ, amɔ̌ vǐ lɛɛ́ bǐ sín lanmɛ ɖibla ɖo ganjí. Un
nɔ nɔ dɔň xɔ hwenu gěgé bó ná dó tunwun nú é nyɔ́ nú lanmɛ kpó
é gbɔ kpó ǎ. Nyɛ ɔ,́ un nɔ ɖo yiyi wɛ, bɔ un—un—un lin ɖɔ un jɔ
jɔxotɔ́ ɖɔhun.
19 Asi ce nɔ ylɔ́ mì ɖɔ…Un tunwun ɖɔ é ɖo fí, hǔn un na se élɔ́ ɔ́
hwenu e mǐ ná tɔń sín agun ɔ́ mɛ gúdo é, mi bǐ kó tunwun. Nɛ̌ è nɔ ylɔ́
énɛ ́ ɔ́ ɖɔ, jɔhɔn e nɔ ɖo lǐlɛĺílɛ ́ wɛ lɛɛ́ é, alǒ jɔhɔn e ma nɔ nɔ fí ɖokpó
ǎ lɛɛ́ é, alǒ nǔ ɖěbǔ—nǔ ɖěbǔ, mi tunwun a, nyɛkɛń e nɔ ɖo lǐlɛĺílɛ ́
wɛ lɛɛ́ é? Alǒ, un nɔ ɖo yiyi wɛ hwebǐnu, ɖo xógbe ɖěvo mɛ. Bɔ un da
asi din ɔ,́ xwe ko-nukún-we ɖíe, bɔ nyɛ ɔ,́ hwe ɖé lɛɛ́ nu ɔ,́ un nɔ lin
ɖɔ un lɛ ́ nyí jǒnɔ ɖo xwé gbe, ɖó un nɔ ɖo yiyi wɛ wú.

Amɔ̌ un ɖo te kpɔń hwenu e mǐ ná sá xwé dó nyi To mǐtɔn
tunwuntunwun mɛ gbe ɖokpó é. Amɔ̌ din ɔ́ ahwan ɔ́ kpo ɖo nukɔn yi
wɛ, hǔn mǐ ní nɔ ɖɛ mɛ.
20 Mi ma wɔn ó, Aklúnɔzángbe e ja ɔ́ sín zǎnzǎn ɔ,́ é jló Aklúnɔ ɔ,́
mi kplá azinzɔnnɔ mitɔn lɛɛ́ kpódó mɛ mitɔn e ɖo wǔvɛ́ mɔ wɛ lɛɛ́
kpó wá. Mi yá wǔ wá, mi sɔ́ tɛn mitɔn, bɔ afɔ nyɔ́ ɔ́ gbɛ ̌ ɖé ná ɖe bɔ
è nǎ xo ɖɛ ná. É ná byɔ́ ɖɔ mǐ ní má ɖɛxixo kɛńwéma lɛɛ́. Nú yě má
ka ɖe bó sukpɔ́ ǎ ɔ,́ mǐ ná má ɖɛxixo kɛńwéma lɛɛ́ ǎ, nú yě nyí sɔxa e
ná bló xwislɛślɛ ́ kpɛví ɖé ɖi mɛ wěwe wěwe donu we alǒ donu atɔn,
alǒ nǔɖé ɔ́ nɛ.́ Amɔ̌ mǐ—mǐ ná má ɖɛxixo kɛńwéma lɛɛ́ afɔ nyɔ́ ɔ́ nɛ,́
hǔn afɔ nyɔ́ ɔ́ mǐ ná bló mɔ̌ ganxixo ɖokpó mɔ̌ cóbɔ sinsɛnzɔ́ ɔ́ ná bɛ ́
ɖo gan tɔn jí, ɖěe un lin ɖɔ é nɔ́ bɛ ́ ɖo…É ná nyí gan tántɔn mɛ, gan
tántɔn mɛ alǒ gan tántɔn adaɖé mɛ, yě ná má ɖɛxixo kɛńwéma lɛɛ́;
mi hun agun ɔ,́ bó má ɖɛxixo kɛńwéma lɛɛ́ Aklúnɔzángbe e ja ɔ́ sín
zǎnzǎn. Bɔ énɛ́ ɔ́ gúdo ɔ́ mi mɔ nǔ jɛ wú ɖɔ mi ná kó ɖo fí nú midɛɛ
lɛɛ́ sín…Mi kplá wǎnyínámɔ mitɔn lɛɛ́ wá, bó sɔ́ yě ɖ’é mɛ ɖo fínɛ.́
Agun ɔ́ mɛ ná nyɔ́ bó fá, nú yě ɖo azɔn jɛ wɛ ɔ́ nɛ,́ bɔ mǐ ná wa nǔ e
wú mǐ kpé é bǐ bó ná dó xo ɖɛ nú yě.

21 É ná cɛ nú mi, d’é jí, nú wǎn yíyí núníná ɔ.́
22 Bɔ din ɔ́ mǐ ná xa Mawuxó ɔ́ ɖě, zǎn mɛ din, bó ná lɛ ́ nɔ gbesisɔ
mɛ nú Nukɔn Tɔn ninɔ sín nǔjijɛ élɔ́ bó ná dó hɛn Xó Tɔn wá nú mǐ.
Din ɔ,́ mǐ tunwun ɖɔ mǐ sixú xa nǔxixa ɖé, amɔ̌ Mawu wɛ ɖó ná ɖe
tínmɛ e kunkplá nǔxixa ɔ́ xlɛ.́ Mi mɔ a? Mǐ sixú sɔ́ nǔxixa ɖé, amɔ̌
Mawu wɛ ɖó ná ɖe tínmɛ e kunkplá nǔxixa ɔ́ xlɛ.́ Bɔ hwenu e mi ɖo
Jelemíi Wéma ɔ́ hun wɛ din ɔ,́ wěmata 2 gɔ́ ɔ…́
23 Un jló ná ɖɔ ɖɔ xomɛ hun mì ɖó mǐ ɖó, ɖo kpɔ́ xá mǐ, Nɔví súnnu
Lee Vayle, nɔví súnnu vívɛ ́ ɖé ɖo Aklúnɔ ɔ́ mɛ. Bɔ un lin ɖɔ ɖo fí ɔ,́
nɔví súnnu élɔ́ e ɖo fí ɔ,́ un sixú flín nyǐkɔ tɔn ǎ, Nɔví súnnu Willard
Crase. Bɔ un mɔ nɔví súnnu ɖěɖě e gosín Arkansas wá lɛɛ́ é, Nɔví
súnnu John kpó yě kpó, bó gosín sɛkpɔ́ Poplar Bluff wá, kpódó Nɔví
súnnu Blair kpán. Kpódó, óo, Nɔví súnnu Jackson kpó, kpódó Nɔví
súnnu Ruddell kpó, kpódó mɛ mɔǩpán ɖěɖě e un—un sixú kpé wú ǎ
kpowun bó ná dó…É jló mì ɖɔ nyi ni kpé wú bó ylɔ́ mɛ bǐ sín nyǐkɔ,
amɔ̌ un sixú kpé wú bó bló ǎ kpowun, bɔ mi mɔ nukúnnú jɛ mɛ. Nɔví
súnnu Ben Bryant, un mɔ ɛ ɖo ayǐjínjɔń ɖo fí; hwɛhwɛ ɔ́ éyɛ ́ wɛ nyí
zwe amǐ tɔn ce nú un ɖo…Mɛ bǐ wɛ tunwun Ben gbɔn gbe tɔn gbla
mɛ. Un-hǔun.
24 Mǐ, ɖo ayǐjínjɔń ɖo Californie hwe ɖé nu, un ɖo Wɛn ɖé jlá wɛ
nú Baputísu lɛɛ́ togun ɖo tɔdo ɔ́ mɛ dɔň. Yě ɖó goxɔ ɖaxó ɖé ɖo fínɛ,́
kpódó Baputísu gǎn acɛkpatɔ́ tɛnmɛ tɛnmɛ lɛɛ́ kpó. Un kpé wú bó
se “amǐ” ɖě sín fíɖé ǎ; mi tunwun a, nyɔňu ɖé lɛɛ́ nɔ́ ɖi xɛsi ɖɔ é
táá wá hɛn sɛn e ɖo nukún yětɔn mɛ hɛn gúdú. Bɔ énɛ ́ ɔ́ gúdo ɔ,́ nǔ
nukɔntɔn ɔ́ mi tunwun a, un mɔ afɔ we ɖo kpɔ́ bó ɖibla cí mɔ,̌ bɔ é
sí te yi jɔhɔn mɛ, kpódó alɔ ɖaxó we kpó, bɔ ɖa wiwi ɖé ɖo wǔ dán
wɛ ɖo fínɛ,́ bó ɖo axó dó wɛ, “Amǐ,” bó ɖo xó sú wɛ tlílí gbɔn mɔ.̌ Bɔ
un kpɔń do sɛ ́ dó, un ɖɔ, “Ben, fítɛ ́ a gosín wá?” É yi ba “amǐ” ɔ́ mɔ
titewungbe tɔn.
25 Un mɔ bɔ asi tɔn ɖo kpínkpɔń ɛ sɛ ́ dó wɛ, kpɛví ɖé. É nyɔ,́ é ɖo ɖa
wiwi nɛ ́ ɔ́ hɛn bú wɛ kpɛɖé, amɔ̌ énɛ ́ ɔ́ sɔgbe, mi tunwun. Ado ní má
hu mi dó énɛ́ ɔ́ wú ó. É bló nú mì, nyi lɔ, xwe nabí ɖé ɖíe.

Hǔn, din ɔ,́ mi ma wɔn ɖɛxixo ó.
26 Din e mǐ ná byɔ́ akpáxwé sísí sinsɛnzɔ́ ɔ́ tɔn mɛ ɔ,́ mi flín, nú
mǐ xa Xó élɔ́ ɔ,́ énɛ ́ ɔ́ Mawu ná dó acɛ Xó Tɔn jí. “É ná lɛ ́ kɔ yi gɔň
Tɔn agba ǎ, amɔ̌ É nɔ́ bló nǔ e gbé è sɛ ́ Ɛ dó é.” Bɔ un tunwun, ɖɔ
ɖo Xó ɔ́ xixa mɛ ɔ,́ hwɛ ce ná jɔ tɛgbɛ. Nú un xa Xó ɔ,́ Mawu ná sɔ́
Xó Tɔn su.
27 Din ɔ́ mi nú mǐ ní sí te ɖo sísíɖíɖó mɛ nú Xó Tɔn. Jelemíi, wěmata
2 gɔ́ ɔ,́ wěmafɔ 12 gɔ́ ɔ́ kpó 13 gɔ́ ɔ́ kpó Jelemíi 2 tɔn.

Ní hu ado nú we,…jǐxwé e, nǔ énɛ́ ɔ,́ é ní dó xɛsi nú mi, é ní
kú wǔ nú mi, xó e nyɛ MAWU MAVƆMAVƆ ɖɔ ɔ́ nɛ.́
Hwɛ hǒxo wɛ togun ce hu; yě jó nyɛ mɛ e nyí tɔjɔtɛn e mɛ

sin e nɔ ná gbɛ mɛ ɔ́ nɔ sa sín ɔ́ dó, bó yi kun sitɛńu nú yěɖée,
sitɛńu lɛɛ́ bǐ ká gba, ɖě má nɔ́ sixú…sixú hɛn sin ǎ.
Mi nú mǐ ná wɛ ta lo.

28 Mawu vívɛńá, Xó Towe nyí xixa. Bɔ mǐ xo ɖɛ ɖɔ A nǐ sɔ́ Xó nɛ́ ɔ́
su, bó ná mǐ zǎn mɛ din lǒ ɔ́ alǒ nǔ e wú è jlɛ ̌ Ɛ dó é; hwenu e mǐ ɖo
azǎn e ko wá yi lɛɛ́ gbejé wɛ ɔ,́ Izlayɛĺi, ɖi kpɔńdéwú lɛɛ́ ɖɔhun ɔ,́ ɖó
Mawuxówéma ɔ́ ɖo nǔ kplɔń mǐ wɛ bónú mǐ ná sixú mɔ nǔ e A wa
nú yě hwenu e yě se tónú nú Xó ɔ,́ lobo mɔ nǔ e A wa nú yě hwenu
e yě vɛ ́ toli nú Xó ɔ,́ bó ná kplɔń nǔ e mǐ ɖó ná wa é. Hǔn, mǐ xo ɖɛ
ɖɔ A nǎ ɖɔ xó nú mǐ zǎn mɛ din gbɔn ali vo ɖé jí, bónú mǐ ná sixú
tunwun lě e mǐ ná zán mǐɖée gbɔn ɖo éhɔńmɛ, hwenu e mǐ ɖo gbɛ
nɔ wɛ ɖe bɔ mǐ kplɔń égbé zǎnzǎn é. Ɖó mǐ byɔ́ ɖo Jezu sín Nyǐkɔ
mɛ. Amǐ.

Mi sixú jínjɔń ayǐ.
29 Un jló ná ɖɔ xó dó xóta élɔ́ wú zǎn mɛ din, nú hwenu kléwún
ɖé—ɖé kpowun: Sitɛńu Gbigba Lɛɛ́.
30 Izlayɛĺi wa nǔ nyanya ɖaxó we. Mawu ɖɔ yě lɛ ́ kɔ sín gǔdo
Émítɔn, Tɔjɔtɛn Gbɛ tɔn ɔ,́ bó yi kun sitɛńu lɛɛ́ nú yěɖée bó ná dó
nu sin yětɔn. Din ɔ,́ nǔɖé nɛ.́
31 Nǔ e zɔń bɔ un lin nǔ dó nǔxixa élɔ́ wú ɔ́ wɛ nyí ɖɔ é ná xwe ali
xá nǔ e ɖɔ wɛ un ɖe égbé zǎnzǎn é, kunkplá ganxixo e mɛ mǐ ɖo gbɛ
nɔ wɛ ɖe é, kpódó Nǔ e tamɛ mǐ ɖo hun xo wɛ dó é kpó.
32 Bɔ mǐ nɔ́ kpɔń Izlayɛĺi ɖi kpɔńdéwú ɖé ɖɔhun, ɖɔ, nǔ e Mawu
nyí ɖ’ayǐ ɔ,́ É ɖó ná cí nǔ ɖokpó ɔ́ tɛgbɛ. Bɔ nǔ ɖokpó géé wɛ ɖe bɔ
Mawu nɔ́ sɔ́ su, énɛ ́ ɔ́ wɛ nyí, ali Tɔn e É ná nú togun ɔ.́ Bɔ hwenu
e yě sɛ sín ali nɛ ́ ɔ́ jí ɔ,́ è ɖe Mawu kpo nɛ,́ bɔ Mawu bló bɔ togun ɔ́
ji ya ɖó yě sɛ sín nǔ e É ɖɔ nú yě ɖɔ yě ní bló ɔ́ jí wú, nǔ ɖěbǔ e é
sixú nyí é.

É tlɛ ná yě sɛń ɖé lɔ, “Mi ma ɖ’alɔ wú ó, mi ma sɔ́ bó zán ó, mi ma
ɖɔ́ kpɔń ó.” É nyí kpowun ɖɔ é nylá nú è blǒ wútu wɛ ǎ, lo ɔ́ é nylá nú
è vɛ ̌ tóli nú nǔ e É ɖɔ é wútu. Bɔ sɛń ɖé má sixú tíin kpɔń gbeɖé nú
tódɔnnúmɛ má ɖe nú sɛń ɔ́ ǎ. Ɖó, ényí tódɔnnúmɛ ɖě má ɖe ǎ ɔ,́ hǔn,
sɛń ɔ́ xɔ akwɛ́ ɖé ǎ afi nú é ɖó hwɛgban. Sɛń ɔ!́
33 Din ɔ,́ mi wá mɔ ɖɔ, nǔ e yě wa ɖo azǎn énɛ́ ɔ́ gbe ɔ́ ɖibla xwe ali
xá nǔ e wa wɛ mǐ ɖe égbé é, nǔ e wa wɛ agun ɔ́ sín mɛ lɛɛ́ ɖe é.
34 Din ɔ́ mǐ ɖo nǔ kpácákpácá ɖé mɔ wɛ ɖo fí. É sixú kpácá dó mɛ
ɖé lɛɛ́, hwenu e É ɖɔ, “Mi yi, yě yi, bó yi kun sitɛńu nú yěɖée, sitɛńu

gbigba lɛɛ́” é. Din ɔ,́ bɔýá ɔ́ mɛ ɖé lɛɛ́ ɖo mi mɛ bɔ yě tunwun nǔ e
sitɛńu nyí é ǎ. Mɛ nabí wɛ tunwun nǔ e sitɛńu nyí é? É nyɔ,́ é ɖibla
nyí mi mɛ bǐ. Ényí mi ko su ɖo gle ɖé ta wɛ é nyí ɔ,́ mi ná kó tunwun
nǔ e sitɛńu nyí é. Un nɔ flín ɖɔ un ko nu nǔvínúví ɖo sin ɖě tɔn mɛ,
bó—bó ná dó tunwun nǔ ɖěe—ɖěe sitɛńu nyí é.

Un jlá xó ɖo gletoxo ɖé mɛ ɖo fínɛ,́ ɖo atínkan ɖé mɛ, ɖo fí e do
nu gblogblo ɖé ɖe bó gɔ́ kpódó sitɛńu sin kpó bó ɖo fínɛ,́ kpó jǐ—
jǐ sin kpó, mi tunwun, bɔ é ɖibla dó xó kpɛɖé. Bɔ—bɔ énɛ́ ɔ́ gúdo ɔ́
nǔvínúví lɛɛ́, ɖo zǎn mɛ ɔ,́ yě nɔ́ byɔ́ mɛ. Bɔ gbɔn mɔ̌ ɔ́ un tunwun nǔ
e sitɛńu sin nyí é.
35 Si—sitɛńu ɔ́ tɛn—tɛn ɖé wɛ, nǔ ɖé bɔ è kun ɖo ayǐkúngban lanmɛ,
bó ná dó nɔ dotɔ tɛnmɛ. Fí e mɛ lɛɛ́ má ɖó dotɔ ɖe ǎ ɔ,́ énɛ ́ ɔ́ yě nɔ́ ɖó
si—sitɛńu ɖé. Ɖo xógbe ɖěvo mɛ ɔ,́ sitɛńu ɔ́ sindo e gbɛtɔ́ kun ɖé wɛ,
alǒ dotɔ e gbɛtɔ́ kun ɖo ayǐkúngban lanmɛ ɖé, ɖěe gbɛtɔ́ kun é, bó
ná dó hɛn sin, bó—bó ná zán. Yětɔn lɛɛ́ ɖě lɛɛ́ nɔ́ zán ɖi nǔnyinya sin
ɖɔhun, bɔ mɛ ɖé lɛɛ́ nɔ́ zán ɖi sinnunu ɖɔhun, kpódó gbɔn ali gěgé jí
kpó, vlafo. Sin e mi nɔ́ mɔ ɖ’ayǐ é bǐ, ɖo hwe ɖé lɛɛ́ nu ɔ,́ sitɛńu mɛ
wɛ é nɔ́ gosín. Mi nɔ́ ɖó nǔ xóxó ɖé bɔ mi ɖó ná nɔ́ lílɛ,́ lílɛ,́ lílɛ,́ lílɛ,́
lílɛ,́ bó ná dó dun sin ɔ́ wá jǐ; tɔká kpɛví kpɛví ɖé lɛɛ́ nɔ́ nɔ wǔ tɔn, bó
ná dó xo sin ɔ́ tɔń sín sitɛńu ɔ́ mɛ.
36 É nyɔ,́ mǐ ní ɖó kɛń nǔ ɖé jí ɖo sitɛńu wú bɔ é gbɔn vo nú dotɔ.
Din ɔ,́ sitɛńu ná jɛ vɔ.̌ Ée—ée—ée nyí sitɛńu ɔ́ sixú gɔ́ ɖo éɖée sí ǎ.
È si—si…È sixú gán jɛ wǔ tɔn ǎ. Mi sixú gan jɛ sitɛńu ɖé wú ǎ. É ɖó
ná nɔ́ gán jɛ jǐ e nɔ́ ja ɖo hwesivɔ́ hwenu alǒ avivɔ ɖaxó hwenu bó
nɔ kan tɔn nu, nǔ ɖěbǔ e é sixú nyí é bó ná dó…Hwɛhwɛ ɔ,́ ɖo avivɔ
ɖaxó hwenu ɔ́ nú laglásilinfín jí kpódó jǐ kpó wá ɔ,́ énɛ ́ ɔ́ é nɔ́ ná ali
sin ɔ́ yi byɔ́ sitɛńu ɔ́ mɛ. Bɔ nú é má ka mɔ sin énɛ́ ɔ́ yí ǎ ɔ,́ hǔn mi—
mi ná ɖó sin ɖě ǎ. Nǔ ɔ́ bǐ—nǔ ɔ́ bǐ…wɛ nɔ xú. Bɔ é sixú lɛ ́ vɔ́ éɖée
gɔ́ ǎ. Sitɛńu xóxó ɔ́ sixú lɛ ́ vɔ́ éɖée gɔ́ ǎ. É nɔ́ mɔ gǐgɔ́ tɔn ɖo ée—ée
nyí jǐ e nɔ ja lɛɛ́ é sí.
37 Bɔ un jló ɖɔ mi ní ɖó kɛń nǔ ɖěvo jí kunkplá sitɛńu ɖé. Hwɛhwɛ ɔ,́
mi nɔ mɔ, alǒ lě e é ɖe ɖo tɛn mǐtɔn mɛ gbɔn ɔ,́ ɖɔ sitɛńu ɔ…́Hwɛhwɛ
ɔ́ agɔ̌ ɔ́ nɔ́ gbló azɔn we hú xɔ ɔ,́ bɔ hwɛhwɛ ɔ́ yě nɔ́ ná ali sin ɔ́ sín agɔ̌
ɔ́ ta, yi sitɛńu ɔ́ kɔn. Un flín ɖɔ dotɔ sitɛńu tɔn xóxó e ɖo fínɛ ́ ɔ,́ nú é
ɖó…nú ée—ée nyí ayǐsun sín gbɔňba lɛɛ́ nɔ́ ná ɛ ali yi byɔ́ mɛ, gbɔn
mɔ,̌ sín agɔ̌ ɔ́ ta. É nɔ́ gɔ́ kpó agɔ̌ ɔ́ ta sín sin kpó.

Hǔn énɛ́ ɔ́ è nɔ ná ali sin ɔ́ sín agɔ̌ ɔ́ ta; fí e, kanlin ɖěɖě e nɔ ɖi
sa gbɔn kanlinnyitɛn kɔx́óta ɔ́ lɛɛ́ bǐ, kpódó jikwíkwí ɔ́ kpó bǐ ɔ́ nɔ́ wá
nɔ agɔ̌ ɔ́ ta, ɖo akú hwenu lɛɛ́ é. Bɔ énɛ́ ɔ́ gúdo ɔ́ sin ɔ́ nɔ́ wá bó nɔ́
kplɔ́ bǐ sín xɔ ɔ́ ta, yi byɔ́ gɔťa e gbɛtɔ́ bló é ɖé mɛ, énɛ ́ ɔ́ gúdo ɔ́ gbɔn
nu e gbɛtɔ́ bló é ɖé mɛ, énɛ ́ ɔ́ gúdo ɔ́ byɔ́ sitɛńu e gbɛtɔ́ kun é ɖé mɛ.
Bɔ nú é má ka dó ahannya nú mi ǎ ɔ,́ un tunwun nǔ e mi ná ɖó é ǎ,

nú mi ɖó sitɛńu ɔ́ nɛ.́ Ɛɛn, nya ce! Nǔ ɔ́ bǐ wɛ gbɛtɔ́ bló, bó kwíji lě e
é sixú nyí gbɔn é.
38 Mi tunwun a, ɖ’ayǐ ɔ́ mǐ nɔ́ ylɔ…́Mǐ ɖó nǔxwínúkíja ɖé ɖo ɖě
nu ɖ’ayǐ. Mi ko tunwun nǔ e énɛ́ ɔ́ nyí kpɔń a? É nɔ́ byɔ́ ɖɔ é ní sɔ́
nǔxwínúkíja ɖé ɖó nu ná, bó ná dó wlí nǔvínúví lɛɛ́ kpódó nǔ e nɔ
gosín agɔ̌ ɔ́ sín—sín ta wá lɛɛ́ é kpó bǐ, kpódó nǔ e ɖo tɛn ɔ́ mɛ lɛɛ́
é bǐ kpó, bɔ è gba kɔn nyi ayǐ bɛ ́ sín tɛn ɖé mɛ yi jɛ ɖě ɔ́ mɛ, yi byɔ́
sitɛńu ɔ́ mɛ ɖó te. Bɔ ɖ’ayǐ ɔ́ mǐ nɔ́ sɔ́ ée—ée nyí nǔxwínúkíja ɖé ɖó
nu ná, bó ná dó wlí a—afúntúnkplɔ̌ ɔ́ kpódó nǔ e mi sixú mɔ é kpó
bǐ ɖó te. Nǔgbó ɔ,́ énɛ ́ ɔ́ sixú ɖó jikwíkwí ɖésú ɔ́ te ǎ, é nɔ́ ɖó nǔsɛd́ó
ɖaxó ɖaxó e nɔ jɛ te jɛ mɛ lɛɛ́ te kpowun wɛ. Nǔvínúví ɔ́ sixú kó
jɛ mɛ, amɔ̌ sin nǔvínúví ɔ́ tɔn ɔ́ nɔ́ yi nukɔn kpódó sin ɔ́ kpó. Hǔn,
mi—mi nɔ ɖó ahannya ɖé ɖo nǔgbó mɛ nú mi ɖó sitɛńu kwíji kwíji
xóxó ɖé ɔ́ nɛ.́
39 Ɖo azǎn hwɛhwɛ ɖé mɛ ɔ,́ mi jó sin nɛ ́ ɔ́ dó nyi fínɛ ́ ɔ,́ é nɔ́ húzú
tánsun ɖɔhun. Mi jó sín ɔ́ dó nyi sitɛńu ɖé mɛ, é nɔ́ húzú tánsun
ɖɔhun. Bɔ é nɔ́ gɔ́ kpó—kpó aglǒběsé lɛɛ́ kpó, kpódó alɔťlɔ lɛɛ́ kpó,
kpódó dan lɛɛ́ kpán. Bɔ ɖ’ayǐ ɔ́ mǐ nɔ́ ylɔ́ ɖɔ “weɖúweɖú,” nǔ kpɛví
tíntín…Un ma ka tunwun nú…Nǔɖunú lɛɛ́ wɛ ǎ, yě nɔ́ nyí…Un sixú
ǎ, un tunwun nɛ̌ mi ná ylɔ́ yě ɖɔ ǎ. Amɔ̌ nǔ kpɛví kpɛví ɖé lɛɛ́ nɔ́ byɔ́
sin ɔ́ mɛ, bɔ—bɔ mǐ nɔ́ ylɔ́ ɖɔ weɖúweɖú. Mi tunwun nǔ e é nyí é.
Mɛ nabí wɛ tunwun nǔ e xó ɖɔ wɛ un ɖe é? Óo, ani o, dódó, mi mɛ
gletoxomɛnu lɛɛ́ bǐ wɛ tunwun. É nɔ́ gɔ́ bǐ kpó tánsun ninɔmɛ kpó,
bɔ énɛ́ ɔ́ gúdo ɔ́ nǔ e nɔ yí wǎn nú tánsun ninɔmɛ lɛɛ́ nɔ́ wá kpó é
kpó. É nɔ́ wá nǔgbó géé, ɖó é húzú tánsun ɖɔhun. Bɔ ɖó é ɖó tánsun
ninɔmɛ wú ɔ,́ é nɔ́ dɔn lan e nɔ yí wǎn nú nǔ e ɖó tánsun ninɔmɛ
lɛɛ́ é wá.
40 Bɔ énɛ́ ɔ́ cí gěgé agun mǐtɔn lɛɛ́ tɔn ɖɔhun égbé. Un lin ɖɔ mǐ jó…
Hwɛ ɖaxó ɖaxó e agun ɔ́ hu égbé lɛɛ́ é ɖě ɔ,́ ɖi Izlayɛĺi ɖɔhun pɛṕɛṕɛ ́
hwe énɛ́ ɔ́ nu ɔ,́ é wɛ nyí ɖɔ é jó E dó, Tɔjɔtɛn e mɛ Sin e nɔ na gbɛ
mɛ ɔ́ nɔ sa sín ɔ,́ bó yi kun sitɛńu e gbɛtɔ́ kun lɛɛ́ é nú yěɖée. Bɔ é
húzú nɔtɛn nǔ e nɔ yí wǎn nú sin alɔkpa nɛ́ ɔ́ lɛɛ́ é bǐ tɔn. Alɔťlɔ lɛɛ́,
aglǒběsé lɛɛ́, kpódó nǔvíɖogbɛ kwíji kwíji tɛnmɛ tɛnmɛ lɛɛ́ bǐ kpó,
yě nɔ́ nɔ gbɛ ɖ’é mɛ, ɖó sindo e gbɛtɔ́ kun é ɖé wɛ wútu. Bɔ sindo
élɔ́ mɛ wɛ nǔ élɔ́ lɛɛ́ nɔ́ nɔ, kpɔńdéwú kpíkpé agunnyíkɔ mǐtɔn lɛɛ́
tɔn égbé.
41 “Din ɔ,́” mi nɔ ɖɔ, “Nɔví súnnu Branham, nɛ̌ ká gbɔn bɔ a nɔ zin
nǔ dó mɛ énɛ́ ɔ́ lɛɛ́ wú syɛńsyɛń sɔ mɔ?̌”

È ɖǒ ná zin nǔ d’é wú. É byɔ́ ɖɔ è nǐ zin nǔ d’é wú. Mi hɔn n’i, ɖó
é ná wá bló ninɔmɛ wuntun kanlin ɔ́ tɔn ɖo vivɔnu. Mi flín, Nǔgbó
ɔ́ nɛ!́ É ná wá nyí wuntun kanlin ɔ́ tɔn. Agunnyíkɔ ná wá kplá mɛ yi

é kɔn tlɔlɔ. É kó ɖo ali tɔn jí pɛṕɛṕɛ ́ ɖo fínɛ ́ din, bó ná dó zɔń nú mɛ
gǎnnu, gbɔn hlɔňhlɔń ɖé gbla mɛ.
42 Mi dó nukún Hlɔm̌a xɔśúɖuto xóxó ɔ́ mɛ kpɔń. Nǔ e kplá yě yi
mawulijíjódó sín wuntun énɛ́ ɔ́ kɔn pɛṕɛṕɛ ́ ɔ́ nɛ.́ Mi wá mɔ ɖɔ mɛɖé
kún sixú kó xɔ nǔ alǒ kún sixú kó sa nǔ wuntun kanlin ɔ́ tɔn mɛ vo
ó. É ɖó ná ɖó.
43 Mɛ hǎ we géé wɛ ná nɔ́ ayǐkúngban ɔ́ jí: yě mɛ e ɖó Wuntun Mawu
tɔn lɛɛ́ é, kpódó yě mɛ e ɖó wuntun kanlin ɔ́ tɔn lɛɛ́ é kpó. Hǎ we géé,
hǔn é ná byɔ́ ɖɔ mi ni ɖó ɖě alǒ ɖě ɔ.́ É ná nyí mawulijíjódó ɖé, sin—
sinsɛn sín—sín wuntun ɖé, sinsɛn mawulijíjódó tɔn.
44 Bɔ é ná ɖó akpajlɛ ́ ɖé nú kanlin ɔ.́ Hwenu e mǐ ɖo nǔ kplɔń wɛ ɔ,́
mǐ wá mɔ ɖɔ Hlɔm̌a tíin ɖ’ayǐ, bó tíin din, bó ná lɛ ́ tíin tɛgbɛ, wun-…
alǒ, kanlin ɔ.́ Pɛṕɛṕɛ.́ Ɖěe è wa gbɔn ɖě ɖe bó ná dó mɔ nǔ ɖěbǔ yí
ǎ. Hlɔm̌a!
45 Bɔ ani wɛ Hlɔm̌a ká wa? É húzú sín Hlɔm̌a paganwun tɔn jí yi jɛ
Hlɔm̌a pápa tɔn jí, bó sɔ́ tito ɖó te ɖé dó so gbɛťa ná, tito ɖó te wɛkɛ́
ɔ́ tɔn ɖé, ée zɔń mɛ bǐ gǎnnu bónú yě ní yi sinsɛn ɖokpó énɛ́ ɔ́ kɔn alǒ
è nǎ hu yě.
46 Bɔ nǔ kpácákpácá ɖé wɛ ɖɔ Tokpɔn Kplékplé élɔ́ lɛɛ́ wá tɔń wá
kpe ɔ́ jí, bɔ é cí lɛňgbɔv́í ɖé ɖɔhun. Bɔ Lɛňgbɔví nɔ́ ɖó azo kpɛví kpɛví
we, acɛ mɛ kpaa tɔn kpódó agun tɔn kpó. Bɔ zaanɖé wá yi gúdo ɔ,́
hwenu e énɛ́ ɔ́ nyí lɛňgbɔv́í ɔ,́ mǐ wá mɔ ɖɔ é ɖɔ xó ɖo hwe énɛ́ ɔ́ nu
ɖi dlagɔɔ́n ɖɔhun bó zán hlɔňhlɔń e dlagɔɔ́n ɖó ɔ́ bǐ ɖo nukɔn tɔn. Bɔ
Mawuxówéma ɔ́ ɖɔ nú mǐ ɖɔ yě ɖɔ, “Mi nú mǐ ná bló akpajlɛ ́ ɖé nú
kanlin ɔ.́” Akpajlɛ ́ ɔ́ nǔɖé wɛ bó ɖi nǔ ɖěvo. Bɔ mǐ sixú mɔ ɛ din tlóló
ɖɔ, ɖo ninɔmɛ mawulijíjódo tɔn tɔn ɔ́ mɛ ɔ,́ agun ɔ́ ɖo ninɔmɛ Gbɛ ɔ́
sín Wěɖiɖegbɛ ́ Agun lɛɛ́ tɔn sɔ́ ɖó te wɛ, ée nyí akpajlɛ ́ nú hlɔňhlɔń
Hlɔm̌a tɔn é; bó ná zɔń mɛ lɛɛ́ gǎnnu nǔ ɖokpó e Hlɔm̌a paganwun
tɔn bló é…alǒ Hlɔm̌a pápa tɔn bló é. Hǔn, ɖěe è wa gbɔn ɖěbǔ ɖe ǎ,
nǔ ɖěvo ɖěbǔ. Amɔ̌ Nǔgbó wɛ énɛ́ ɔ́ nyí.
47 Bɔ énɛ́ ɔ́ wútu wɛ zɔń bɔ un ɖo nǔ zin dó wú tɔn wɛ ɖo xweta
ce mɛ, ɖo hwe ce nu, ɖó é byɔ́ ɖɔ è nǐ zin nǔ dó wǔ tɔn. Ylɔ̌ ɔ́ jɛ
gbe, ɖɔ, “Mi tɔń sín tɛńtin tɔn, togun Ce, bó má hu hwɛ e hu wɛ é ɖe
lɛɛ́ xá ɛ ó!”
48 Din ɔ,́ un ɖo énɛ́ ɔ́ jlɛ ́ dó sitɛńu kwíji kwíji, blíblí élɔ́ lɛɛ́ wú wɛ.
“Éyɛ ́ wɛ nyí Tɔjɔtɛn Gbɛ tɔn ɔ.́ Éyɛ ́ wɛ nyí Sin e nɔ ná gbɛ mɛ lɛɛ́ é.”
Bɔ gbɛtɔ́ lɛɛ́ nɔ́ jó Énɛ́ ɔ́ dó, bó nɔ́ yi kun sitɛńu e sixú ɖó jikwíkwí
lɛɛ́ kɛɖ́ɛ ́ te lɛɛ́ é nú yěɖée. Nǔ ɖokpó géé e é sixú ɖó te ɔ́ jɛń kó nɛ.́
Bɔ nǔ e agunnyíkɔkplɔń nɔ́ wa ɔ́ nɛ;́ é nɔ́ wlí nǔ e ko wá gbɔn fínɛ ́
bó ko jló ná byɔ́ mɛ lɛɛ́ é bǐ ɖó te. Yě nɔ́ ɖo gbesisɔ mɛ bó ná sɔ́ byɔ́
mɛ nú é vɛ ́ kó ɖó akwɛ́ kpɛɖé, alǒ nú é sixú sɔ́ nǔ gbɔn alɔkpa ɖé

kpowun ɔ́ nɛ.́ Mɛɖěbǔ e yě nyí ɔ,́ fíɖěbǔ e yě gosín wá ɔ,́ yě nɔ́ sɔ́ yě,
gbɔn ɖěbǔ.
49 Din ɔ́ mǐ ká lɛ ́ wá mɔ, gɔ́ ná, ɖɔ, wuntun kanlin ɔ́ tɔn élɔ́ e sín
ninɔmɛ è sɔ́ ɖó te ɖo fí ɔ…́Amɛlíka wɛ nyí kɛń wǒ-atɔn. É jɔ kpódó
gbɛǰíto wǒ-atɔn kpó. É ɖó tosyá e ɖó sunví wǒ-atɔn, hwɛ wǒ-atɔn
ɖ’ayǐ é. Bɔ é tlɛ xwetɔń ɖo Nǔɖexlɛḿɛ wěmata 13 gɔ́ ɔ́ mɛ. Bɔ tɛgbɛ
wɛ Amɛlíka kó nɔ́ nyí nyɔňu ɖé, bɔ è sɔ́ afɔ tɔn ɖó te ɖo gankwɛ́ mǐtɔn
lɛɛ́ jí. Káká jɛ Ɛndyɛɛ́n ta ɔ́ jí, ɖo sɛńti jí ɔ,́ nyɔňu sín ɖiɖe ɖo adají
wɛ. Mǐ tunwun énɛ́ ɔ,́ bó tunwun tan tɔn. Nǔ bǐ, Mɛɖéesíninɔ Gan
ɔ,́ kpódó nǔ ɖěvo lɛɛ́ bǐ kpó, mɛɖéesíninɔ…Bǒcyɔ́ Mɛɖéesíninɔ tɔn ɔ,́
nǔ bǐ ɔ,́ nyɔňu wɛ. Nyɔňu; kɛń wǒ-atɔn. Mi mɔ a? Din ɔ,́ é nyɔ—́é nyɔ́
kpɔń ɖɔ è nǐ mɔ nǔ élɔ́ lɛɛ́.
50 Bɔ din ɔ́ un ko ɖɔ ɖ’ayǐ gbɔn nǔɖexlɛḿɛ e gosín Mawu gɔń gbla
mɛ, alǒ gbɔn nǔmimɔ ɖé gbla mɛ ɖo 1933, ɖɔ nǔ tɛńwe ná jɛ jɛ
nukɔn nú hwenu vivɔnu tɔn ɔ.́ Bó ɖɔ, ɖokpó ɖo yě mɛ, ɖɔ, “Mussolini,
ée ɖo acɛgannaganna-kpanúmɛtɔ́ húzú wɛ ɖo hwe énɛ́ ɔ́ nu ɔ,́ é ná
húzú acɛgannaganna-kpanúmɛtɔ;́ bɔ gɔ́ ná ɔ,́ é ná bló ahwantɔńmɛ
ɖé bó ná jɛ te yi Etiopíi bó ná sɔ́ Etiopíi; bɔ Yɛ ɔ,́ É ɖɔ, ‘é ná j’ayǐ ɖo
ahwanfɔɖiɖe tɔn mɛ.’”
51 Un ɖo kínkánbyɔ́ nyiɖée wɛ ɖɔ xóxó hwenu sín mɛ lɛɛ́ ɖě lɛɛ́ lɛ ́
kpo ɖo goxɔ ɔ́ mɛ a jí, bó ná flín ɖɔ un ko ɖo mɔ̌ ɖɔ wɛ ɖo Redman
Xɔ ɔ́ mɛ ɖo fí hwenu e mǐ jlá xó, xwe gěgé, gégé wá yi é. Mɛɖé ɖo xɔ
ɔ́ mɛ, zǎn mɛ din, bó kpo sín fínɛ ́ ɖo Redman Xɔ xóxó ɔ́ mɛ hwenu e
un jlá xó énɛ́ ɔ́ tɔn é a, hwenu e yě ɖó N.R.A. ɖ’ayǐ é, ɖo Roosevelt
sín togánɖuɖu hwenu nukɔntɔn ɔ́ é a? Un lin ɖɔ mɛ ɖé ɖo fí ǎ. Mɛ ɖé
ɖe a? Áahɛɛn, áahɛɛn, mɛ ɖokpó, mɛ ɖokpó ɖe. Ɛɛn, Nɔ e Wilson, un
flín i. Asi ce, ɖo ayǐjínjɔń ɖo gǔdo. Mɛ we wɛ kpo, ɖo jijimɛ xóxó yě
mɛ e nɔ azǎn énɛ́ ɔ́ gbe lɛɛ́ tɔn jí.

Énɛ ́ ɔ,́ hwenu e yě ɖɔ ɖɔ jí N.R.A. élɔ́ wɛ nyí wuntun kanlin ɔ́ tɔn ɔ,́
un ɖɔ, “É ɖó xó ɖokpó xá ǎ; gbeɖé gbeɖé. Wuntun kanlin ɔ́ tɔn ná tɔń sín
fíwáǎ.Hlɔm̌awɛéná tɔń sínwá.Bɔ é sixúnyíwuntunkanlin ɔ́ tɔn ǎ.”
52 Bɔ din ɔ́ mi flín ɖɔ nǔ élɔ́ lɛɛ́ kó nyí ɖiɖɔ. Un ɖɔ, “Adolf Hitler ná
wá ɖó vivɔnu dábaɖa ɖé. Bɔ é ná tɔń ahwan Tokpɔn Kplékplé lɛɛ́. Bɔ
yě ná mɛ betɔɔ́n sín nǔ ɖaxó—nǔ—nǔ ɖaxó ɖé, bɔ yě ná nɔ gbɛ ɖ’é
mɛ lɔ. Bɔ ɖo fínɛ ́ pɛṕɛṕɛ ́ ɔ́ è nǎ xo Amɛlíkanu lɛɛ́ kóyi kayi tɔn, ɖo élɔ́
kɔn.” Bɔ é wɛ nyí dǒxwi Siegfrired tɔn, xwe wǒ-ɖokpó cóbɔ è tlɛ jɛ
mimɛ ɛ jí. Bɔ énɛ ́ ɔ́ gúdo ɔ́ un ɖɔ, “Amɔ̌ é ná wá vivɔnu ɖé; bɔ Tokpɔn
lɛɛ́ ná wá ɖu ɖo ahwan ɔ́ jí.”
53 Bɔ énɛ́ ɔ́ gúdo ɔ́ un ɖɔ, ɖɔ, “Kplɔń atɔn wɛ ɖe: Nazíikplɔń,
facíikplɔń, kpódó kɔnɖókpɔḱplɔń kpó.” Bɔ un ɖɔ, “Yě bǐ wɛ ná wá fó
ɖó kɔnɖókpɔḱplɔń mɛ. Hwlisíi ná sɔ́ bǐ tɔn, ɖo kɔnɖókpɔḱplɔń mɛ.”

54 Bɔ un ɖɔ, “Énɛ́ ɔ́ gúdo ɔ́ nǔnywɛ́ xéɖéxéɖé ná wá yi nukɔn sɔ mɔ,̌
gbɛtɔ́ ná wá nywɛ́ nǔ i sɔ mɔ,̌ káká bɔ é ná dó nǔ gěgé wá káká bɔ
é ná bló mɔťo e ná cí azin ɖé ɖɔhun, énɛ ́ ɔ́ ná ɖó aza wěkpɛń tɔn
ɖo ta tɔn, bɔ hlɔňhlɔń ɖé gbɔn vo nú voláan wɛ ná kun i.” Bɔ yě
ɖó mɔťo ɔ.́
55 Bɔ un ɖɔ, “Énɛ́ ɔ́ gúdo ɔ́ ayi ɖagbe ɖíɖó nyɔňu mǐtɔn lɛɛ́ tɔn lɛɛ́
ná j’ayǐ jɛ nǔ vɔd́a ɖé mɛ, káká bɔ yě ná húzú afɔkú ɖuɖu nú akɔta
lɛɛ́ bǐ. Yě ná dó nǔ e súnnu nɔ dó lɛɛ́ é. Yě ná kpo ɖo awu ɖe sín kɔ
wɛ káká bɔ ɖo nǔgbó mɛ ɔ́ yě ná wá jɛ bǎ e mɛ yě ná jɛ dowu yětɔn
lɛɛ́ dó jí, bɔ xó fó nɛ.́ Bɔ, ɖo vivɔnu tɔn ɔ,́ yě ná wá dó fígima ɖé
kpowun.”

Bɔ nú mi ɖó kɛń jí ɔ,́ ɖo sun e wá yi ɔ́ sín xójláwéma Life mɛ ɔ,́ yě
ɖó nyɔňu e dó fígima ɔ́ é. Bɔ énɛ́ ɔ́ wɛ nyí nyɔňu gbadanu wu yɔy̌ɔ́ ɔ,́
alǒ sɛýa, nǔ e yě nɔ́ dó ɖo gbadanu é; bó ɖi yɛ, bɔ è sixú mɔ nǔ gbɔn
mɛ, fígima lɛɛ́ kɛɖ́ɛ ́ wɛ nɔ hwlá wǔtu tɔn sín akpáxwé ɖé; kpódó kan
tlɛĺɛ ́ mɛ vo kpó, alǒ kan tlɛĺɛ,́ wǔlilɛ wu ma ɖó kan tlɛĺɛ ́ lɛɛ́ é, aga tɔn
ɔ,́ é nɔ́ sɔ́ wǔtu xlɛ.́ Kpódó lě e nǔ énɛ́ ɔ́ lɛɛ́ jɛ gbɔn é kpó!
56 Bɔ énɛ́ ɔ́ gúdo ɔ́ un ɖɔ, “Un mɔ bɔ nyɔňu ɖé sí te ɖo Tokpɔn
Kplékplé lɛɛ́ mɛ, ɖi axɔśú nyɔňu ɖaxó ɖé ɖɔhun alǒ nǔɖé. Bɔ é nyɔ́
ɖɛkpɛ bɔ è nǎ kpɔń, amɔ̌ bó nylá hun ɖo ayi mɛ. Bɔ é bló bɔ akɔta ɔ́
ɖe afɔ, bó yi gbɔn afɔɖiɖe tɔn mɛ.”
57 Énɛ́ ɔ́ gúdo ɔ́ un ɖɔ, “Ɖo vivɔnu ɔ,́ É ɖɔ nú mì ɖɔ nyi ni lɛ ́ lɛ ́ kɔ
kpɔń Zǎnzǎnhwe jí. Bɔ, hwenu e un bló ɔ,́ un mɔ, bɔ é ɖi, é cí ɖɔ, gbɛ
ɔ́ wú ɖɔhun. Bɔ káká yi jɛ fí e un sixú mɔ nǔ yi jɛ ɔ,́ é nyí nǔtí zɛ nakí
lɛɛ́, kpódó—kpódó só e ɖo sínsínsínsín wɛ e wú tɔń sín ayǐkúngban
lanmɛ yi jɔhɔn mɛ lɛɛ́ wú ǎ.”

Bɔ élɔ́ lɛɛ́ ɖó ná jɛ cóbɔ gbɛ ɔ́ ná vɔ. Bɔ atɔɔ́ń ɖo tɛńwe lɛɛ́ jí kó
jɛ, ɖo xwe gban-nukún-atɔn vla mɛ. Fí e mǐ ɖe ɔ́ nɛ,́ lɛ ́ kɔ wá hwenu
vivɔnu ɔ́ tɔn!
58 Bɔ un ko nɔ ɖɔ xó sí te dó tito ɖó te agunnyíkɔ tɔn nɛ́ ɔ́ wú sín
hwe énɛ́ ɔ́ nu ɖokpóó. Bɔ un lɛ ́ kpo ɖo nǔ ɖi wɛ, zǎn mɛ din, ɖɔ
sinkwíjido ɖé wɛ, ɖɔ tɛn ɖé mɛ wɛ bɔ jikwíkwí bǐ nɔ́ sa yi byɔ.́ Un
sixú ɖi ɖɔ Mawu ná jló ná sɔ́ nǔ mɔȟunkɔtɔn ɖé byɔ́ Agun Tɔn mɛ
kpɔń ǎ, ɖó é ɖó ná jɔ gbɔn Yɛ Mawu tɔn jí bɔ énɛ́ ɔ́ gúdo ɔ́ è nǎ lɛ ɛ wé
cóbɔ è nǎ ylɔ́ ɛ ɖɔ Étɔn. Agbaza Dábaɖa Klísu tɔn ɔ,́ è nɔ lɛ yɛhwesin
nú mǐ bónú mǐ ná byɔ́ Énɛ ́ ɔ́ mɛ wɛ gbɔn yɛhwesinlilɛ Yɛsinsɛn ɔ́ tɔn
gbla mɛ.
59 Ɛɛn, kpɔńdéwú kpíkpé agunnyíkɔ tɔn ɖé wɛ tito ɖó te sitɛńu élɔ́
nyí dódó. Gbɛtɔ́ nǔnywɛt́ɔ́ ɖé ɖó ná kpɔń, bó ɖó ná byɔ́ mɛ kpɔń gbeɖé
ǎ, ɖó Mawu kó ɖe xlɛ ́ ɖɔ nǔgbó wɛ gbɔn xweta lɛɛ́ bǐ mɛ ɖɔ Émí sí te
dó jǐ tɔn bó kún kó wa azɔ̌ xá kpɔń gbeɖé ó. Gbɛ̌ ɖěbǔ…Hwe ɖěbǔ nu

e gbɛtɔ́ ɖé sí te kpódó wɛn ɖé kpó ɔ,́ ɖi Luther, Wesley, alǒ kpikpotɔ,́
kpódó Smith kpó, kpódó Calvin kpó, kpódó yě kpó ɖɔhun ɔ,́ nú yě jɛ
gbɛťa so jí ɔ,́ Mawu nɔ́ xo nǔ ɔ́ nyi kɛń bó sɔ́ nɔ́ lɛ ́ ba jɔňɔ ɛ ɖo fínfɔń
sí te ɖě mɛ kpɔń gbeɖé ǎ.
60 Mi dó nukún tan ɔ́ bǐ mɛ kpɔń. Hwe ɖokpó nu ɖe bɔ Mawu sɔ́
agunnyíkɔ ɖé kpɔń, bó sɔ́ bló fínfɔń sí te ná, ɖo fíɖěbǔ kpɔń gbeɖé ǎ.
Énɛ́ ɔ́ gúdo ɔ,́ ɖo tan lixo kpódó gbɔn Mawuxówéma ɔ́ gbla mɛ kpó
ɔ,́ é xlɛ ́ ɖɔ nǔ kwíji kwíji ɖé wɛ é nyí ɖo Mawu nukún mɛ, hǔn un
ɖó nǔɖé bó ná wa ná ǎ. Bɔ énɛ́ ɔ́ wɛ zɔń bɔ un sí te dó jǐ tɔn. Un ɖo
tíntɛńkpɔń wɛ bó ná dó ɖe mɛ lɛɛ́ tɔń sin mɛ.
61 È da mǐ, ɖi ɖo Izlayɛĺi ɖɔhun, mɔ̌ wɛ é ɖe gbɔn din, ɖɔ è nǐ kpɔń
Izlayɛĺi ɖi kpɔńdéwú ɖɔhun. Yědɛɛ lɛɛ́ ɔ,́ ényí yě kpo ɖo kpɔ́ xá Tɔjɔtɛn
nɛ́ ɔ́ jɛń wɛ ɔ,́ nǔ bǐ nɔ́ sɔgbe nú yě. Amɔ̌ nú yě wá jɛ sitɛńu lɛɛ́ kun nú
yěɖée jí ɔ,́ tito ɖó te e gbɛtɔ́ bló lɛɛ́ ɔ,́ énɛ ́ ɔ́ Mawu nɔ́ jó yě dó zɛɛ̌ń. É
ná wa nǔ ɖokpó ɔ́ nú mǐ. “Yě jó E dó, Tɔjɔtɛn e mɛ Sin e nɔ ná gbɛ mɛ
ɔ́ nɔ sa sín é.” Hwɛ e jɛ wɛ Mawu ɖe dó yě wú lɛɛ́ nɛ.́ “Bó ná dó wa
nǔɖé bɔ yě ná sixú ɖɔ, ‘Mi kpɔń nǔ e mǐ wa é!’”
62 Din ɔ,́ ɖo hwenu e ɖo ée—ée nyí tomɛyiyi Mɔyízi tɔn hwenu nyí
wɛ ɔ;́ hwenu ɔ́ Mawu, gbɔn wǔjɔmɛ gbla mɛ, ná gbeyíɖɔ ɖé yě ɔ,́ bó
ná yě Myɔdotín e ná nɔ nukɔn nú yě, bó ɖe xlɛ ́ ɖɔ nǔgbó wɛ gbɔn
nǔjíwǔ lɛɛ́ kpódó nǔdábaɖa lɛɛ́ kpó mɛ ɔ.́ Wǔjɔmɛ wɛ ná nǔ élɔ́ lɛɛ́
bǐ. Có Izlayɛĺi jló, bó mɔ sɛń. Yě gbɛ ́wǔjɔmɛ, bó ná dó sɔ́ sɛń.

Nǔ e wa wɛ togun ɔ́ ɖe égbé ɔ́ nɛ ́ pɛṕɛṕɛ.́ Yě nɔ́ gbɛ ́ Xó ɔ,́ bó ná
dó sɔ́ tito ɖó te agunnyíkɔ tɔn ɖé, ɖó ɖo énɛ́ ɔ́ mɛ ɔ́ yě sixú kpé wú
bó wa nǔ e jló yě bɔ é ná kpa yě kpó é kpó. Amɔ̌ mi sixú kpé wú
bó bló ɖo Klísu mɛ ǎ! Mi ɖó ná wá bó mɛ́ bó ɖi wǔ, bó ná dó nɔ
Klísu mɛ.
63 È nǎ jó tɔ e nɔ gba wu é ɖé dó, nú tito ɖó te alǒ sitɛńu e gbɛtɔ́
kun é ɖé, mi sixú lin ɖɔ mɛɖé ɖo mɔ̌ wa wɛ a? Mi sixú lin nǔ dó mɛ
e sixú nu sin ɖo tɔ fífá e nɔ gba wu é ɖé tó, bó ká jló ná jó énɛ ́ ɔ́ dó
nú sitɛńu e gbɛtɔ́ kun é ɖé kpódó aglǒběsé lɛɛ́ kpó, kpódó alɔťlɔ lɛɛ́
kpó, kpódó weɖúweɖú lɛɛ́ kpó, kpódó nǔ ɖěvo lɛɛ́ bǐ kpó ɖ’é mɛ é sín
ninɔmɛ taglomɛ tɔn wú a?

É tlɛ ɖi nǔ e sɔgbe ɖo tamɛ lixo vɔv́ɔ́ ǎ, có nǔ e togun ɔ́ ká wa ɔ́ nɛ ́
pɛṕɛṕɛ.́ Yě jó Xó ɔ,́ jɔtɛn Mawu tɔn kpódó Hlɔňhlɔń kpó sín Tɔjɔtɛn
titewungbe ɔ́ dó, bó ná dó yi nu sin sitɛńu lɛɛ́ tɔn, bó yi kun sitɛńu
lɛɛ́ nú yěɖée. Nǔ ɖokpó e yě wa ɖo hwe énɛ́ ɔ́ nu ɔ,́ yě lɛ ́ bló din.
Yě nɔ́ ɖɔ…

É ɖɔ, “Yě jó Nyɛ dó.” Ɖo fí ɔ́ É ɖɔ, ɖo fí ɖo Jelemíi 2:14, alǒ13
mɛ, tema. É ɖɔ, “Yě jó Nyɛ, Tɔjɔtɛn e mɛ Sin e nɔ ná gbɛ mɛ ɔ́ nɔ sa
sín ɔ́ dó.”

64 Din ɔ,́ mǐ mɔ nǔ e sitɛńu nyí é. Mǐ mɔ nǔ e é nɔ wlí ɖó te é. Mǐ mɔ
lě e è nɔ kun i gbɔn é. Nǔ e gbɛtɔ́ bló é ɖé wɛ bó nɔ́ gosín xɔta kwíji
kwíji ɖé wá. Sin e nɔ ja ɔ,́ é nɔ́ xo xɔta kwíji kwíji ɖé, bɔ é nɔ́ sa gbɔn
xɔ ɔ́ ta kpowun, bó nɔ́ gbɔn gɔťa e gbɛtɔ́ bló é ɖé mɛ, bó nɔ́ gbɔn nu e
gbɛtɔ́ bló é ɖé mɛ, bó nɔ́ byɔ́ sindo e gbɛtɔ́ kun é ɖé mɛ. Bɔ jikwíkwí ɔ́
bǐ nɔ́ kplé ɖó fínɛ,́ bɔ nǔ—nǔvíɖogbɛ lɛɛ́, kpódó alɔťlɔ lɛɛ́ kpó, kpódó
aglǒběsé lɛɛ́ kpó, kpódó ayǐkúngban jí sín nǔ lɛɛ́ kpán ɔ,́ yě nɔ́ yí wǎn
nú énɛ́ ɔ.́ Bɔ, mi ɖó kɛń jí, lan e vɛ ́ mɛ lɛɛ́ wɛ yě nyí; weɖúweɖú lɛɛ́,
tánsun tɔn. Weɖúweɖú ɖé sixú nɔ gbɛ ɖo sin zinzin mɛ ǎ. Nú é bló ɔ,́
é ná hu i. É ɖó ná nɔ tánsun ninɔmɛ mɛ.
65 Bɔ lě e é ɖe gbɔn nú nǔɖunú élɔ́ lɛɛ́ gěgé égbé ɔ́ nɛ.́ Mi sixú nɔ
gbɛ ɖo sin fífá Yɛsinsɛn ɔ́ tɔn mɛ ǎ. Nǔ e zɔń bɔ yě sí te dó Xó ɔ́ jí
syɛńsyɛń ɔ́ nɛ,́ bó nɔ́ ɖɔ, “É nɔ́ sí te dó Éɖée jí. Nǔɖé ɖɔ wɛ É ɖe ǎ.”
Yě ɖó ná ɖó tɔ e ɖó tánsun ninɔmɛ alɔkpa ɖé bó ná dó ɖú we ɖ’é mɛ
wútu wɛ zɔń. É sɔgbe.

Mɔ̌ ɖokpó ɔ́ wɛ é ɖé gbɔn nú aglǒběsé lɛɛ́, kpódó alɔťlɔ lɛɛ́ kpó,
kpódó agǒví lɛɛ́ kpó, kpódó nǔ mɔȟunkɔtɔn lɛɛ́ kpán. Yě ɖó ná ba
gba alǒ tɔ tánsun tɔn ɖé ɖo fíɖé, bó ná dó nɔ gbɛ, ɖó ninɔmɛ yětɔn
wɛ ɖɔ yě ní nɔ gbɛ ɖo fínɛ.́ Bɔ mi sixú húzú lan ɖé nú mi ma húzú
ninɔmɛ tɔn ǎ.

Bɔ mi sixú bló bónú gbɛtɔ́ ɖé ná mɔ Mawuxó ɔ́ nú ninɔmɛ tɔn
ma ko húzú ǎ; bɔ nú ninɔmɛ tɔn húzú sín nǔ e é nyí ɔ́ jí, bó húzú
Mawu ví ɔ,́ énɛ ́ ɔ́ Yɛsinsɛn ɔ́ nɔ wá byɔ́ éyɛ ́ mɛ. Yɛsinsɛn ɔ́ wɛ wlán
Mawuxó ɔ!́
66 Égbé ɔ́ un ɖo xó ɖɔ xá xɔńtɔn ce ɖagbe, Nǔkplɔńmɛtɔ́ Lee Vayle,
ée ɖo fí din é. Bɔ mawuwúnywɛńǔdótɔ́ wɛ n’i ganjí, bɔ gbɔn mɔ̌ ɔ́
hwɛhwɛ ɔ́ mǐ nɔ—́mǐ nɔ́ ɖɔ xó kpɛɖé dó Nǔwlánwlán ɔ́ wú. É nywɛ́
nǔ i tawun.

Bɔ é kanbyɔ́ mì hwe ɖé nu ɖɔ ani wɛ un lin ɖɔ xlɛ ̌ nukɔntɔn
Yɛsinsɛn ɔ́ tɔn ɔ́ nyí, “Xóɖiɖɔ dó gbe tɛnmɛ tɛnmɛ lɛɛ́ mɛ wɛ a?” Xwe
mɔǩpán ko wá yi din.

Un ɖɔ, “Éeǒ; un sixú mɔ ɖɔ mɔ̌ wɛ ǎ.”
É ɖɔ, “Nyi lɔmɔ̌ sixú mɔ ɖɔ mɔ̌ wɛ ǎ,” bó ɖɔ, “sɔ mɔ̌ e énɛ ́ ɔ́ wɛ è

kplɔń mì é.” É ɖɔ, “Ani wɛ a lin ɖɔ é ná kó nyí xlɛ ̌ ɖé?”
67 Un ɖɔ, “Xlɛ ̌ kpíkpé bǐ e un sixú mɔ ɔ́ wɛ nyí wǎn yíyí.” Bɔ gbɔn
mɔ̌ ɔ́ mǐ jɛ xó ɖɔ dó énɛ́ ɔ́ jí.

Bɔ énɛ ́ ɔ́ gúdo ɔ́ un lin tamɛ ɖɔ énɛ́ ɔ́ nyɔ́ se tlala hǔn un hɛn énɛ́
ɔ́ wú kpowun, “Nú gbɛtɔ́ ɖé ɖó wǎn yíyí ɔ́ nɛ.́”

Amɔ̌ gbe ɖokpó ɔ́ Aklúnɔ ɔ,́ ɖo nǔmimɔ ɖé mɛ ɔ,́ gbɛ ́ nǔ nú mì.
Bɔ É ɖɔ, ɖɔ jí, “Xlɛ ̌ Yɛ ɔ́ tɔn ɔ́ wɛ nyí yě mɛ e sixú yí Xó ɔ́ lɛɛ́ é,” wǎn

yíyí wɛ ǎ, xóɖiɖɔ dó gbe tɛnmɛ tɛnmɛ lɛɛ́ mɛ ka wɛ ǎ, amɔ̌ è nǎ yí
Xó ɔ́ wɛ.
68 Bɔ énɛ́ ɔ́ gúdo ɔ́ Nǔkplɔńmɛtɔ́ Vayle ɖo ɖiɖɔ nú mì wɛ, ɖɔ jí, “Énɛ́
ɔ́ sɔgbe xá Nǔwlánwlán ɔ,́” é ɖɔ, “ɖó, ɖo Jǎan 14 mɛ ɔ,́ Jezu ɖɔ, ‘Nú
Éyɛ́ Yɛsinsɛn ɔ́ wá mi jí ɔ,́ É ná ɖe nǔ élɔ́ lɛɛ́ xlɛ ́ mi, ée Un ko kplɔń
mi lɛɛ́ é, bó ná xlɛ ́ nǔ e ɖo ná jɛ wɛ lɛɛ́ mi.’”

Hǔn xlɛ ̌ adodwé Yɛsinsɛn ɔ́ tɔn ɔ́ nɛ!́ É kó ɖɔ nǔ e má sɔgbe ǎ
ɖěbǔ nú mì kpɔń gbeɖé ǎ. Énɛ ́ ɔ,́ “É wɛ nyí xlɛ ̌ Yɛsinsɛn ɔ́ tɔn, é wɛ
nyí mɛ e sixú ɖi nǔ nú Xó ɔ́ é.” Mi sixú yí I.

Ɖó, Jezu ɖɔ, “Hwenu e Yɛsinsɛn ɔ́ ná wá ɔ,́ mi ná ɖɔ xó dó gbe
tɛnmɛ tɛnmɛ lɛɛ́ mɛ” kpɔń gbeɖé ǎ. É ɖɔ, nú Yɛsinsɛn ɔ́ wá ɔ,́ mi ná wa
nǔ élɔ́ lɛɛ́ ɖěbǔ kpɔń gbeɖé ǎ. Amɔ̌ É ɖɔ, “É ná sɔ́ nǔ e nyí Ce élɔ́ lɛɛ́
xlɛ ́ mi, bó ná xlɛ ́ nǔ e ɖo ná jɛ wɛ lɛɛ́ mi.” Hǔn xlɛ ̌ adodwé Yɛsinsɛn
ɔ́ tɔn nɛ,́ ɖi lě e Jezu Ɖésúnɔ ɖɔ gbɔn é.
69 Hǔn mimɔ ɖo lanmɛ élɔ́ lɛɛ́ kpódó nǔ élɔ́ lɛɛ́ e mɛ lɛɛ́ ɖó lɛɛ́ bó
ká nɔ́ kpo ɖo gbɛ ɖu wɛ lɛɛ́ kpó ɔ,́ mi sixú mɔ nǔ e zɔń bɔ yě nɔ́
wa mɔ̌ é. Mi mɔ a, é nɔ́ húzú agunnyíkɔ ɖé, alǒ tánsun tɔ ɖé, bɔ
agunnyíkɔ ɖěbǔ ná ɖe bɔ è nǎ bló ɖó Mawuxó makpé-…kpíkpé ɔ́ jí
kpɔń gbeɖé ǎ. É sixú bló ǎ, ɖó mi sixú sún nyǐkɔ alǒ agunnyíkɔ Mawu
ǎ. Éeǒ, nya ce!
70 Nǔ e zɔń ɔ́ ɖíe, mi sɔ́ gbɛtɔ́ lɛɛ́ sín gbɛ ̌ e sixú ɖi nǔ nú Xó ɔ́ ɖé,
mi gbɔ nú yě ní bɛ ́ gbɛťa ɖé. Nǔ nukɔntɔn e mi ná tunwun ɔ,́ ɖo xwe
ɖokpó vla mɛ ɔ́ Ricky lɛɛ́ sín gbɛ ̌ ɖé ná kó ɖo fínɛ ́ sɔ mɔ̌ bɔ mi sixú sɔ́
wa nǔtí ná ǎ. Yě kó kunkplá nǔɖé, bɔ mi sixú wa nǔtí d’é wú ǎ. Tito
ɖó te Mawu tɔn wɛ ǎ. É wɛ ǎ, hǔn mǐ tunwun ɖɔ nǔ énɛ́ ɔ́ kó fó. É nɔ́
húzú sitɛńu ɖé, bó nɔ́ húzú fíɖé bɔ mɛ ɖokpó ɖokpó ná xwe nukún
cyɔ́ nǔ élɔ,́ énɛ́ alǒ ɖě ɔ́ jí, bó ná dó mɔ mɛ lɛɛ́ yí d’é mɛ, alǒ bó ná dó
jó mɛ lɛɛ́ dó bɔ yě ná byɔ́ mɛ.
71 Mǐ wá mɔ ɖɔ, tito ɖó te élɔ́ ɔ́ hwe ɖé nu wɛ é bɛ,́ sín Izlayɛĺinu
lɛɛ́ sín azǎn lɛɛ́ mɛ ɖokpóó, hwenu e yě nɔ́ kun sitɛńu élɔ́ lɛɛ́ ɖ’ayǐ é.
Bɔ nya ɖé kpódó Falizyɛn lɛɛ́ sín gbɛ̌ ɖé kpó ɖe bɔ yě kun sitɛńu ɖé
lɛɛ́. Bɔ yě ɖó nya ɖé bɔ nyǐkɔ tɔn nɔ nyí Elódu, bɔ é nyí gbetakɛńjlátɔ,́
tokpɔngán tokpɔń ɔ́ tɔn.

Bɔ é wá ɖótó nya ɖé bɔ éyɛ ́ ɖó mǐmá ɖěbǔ ɖo agunnyíkɔ yětɔn
lɛɛ́ mɛ ǎ. Gbeyíɖɔ wɛ é nyí. Bɔ gbeyíɖɔ ɖě nɔ́ ɖó nǔ ɖěbǔ bó nɔ́ wa
xá agunnyíkɔ ɖé kpɔń ǎ, é nɔ́ gbɛ ́ wǎn ná wɛ lɔ. Gbeyíɖɔ élɔ́ jɛ ɖiɖɔ
jí ɖɔ, “Mi ka gɔn ɖiɖɔ dó ayi mɛ ɖɔ, ‘Ablaxámu wɛ nyí tɔ́ mǐtɔn,’ ɖó
má ɖɔ nú mi ɖɔ Mawu kpé wú bó ná sɔ́ awǐnnya e mɔ wɛ mi ɖe lɛɛ́
dó húzú vǐ nú Ablaxámu.”
72 Bɔ yě kplá zinkponɔ ɖé tɔń wá ɖótó e. Bɔ zinkponɔ élɔ́ kó sɔ́ nɔví
tɔn súnnu sín asi sín gɔň tɔn, bó da ɛ. Bɔ ani wɛ nya énɛ́ ɔ́ zundó wá

nukún tɔn bó ɖɔ? Yě vɛdó ɖɔ é ná xwe nukún cyɔń nǔ jí, bó ɖɔ, “Din
ɔ,́ mɛɖaxó ce, mɛ, mɛ ni wá sɔ́ zinkpo ɖagbe ɖagbe mɛtɔn ɖo dě. Bɔ
mɛ ɖó ná…Xomɛ hun mì ɖɔ mɛ wá fí wá ɖótó mì égbé” wɛ sín.

Jǎan zundó tlóló wá nukún tɔn mɛ kpowun, bó ɖɔ, “Sɛń ɔ́ ná gbe
we ɖɔ a nǐ da ɛ ǎ.” Nǔ nukɔn nukɔntɔn e é wa ɔ,́ é bɛ ́ adǎn dó jǐ tɔn
ɖó hwɛ tɔn wú.
73 Mi mɔ a, agunnyíkɔ lɛɛ́ nɔ́ kun tánsun tɔ lɛɛ́ fí e súnnu sixú nɔ gbɛ
xá nyɔňu lɛɛ́ ɖe é, bɔ nyɔňu lɛɛ́ ná zán gbɛ hannyahannya, bó kpa ɖa
ɖó ta, bó dó cokoto-aságli, kpódó nǔ ɖěvo ɖěbǔ kpó, bó ká ná nɔ́ ylɔ́
yěɖée ɖɔ Klísusɛntɔ.́

Amɔ̌ Tɔjɔtɛn adodwé ɖé ɔ,́ alelúya, Hlɔňhlɔń Mawu tɔn tɔn ɔ,́ é
sixú nɔ fínɛ ́ ǎ, ɖó É nɔ́ kpíkpé e tɔń. “Nyɛ wɛ nyí Tɔjɔtɛn e mɛ Sin e
nɔ ná gbɛ mɛ nɔ sa sín ɔ.́ Yě jó Mì dó, bó ná dó yi kun sitɛńu ɖé lɛɛ́
nú yěɖée.”
74 Din ɔ,́ tɔjɔtɛn e mɛ sin e nɔ ná gbɛ mɛ nɔ sa sín ɖé ɔ,́ mǐ wá mɔ
ɖɔ, ani wɛ ka nyí tɔjɔtɛn e mɛ sin e nɔ ná gbɛ mɛ nɔ sa sín é? Mǐ kó
mɔ nǔ e sitɛńu nyí é, din ɔ́ ani wɛ tɔjɔtɛn e mɛ sin e nɔ ná gbɛ mɛ nɔ
sa sín nyí é? Tɔ e nɔ gba wu ɖé wɛ.

“Tɔ e nɔ gba wu é ɔ,́ ani wɛ ka nyí mɔ,̌ Nɔví súnnu Branham?”
Dotɔ́ ɖé wɛ bɔ tɛgbɛ ɔ́ sin tɔn nɔ gosín do wá bɔ é nɔ́ ɖo ɖiɖe tɔń

wɛ. É nɔ́ ɖo sisa wɛ hwebǐnu. É nɔ́ kpé éɖée jí. Tɛgbɛ ɔ́ é nɔ́ fá bó nɔ́
zin, tɔ e nɔ gba wu é ɖé, tɔjɔtɛn e mɛ sin e nɔ ná gbɛ mɛ nɔ sa sín é.
É nɔ́ kú bó nɔ́ húzú tánsun ɖɔhun ǎ. É nɔ́ ɖo gbɛ, é nɔ́ ɖo ɖyɔɖ̌yɔ́ wɛ
tɛgbɛ, bó nɔ́ ɖo nǔ yɔy̌ɔ́ ɖé hɛn wá jǐ wɛ hwebǐnu, bó nɔ́ ɖo nukɔn yi
wɛ, bó nɔ́ gosín nǔ e nɔ ná ɛ lɛɛ́ mɛ. É nɔ́ dɔn nǔ e nɔ́ ná ɛ lɛɛ́ sín—sín
azan tɔn jí, ée nyí…lɛ ́ nyí tɔjɔtɛn e mɛ sin e nɔ ná gbɛ mɛ nɔ sa sín
ɔ́ nɔ́ ɖo sin fúnfún yi jǐ wɛ é. É nɔ́ xwí éɖée; é nɔ́ zin, bó nɔ́ mɛ,́ sin
zinzin. É nɔ́ kpé éɖée jí; é byɔ́ ɖɔ mi ní nɔ te kpɔń jǐ lɛɛ́ bó ná dó gɔ́
sindo tɔn ǎ. É nɔ́ ɖo agbǎn hun wɛ tɛgbɛ, bó nɔ́ ná sin tɔn vɔňu. É byɔ́
ɖɔ mi ní xo sin tɔn, bó lílɛ ́ ɛ, bó fyɔń ɛ, alǒ mi ní byɔ́ mɛ ǎ. Tɔjɔtɛn e
mɛ sin e nɔ ná gbɛ mɛ nɔ sa sín é wɛ é nyí kpowun.
75 Mi tunwun a, nú mi sɔ́ sitɛńu xóxó élɔ́ lɛɛ́ ɔ,́ é nɔ́ byɔ́ ɖɔ mi ni
wǎnlin bó wǎnlin bó wǎnlin, bó xo sin tɔn bó wa nǔ bǐ, bó ná dó ɖe
tánsun nɛ́ ɔ́ kpɛɖé tɔń. Huh!

Amɔ̌ Tɔjɔtɛn e mɛ Sin e nɔ ná gbɛ mɛ nɔ sa sín ɔ́ nɔ́ ná bɔ É nɔ́
tɔń, vɔňu, sin ma xo, é mɛ ma byɔ,́ nǔ ɖěbǔ ɖěvo ma wa. Óo, xomɛ
nɔ hun mì nú Tɔjɔtɛn énɛ́ ɔ!́ Ɛɛn, nya ce!
76 É ɖó hudó sinxwínú ɖěbǔ tɔn ɖo nu Tɔn, bó ná dó ɖe nǔɖunú lɛɛ́
tɔń ǎ. Ɖó, do sísósísó mɛ wɛ É nɔ́ gosín wá, ɖo Só ɔ́ mɛ dɔň, káká fí e
nǔɖunú lɛɛ́ ɖě má nɔ́ ɖe ǎ é.

É ɖó hudó nǔkíja wěmakplɔńkplɔń tɔn ɖé ɖo ta Tɔn nu ǎ, énɛ ́ ɔ́
sɔgbe, nǔnywɛ́ agunnyíkɔ tɔn e gbɛtɔ́ dó wá ɖé sín tito ɖó te e gbɛ élɔ́
bló é; bó ná dó ɖɔ nú mi, ɖo taglomɛkpɔńnúmɛtɔ́ ɖé nukɔn, ɖɔ mi sixú
jlá xó nǔgbó a jí. É nɔ́ ɖó nǔkíja kwíji kwíji énɛ ́ ɔ́ lɛɛ́ ɖě ɖo ta Tɔn nu
ǎ. É ná kó kpíkpé e síin tlóló hwenu e mi ná sɔ́ ɛ ɖó fínɛ ́ ɔ́ ɖésúnɔ. Mi
sixú bló ǎ. Dotɔ énɛ ́ ɔ́ nɔ́ ɖo agbǎn hun wɛ, hwebǐnu. Nú mi sɔ́ nǔkíja
élɔ́ lɛɛ́ ɖě ɖó jǐ tɔn ɔ,́ é ná sɔ́ ɛ nyi gbě tlóló ɖó akpá ɖé alǒ ɖě ɔ́ xwé. É
ɖó hwenu ɖokpó nú nǔkíja agunnyíkɔ tɔn ɖé ɖo jǐ tɔn ǎ.
77 É ɖó hudó nǔxwínú ɖěbǔ, sinxwínú ɖěbǔ, sin xixo ɖěbǔ, nǔ
húnhún ɖěbǔ, nǔ ɖěvo ɖěbǔ tɔn ǎ. É nɔ́ ɖo fínɛ ́ kpowun, bó nɔ́ ɖo
agbǎn hun wɛ. É byɔ́ ɖɔ é ní nɔ jǐ tɛn ɔ́ mɛ tɔn lɛɛ́ sín kan nu bó ná dó
gɔ́ ǎ. Jǐ lɛɛ́ wɛ nyí “fínfɔń sí te lɛɛ́,” fí e Tɔjɔtɛn nɛ́ ɔ…́Énɛ́ ɔ́ ɖo Tɔjɔtɛn
Gbɛ tɔn énɛ́ ɔ́ tó. “Fí e nǔkúkú ɖe ɔ,́ fínɛ ́ wɛ hɔň lɛɛ́ nɔ́ kplé ɖe.” É byɔ́
ɖɔ mi ní xo sin fínfɔń sí te ɖé tɔn ǎ; é byɔ́ ɖɔ mi ní xo sin nǔ ɖěbǔ tɔn
ǎ. Nǔ ɖokpó géé e é byɔ́ ɖɔ mi ní wa ɔ́ wɛ nyí ɖɔ mi ní wá Tɔjɔtɛn ɔ́
tó kpowun. É nɔ́ ɖo gǐgɔ́ jí tɛgbɛ kpódó sin ɖagbe, fífá kpó, bɔ vivɔnu
ɖě ɖe n’I ǎ. É nɔ́ kpo ɖo agbǎn hun wɛ kpowun.
78 É byɔ́ ɖɔ mi ní yi sitɛńu ɔ́ tó, bó ɖɔ, “É nyɔ,́ ényí jǐ ja bɔ sin sa
gbɔn agɔ̌ ɔ́ ta ɔ,́ mǐ ná mɔ nǔɖé bó nu” ǎ. Mi mɔ a? Mɛ ce lɛɛ́ mi, mɛ
ce lɛɛ́ mi! Lě wɛ ǎ. Tɔ e nɔ gba wu énɛ́ ɔ́ nɔ ɖo sin ɖagbe, fífá ɖe sɛ ́ dó
wɛ hwebǐnu. Mi sixú nɔ kan tɔn nu. É byɔ́ ɖɔ mi ní ɖɔ, “É nyɔ,́ un ná
yi sitɛńu xóxó élɔ́ tó. Mǐ nɔ́ nu sin tɔn ɖ’ayǐ, amɔ̌ jǐ ɖíe má ká ja sín
tɛgbɛ ɖokpóó ǎ e. Má ɖɔ nú mi, é ná kó xú” ǎ.
79 Lě e tito ɖó te ɖěɖě e gbɛtɔ́ bló é ɖé lɛɛ́ ɖe gbɔn ɔ́ nɛ.́ Mi sixú byɔ́
mɛ, nú nǔ ɖaxó ɖé ɖo jijɛ wɛ ɖo mi gɔń ɔ́ nɛ,́ ahizi ɖaxó nǔɖé sisa tɔn
alǒ—alǒ nǔ alɔkpa ɖé ná ɖo jijɛ wɛ, agɔɖ̌uɖu gɛnnyigɛnnyi lɛɛ́ kpódó
nǔjijɛ lɛɛ́ kpó, akɔ nyinyi lɛɛ́, kpódó agɔɖ̌uɖu ɖo nǔglɔ́ lɛɛ́ kpó, kpódó
nǔ bǐ kpó, mi sixú mɔ bɔ xwé ɖokpó bǐ ná gɔ.́

Amɔ̌ fí e mi nɔ́ mɔ Tɔjɔtɛn nɛ ́ e nɔ ɖo agbǎn hun wɛ ɖe ɔ,́ tɛgbɛ
ɔ,́ mɛ lɛɛ́ nɔ́ ɖo fínɛ ́ bó nɔ́ ɖo sin ɖagbe, fífá ɖé mɔ nu wɛ. Mi sixú nɔ
kan Tɔn nu! Mi nɔ ɖɔ, “Sín xwe wǒ ɖíe ɖokpóó wɛ yě sɔ́ ɖó fínfɔń sí
te ǎ.” Ényí mi nɔ gbɛ ɖo Tɔjɔtɛn nɛ ́ ɔ́ tó ɔ,́ É nɔ́ ɖó fínfɔń sí te ɖé bɔ é
nɔ́ ɖo nukɔn yi wɛ tɛgbɛ.
80 Ɖi lě e Gǎlinu kpɛví ɔ́ ɖɔ gbɔn é ɖɔhun. Alǒ, ɖo hwe ɖé nu hwenu
e yě ɖó fínfɔń sí te Gǎli tɔn bɔ é ɖo nukɔn yi wɛ ɔ,́ zinkponɔ ɖé lɛɛ́
gosín Tokpɔn lɛɛ́ mɛ wá. Nǔkplɔńmɛtɔ́ Mawuwúkplɔńnǔdó tɔn élɔ́ lɛɛ́
ɖé lɛɛ́ yi Gǎli tomɛ dɔň, bó ná dó yi ba do nú fí e nǔ élɔ́ bǐ ɖo jijɛ
wɛ ɖe kpódó nǔ e ɖɔ wɛ é ɖe é kpán. Hǔn yě dó akɔĺa yětɔn lɛɛ́ e è
ko lílɛ ́ dó gǔdo é, bó xwe acɔke-tókléwunnɔ yětɔn lɛɛ́ kpó, bɔ yě ɖo
zɔnlin ɖi gbɔn ali jí wɛ.

Bɔ kponɔ kpeví ɖé ɖíe jǎwe, bó ɖo kpo xóxó tɔn kpɛví ɔ́ lílɛ ́ wɛ
ɖo alɔ mɛ, bó ɖo kwín kwín wɛ, “Ɖo aklúzu jí fí e Mɛhwlɛńgántɔ́ ce
kú ɖe ɔ,́ fínɛ ́ wɛ un ya avi nú hwɛhuhu mɛlɛwé ɖe; fínɛ ́ wɛ è ɖǒ Hun ɔ́
hǔn ce wú ɖe, susu nú Nyǐkɔ Tɔn,” bó ɖo zɔnlin ɖi gbɔn ali jí wɛ e.

Hǔn yě ɖɔ, “Élɔ́ ɖibla cí nya sinsɛnnɔ ɖé ɖɔhun. Mǐ ná yi kan nǔ
byɔ́ ɛ.” Bɔ yě ɖɔ, “Mɛɖaxó!”

É ɖɔ, “Wěyi, nya ce?”
É ɖɔ, “Tokpɔn Kplékplé lɛɛ́ mɛ wɛ mǐ gosín wá fí. Tofɔsɔɖ́óte ɖé

wɛ mǐ nyí. Mǐ wá fí bó ná dó gbéjé fínfɔń sí te Gǎli tɔn, ée xó ɖɔ wɛ è
ɖe ɔ́ kpɔń. Nǔkplɔńmɛtɔ́ Mawuwúkplɔńnǔdó tɔn wɛ mǐ nyí, bɔ mǐ wá
fí bó ná dó dó nukún mɛ kpɔń.” É ɖɔ, “Mǐ jló ná tunwun fí e fínfɔń sí
te ɔ́ ɖe é, kpódó fí e è ɖo nǔ tɔn wa wɛ ɖe é kpó.”

É ɖɔ, “Nya ce, mi ko wá. Nyi wɛ nyí fínfɔń sí te Gǎli tɔn ɔ.́” Amǐ!
“Fínfɔń sí te Gǎli tɔn ɔ́ ɖo nyɛ mɛ. Fí e é ɖe ɔ́ ɖíe.”
81 Mɔ̌ wɛ é nɔ́ nɔ gbɔn nú mi ɖo gbɛ ɖo Tɔjɔtɛn e mɛ Sin e nɔ gbɛ
mɛ nɔ sa sín ɔ́ nɛ ́ ɔ́ tó. É nɔ́ ɖo gbɛ hwebǐnu, bó nɔ́ ɖo agbǎn hun wɛ
hlohlo hlohlo, bo nɔ ɖo agbǎn hun wɛ hlohlo hlohlo. Vivɔnu ɖě ɖe Ná
ǎ. É nyí, “Mi yi kpɔń ɖɔ sin kpɛɖé ɖe a jí, ɖɔ mǐ mɔ jǐ ɖo fí ayisɔnmɔ a
jí” wɛ ǎ, mɔ̌ wɛ ǎ. É wɛ nyí Tɔjɔtɛn e mɛ Sin e nɔ ná gbɛ mɛ nɔ sa sín
é nɛ ́ ɔ.́ Ɖi lě e un nɔ ɖɔ gbɔn ɔ,́ É nɔ́ ná Sin Tɔn vɔňu.
82 É byɔ́ ɖɔ mi ní sɔ́ nǔkíja lɛɛ́ ɖó nu Tɔn, bó ná dó kpɔń ǎ; nǔkíja
wěmakplɔńkplɔń tɔn ɖé lɛɛ́, cóbɔ mi ná sixú sɛ ́ ɛ dó xó jlá gbé, bó ná
kpɔń ɖɔ é nɔ́ xa xokwín tɔn lɛɛ́ ganjí, bó nɔ́ ɖɔ yě tɔń ganjí a jí, ɖɔ é nɔ́
zán nyǐkɔ lɛɛ́ kpódó nyǐkɔ-tɛnmɛxókwín lɛɛ́ kpó, kpódó kpikpotɔ́ kpó,
kpódó jijɔɖiɖɔxókwín lɛɛ́ kpó a jí. Mɛ gěgé ɖo yě mɛ bó tlɛ tunwun
nǔ e yě nyí é vɔv́ɔ́ ǎ, amɔ̌ yě ká ɖo gbɛ nɔ wɛ ɖo Tɔjɔtɛn ɖokpó nɛ́ ɔ́
tó, mi mɔ a, ɖokpó ɔ.́
83 É ɖó hudó bó ná nɔ tɛn ɔ́ mɛ sín jǐ lɛɛ́ sín kan nu, bó ná dó gɔ́ ǎ,
alǒ fínfɔń sí te tɛn ɔ́ mɛ tɔn, nú énɛ́ ɔ́ ǎ. É ɖó hudó bó ná wa mɔ̌ ǎ,
ɖó hlɔňhlɔń tɔn kpódó mǐmɛ́ tɔn kpó ɖo xo é ɖésúnɔ tɔn mɛ. Fí e Xó
ɔ́ ɖe ɔ́ nɛ,́ Hlɔňhlɔń É Ɖésunɔ tɔn! Nú gbɛtɔ́ sixú yi I ɖo ayi tɔn mɛ ɔ,́
É ɖó mǐmɛ́ Tɔn. É ɖó hlɔňhlɔń Tɔn. É ɖo Xó ɔ́ Ɖésúnɔ mɛ pɛṕɛṕɛ,́ bó
nɔ́ ná Gbɛ ɔ́ sɛ ́ dó.
84 Izlayɛĺi yi jɛ zɔ Ná ɔ,́ yě nɔ́ ɖó tagba. Hwe ɖěbǔ nu e yě yi jɛ zɔ
Ná ɔ,́ yě ɖó tagba.

Nǔ ɖokpó ɔ́ wɛ mǐ nɔ́ wa din. Nú fínfɔń sí te yi jɛ zɔ nú Énɛ́ ɔ,́
énɛ ́ ɔ́ é sɔ́ nɔ́ nyɔ́ ɖěbǔ ǎ. É nɔ́ kun dotɔ ɖé lɛɛ́ nú éɖée, bɔ, alǒ sitɛńu
tánsun tɔn ɖé lɛɛ́, bɔ é nɛ ́ xweyǐgbe nɛ.́
85 Amɔ̌ É ká nɔ́ dó alɔ yě tɛgbɛ. Nǔhlúnɖɔ ɖo Xu Vɔvɔ ɔ́ tó, énɛ ́ ɔ́
gúdo ɔ́ hwenu e yě hlún nǔ ɖɔ ɔ…́Có, ɖo énɛ́ ɔ́ bǐ mɛ ɔ,́ É kó dó akpá,

bó kó dó akpá ɖé nú yě. É ɖó ná kó lɛ ́ kɔ nú yě ɖo fínɛ ́ pɛṕɛṕɛ,́ lě e mǐ
ná kó mɔ gbɔn é; amɔ̌ É kó dó akpá ɖɔ Émí ná sɔ́ yě yi fínɛ.́

Ani wɛ É ká wa? Izlayɛĺi ví élɔ́ lɛɛ́ ɔ,́ É ná yě Myɔdotín ɔ́ kpódó
nǔ bǐ kpó, ɖi ɖiɖe xlɛ ́ ɖɔ nǔgbó ɖɔhun, gbeyíɖɔ yětɔn. Bɔ yě kplá yě
yi tɔń jɛ xu ɔ́ tó dɔň. Bɔ, tɛgbɛ ɔ,́ tagba ɖé nɔ́ ɖe bó nɔ́ sí te dó jǐ Tɔn.
Bɔ Falawɔɔ́n kpódó ahwangɔnu tɔn kpó ɖíe ja e. Bɔ mi ka tunwun nǔ
e Mawu wa é a? É hun sitɛńu vɔvɔ, tánsun tɔn nɛ́ ɔ́ kpowun.

Xu Kúkú ɔ́ wɛ nyí nǔ e kú hú nǔ lɛɛ́ bǐ ɖo gbɛ élɔ́ mɛ. É kú ɖo
nǔgbó mɛ. Tánsun ɖɔhun ɖé wɛ. Nǔɖěbǔ sixú nɔ gbɛ ɖ’é mɛ ǎ.

Bɔ É hun i bó ɖe yě nyi te, ɖo akpá ɖě ɔ́ xwé. É sɔ́ yě yi fí e nǔ
mɔȟunkɔtɔn ɖé sɔ́ ná blá yě ɖe ǎ.
86 Ɖo gbětótló ɔ́ mɛ ɔ,́ yě mɔ ɖɔ è sixú gán jɛ sindo lɛɛ́ wú ǎ; yě
xú. Mi ba do ná kpɔń, yě nɔ́ gosín sin do ɖě tó yi ɖěvo tó. Hwenu
e yě ɖo gbětótló ɔ́ mɛ ɔ,́ yě ɖo bo kú wɛ, ɖó sinnunu wú. Bɔ yě nɔ́
yi sindo élɔ́ tó ɖo fí, tán ɖé; é nɔ́ kó xú. Yě nɔ́ yi tɛn ɖěvo mɛ; é nɔ́
kó xú. Yě sɔ́ kpé wú bó lin ɖɔ émí lɛɛ́ ná wá mɔ sin bó nu kpɔń ǎ
kpowun.

Bɔ énɛ ́ ɔ́ gúdo ɔ́ ɖo tɛn e mɛ è ma sixú ɖó nukún tɔn ɖěbǔ ǎ ɖo
axéko ɔ́ jí ɔ,́ yě mɔ sin. É ɖo só ɖé mɛ. É ɖo só ɖé mɛ. Ɖo tɛn e mɛ
è ma sixú ɖó nukún tɔn ɖěbǔ ɖɔ gbɛtɔ́ ná mɔ sin ɖe ǎ ɔ,́ é wɛ ná kó
nyí ɖo só xúxú ɖé mɛ ɖo axéko ɖé jí sín tɛńtin. Amɔ,̌ mi mɔ a, Mawu
nɔ́ wa nǔ lɛɛ́ gbɔn mɔ.̌ Ɖo tɛn e mɛ è ma sixú ɖó nukún tɔn ɖěbǔ ǎ,
ɖo alɔkpa e è ma sixú ɖó nukún tɔn ɖěbǔ ǎ é mɛ. Nǔ e mǐ nɔ́ mɔ
tɛgbɛ ɔ́ nɛ.́
87 Yě nɔ́ vɛdó ɖɔ mi ɖó ná ɖó mɛ ɖaxó ɖaxó agunnyíkɔ tɔn lɛɛ́, ɖó
kpɔ,́ bó bló bɔ yě mɛ bǐ ná jɛ kpɔ́ bɔ mɛ wɔbuwɔb́ú ná nyi ahwan hoo,
kpódó kpikpotɔ́ kpó, bó ná bló bɔ mɛ afatɔń afatɔń donu mɔǩpán ná
wa azɔ̌ ɖó kpɔ,́ kpódó mɛ e cí lě lɛɛ́ bǐ, bó ná dó ɖó fínfɔń sí te wɛ sín.

Hwe ɖé lɛɛ́ nu ɔ́ Mawu nɔ́ sɔ́ nya xóxó kpɛví e ma tlɛ tunwun ABC
tɔn vɔv́ɔ́ ǎ é, bɔ é nɔ́ nyí ɖo wěmamasetɔ́ e ma tunwun vogbingbɔn e
ɖo ɖisí kpó amyɔ kpó tɛńtin ǎ é lɛɛ́ sín gbɛ ̌ tɛńtin pɛṕɛṕɛ,́ É sixú bló
fínfɔń sí te e na dan gbɛ ɔ.́ É bló ɖo Jǎan hwenu. É bló ɖo gbeyíɖɔ lɛɛ́
hwenu. Mɛɖěbǔ ɖo yě mɛ, lě e mi tunwun gbɔn ɔ,́ kplɔń wěma kpɔń
ǎ, amɔ̌ Mawu kpé wú bó sɔ́ yě d’así bó sɔ́ yě dó wa nǔɖé ná.
88 Ɖo Só élɔ́ mɛ wɛ sin lɛɛ́ tɔń sín. É wɛ nyí Só ɔ.́ Bɔ É ɖe gbe dó Só
élɔ,́ bɔ é byɔ́ ɖɔ è nǐ zin nǔ d’é wú. Bɔ É ná sin mímɛ,́ fífá, zinzin yě
mɛ bǐ e jló ná nu sin lɛɛ́ é bɔ é flɛ ́ tɔ. É hwlɛń yě mɛ e jló ná nu sin Tɔn
lɛɛ́ é bǐ gán. Nǔ jlɛ ́ dó Jǎan 3:16 wú kpíkpé ɖé.

…Mawu yí wǔ nú gbɛ ɔ́ sɔ mɔ,̌ bó sɔ́ Vǐɖokpónɔ Tɔn jó,…mɛ
e ná ɖi nǔ n’i lɛɛ́ ɖěbǔ ma dɔn ó, lo ɔ́ yě bǐ ná mɔ gbɛ mavɔ
mavɔ,

89 Mawu zin nǔ dó Só nɛ́ ɔ́ wú, ɖo Takágo jí. Hwɛɖɔxámɛ mǐtɔn ɖo
jǐ Tɔn, bónú sín Éyɛ́ mɛ ɔ́ Yɛ Gbɛ tɔn e ná ná mi kpó nyi kpo Gbɛ
Mavɔ mavɔ ɔ́ ná sixú wá. Énɛ́ ɔ́ wɛ nyí lǒ kpíkpé Tɔn, ɖo gbětótló élɔ́
mɛ ɖo fínɛ.́
90 É byɔ́ ɖɔ yě ní dun, bó kun, bó xo sin, bó wa nǔɖěbǔ kpɔń gbeɖé
ǎ; mi ni vɛ ́ kó ɖó mǐmá ɖo ali e É ná é mɛ kpowun, vɔňu. Hwe énɛ́ ɔ́
nu ɔ,́ é byɔ́ ɖɔ yě ní kun i sín tán ɖé mɛ ǎ. É byɔ́ ɖɔ yě ní dun i kpódó
tɔká ɖé kpó ǎ. É byɔ́ ɖɔ yě ní wǎnlin bó ná dó mɔ nu ǎ. É byɔ́ kpowun
ɖɔ yě ní ɖó mǐmá ɖ’é mɛ.

Bɔ nǔ e sín hudó è ɖǒ bǐ din ɔ́ nɛ.́ É byɔ́ ɖɔ mi ni sɔ́ nǔɖé d’é mɛ
ǎ. É byɔ́ ɖɔ mi ní jɛ te wá vɔšákpe ɔ́ kɔn bó kpa nǔɖé bló, bó xo sin
tɔn ǎ. É byɔ́ ɖɔ mi ní ɖɔ xó ɖé bó vɔ́ ɖɔ vɔ́ ɖɔ vɔ́ ɖɔ, káká bɔ mi ná
ɖó gbe wlúwlú ɖé ǎ. Nǔ ɖokpó géé e é byɔ́ ɖɔ mi ní wa ɔ́ wɛ nyí ɖɔ
mi ni vɛ ́ kó ɖó mǐmá ɖó Éyɛ́ mɛ kpowun, vɔňu, ali e Mawu ná é. Sin
xixo ɖěbǔ, nǔ sísɛśísɛ ́ ɖěbǔ, éeǒ nǔtí; mi vɛ ́ kó sɔ́ sin Tɔn, vɔňu. É
byɔ́ ɖɔ mi ní wa nǔɖé ǎ; mi vɛ ́ kó ɖó mǐmá ɖó sin Tɔn mɛ kpowun.
Énɛ́ ɔ́ wɛ nyí ɖɔ, mi ní ɖi nǔ Ná kpowun. Nǔ e un sixú ɖɔ d’é wú ɔ́ bǐ
jɛń kó nɛ.́

É byɔ́ ɖɔ yě ní wa nǔɖé ná kpɔń gbeɖé ǎ. É byɔ́ ɖɔ yě ní kun do
ná kpɔń gbeɖé ǎ. É byɔ́ ɖɔ yě ní jɛ te jɛ dɔň bó sú xó ɖo zǎn ɔ́ bǐ mɛ
ná, kpɔń gbeɖé ǎ. Yě nɔ́ ɖó mǐmá ɖ’é mɛ kpowun; è ko zin nǔ dó wǔ
tɔn bɔ é ɖo gbesisɔ mɛ. Énɛ́ ɔ́ sɔgbe.
91 Un ɖo súnnu ɖé kpɔń wɛ din, bɔ é ɖo ayǐjínjɔń ɖo xɔ ɔ́ sá ɖo gǔdo
fí. Un flín ɖɔ un ko ɖɔ mɔ̌ n’i, ɖó kanlinnyitɛn xóxó ɖé gbe ɖokpó, ɖo
nǔ e mɛ kanlin lɛɛ́ nɔ ɖu nǔ ɖe é kpá.

Bɔ é ɖɔ, “Amɔ̌ nyɛ ma ka nyɔ́ ɖě nɛ.́”
92 Un ɖɔ, “Un tunwun ɖɔ a nyɔ̌ ɖě ǎ nǔgbó.” Bɔ un ɖɔ, “Nyi lɔ ɔ,́ un
nyɔ́ ǎ.” Amɔ̌ un ɖɔ, “Nǔ e a nyǐ ɔ́ kpɔń wɛ a ɖe. Bo ɖe kɔ sín nǔ e a
nyǐ ɔ́ wú, bó kpɔń nǔ e Éyɛ́ nyí é.”

É ɖɔ, “Ényí un sixú kpé wú bó jó sigáa élɔ́ lɛɛ́ dó ɔ,́ Nɔví sunnu
Branham, un—un—un na nyí Klísusɛntɔ.́”
93 Un ɖɔ, “Ma jó yě dó ó. A ɖo gǎn dó wɛ bó ná nyɔ́ bɔ énɛ ́ ɔ́ gúdo ɔ́
bó ná wá gɔň Tɔn. É wá bó ná dó hwlɛń gbɛtɔ́ ɖagbe lɛɛ́ gán kpɔń ǎ; É
wá bó ná dó hwlɛń gbɛtɔ́ nyanya e tunwun ɖɔ émí lɛɛ́ nylá lɛɛ́ gán.”

É ɖɔ, “É nyɔ…́”
Un ɖɔ, “Ɖǒtó, a jlǒ ná yi zomɛ ǎ, alǒ?”
É ɖɔ, “Éeǒ.”

94 Un ɖɔ, “É byɔ́ ɖɔ a nǐ yi ǎ. É kú bónú a nǐ sixú gɔn yiyi.”
É ɖɔ, “Ani wɛ un ka ɖó ná wa?”
Un ɖɔ, “Nǔtí. Énɛ ́ ɔ́ vɛẃǔ ɖěbǔ ǎ.”
É ɖɔ, “Amɔ̌ ényí kpɔń gbeɖé ɔ́ un…”

95 Un ɖɔ, “Éénɛ,́ a ko lɛ ́ lɛ ́ kɔ yi sigáa nɛ́ ɔ́ kɔn nɛ.́ Gbɔ nǔ lin dó sigáa
nɛ́ ɔ́ wú. Vɛ̌ flín, lin tamɛ dó Éyɛ́ wú, nǔ e Éyɛ́ wa é, nǔ e Éyɛ́ nyí é;
nǔ e a nyǐ ɔ́ wɛ ǎ. A nyɔ̌ ɖě ǎ; bɔ a nyɔ̌ ɖě kpɔń gbeɖé ɖ’ayǐ ǎ, bó ká
ná nyɔ́ kpɔń gbeɖé ǎ. Amɔ,̌ nǔ Éyɛ́ nyí é, Éyɛ ́ wɛ nyí Mɛ ɔ!́” Bɔ un ɖɔ,
“Din ɔ,́ nǔ ɖokpó géé e a ɖǒ ná wa ɔ;́ ényí É sɔ́ tɛn towe ɖo fínɛ ́ hǔn,
hwɛ ɔ́ vɛ ̌ kó yí gbe nú nǔ e É wa é kpowun kpó jlǒ kpó. Nǔ ɖokpó géé
e a ɖǒ ná wa ɔ́ wɛ nyí ɖɔ a nǐ yí gbe ná kpowun.”

“Ani o,” é ɖɔ, “énɛ ́ ɔ́ bɔwǔ hǔn. Un na bló mɔ.̌”
96 Un ɖɔ, “Tɔhwín ɔ́ ɖíe.” Mi mɔ a? Un kplá ɛ wá fí bó lɛ yɛhwesin
n’i ɖo Nyǐkɔ Jezu Klísu tɔn mɛ.

Mɛ tɔn lɛɛ́ ɖé lɛɛ́ ɖo ayǐjínjɔń ɖo fí, bɔ un—un tunwun ɖɔ yě gbɔ
aca ko wǔ ce nú mɔ̌ e un wa é, amɔ̌ un tunwun nǔ e wa wɛ un ɖe é.
Un mɔ nǔɖé ɖo súnnu ɔ́ mɛ bɔ é nyí nǔ adodwé. Un kpé wú bó mɔ ɖo
fínɛ,́ bɔ un sɔ́ ɛ bó lɛ yɛhwesin n’i ɖo Nyǐkɔ Aklúnɔ Jezu tɔn mɛ.

Bɔ, hwenu e mǐ bló mɔ̌ ɔ,́ é lín cóbɔ un yi vǐ tɔn súnnu xwé gbe ǎ.
Mǐ mɔ nǔ—nǔmimɔ ɖé bɔ é nyí atin e wɛń ɖó tɛn ɖé mɛ tɔn, bɔ súnnu
ɔ́ j’ayǐ, bó ɖibla lɔ́ nɛgbé tɔn. Yě sɔ́ ɛ yi dotóoxwé. Bɔ ɖo zǎn nɛ́ ɔ́ mɛ
ɔ,́ Aklúnɔ ɔ́ ɖe xlɛ,́ mì, ɖɔ sigáa lɛɛ́ sín vivɔnu ɔ́ nɛ.́

Hǔn ayǐhɔńgbe tɔn ɔ́ sigáa jló e. Un ɖɔ, “Un ná xɔ gbǎví tɔn ɖokpó
bó sɔ́ ɛ yi n’i. Mi ní vɛ ́ kó ɖó nukún te bó kpɔń, sigáa tɔn sín azǎn lɛɛ́
kó fó.” É sɔ́ nu ɖokpó géé sín hwe énɛ́ ɔ́ nu ǎ, bɔ ɖě sɔ́ jló e sín hwe
énɛ́ ɔ́ nu ǎ. Mawu!
97 Mi mɔ a, nǔ nukɔntɔn e mi ɖó ná wa ɔ́ wɛ nyí ɖɔ mi ní wá Tɔjɔtɛn
énɛ́ ɔ́ tó. Mi ɖó ná wá Sin nɛ́ ɔ́ tó, bó mɔ nǔ jɛ wú ɖɔ é kún nyí nǔɖé
bɔ mi sixú bló ó. Nǔ e Éyɛ́ wa nú mi wɛ. É byɔ́ ɖɔ mi ní kun do ǎ; é
byɔ́ ɖɔ mi ní xo sin ǎ; é byɔ́ ɖɔ mi ní ɖó élɔ́ ɔ́ te ǎ; é byɔ́ ɖɔ mi ní ɖó
énɔ́ ɔ́ te ǎ. Nǔ ɖokpó géé e é byɔ́ ɖɔ mi ní wa ɔ́ wɛ nyí ɖɔ mi ní yi fínɛ ́
bó nu. Xó fó nɛ.́ Nú sinnugblá sin mi hǔn, mi nu!
98 Din ɔ,́ É wɛ nyí Só ɔ.́ Mawu zin nǔ dó wǔ Tɔn nú mǐ, bɔ É ná sin
mímɛ,́ zinzin flɛ ́ tɔ. É nɔ́ lɛ ́ bló, égbé, nú mɛ e ɖi nǔ lɛɛ́ é ɖokpó ɖokpó.
Élɔ́ ɔ́ wɛ nyí wǔjɔmɛ Tɔn, ganjí, nú togun Tɔn, mǐdɛɛ lɛɛ́.
99 Nǔ mɔȟunkɔtɔn ɖé ɖo fínɛ,́ ɖi togun égbé tɔn ɖɔhun, yě ɖo
gbesisɔ mɛ bó ná dó yí nǔ e yě sixú mɔ é, amɔ̌ yě jló ná wa alɔdózɔ́
ɖěbǔ bó ná dó gblɔn d’é wú ǎ. Izlayɛĺi ɖo gbesisɔ mɛ bó—bó ná dó
nu sin e tɔń sín só ɔ́ mɛ din, amɔ̌ yě jló ná wa alɔdózɔ́ Mawu tɔn e jɛ
xá Ɛ nú Éyɛ́ ǎ.

100 Bɔ Éyɛ́ ká nɔ́ ɖo alɔdózɔ́ wa nú mǐ wɛ tɛgbɛ. Mi tunwun a, mǐ sixú
gbɔjɛ ́ vɔv́ɔ́ Éyɛ ́ mɛ vo ǎ. Mǐ sixú gbɔjɛ ́ alɔdózɔ́ Mawu tɔn mɛ vo ǎ. Lě
do e mǐ ɖo kan Tɔn nu sɔ ɔ́ nɛ.́ Amɔ,̌ có, é nɔ́ ɖibla wɛń hǔn nú mǐ nú
mǐ tɛńkpɔń bó ná bló, nú é byɔ́ ɖɔ mǐ ní wa nǔɖé nú Éyɛ.́ É byɔ́ mǐ ɖɔ
mǐ ní wa nǔɖé, mǐ ní yi dó afɔ nú mɛɖé, mǐ ní yi xo ɖɛ nú mɛɖé, mǐ ní
yi gɔ́ alɔ nú mɛɖé ɔ,́ é nɔ́ ɖibla wɛń hǔn nú mǐ, ná dó bló. Amɔ̌ mǐdɛɛ
lɛɛ́ nɔ́ jló ná wa nǔɖé n’I ɖi alɔdózɔ́ ɖɔhun ǎ.
101 Hwɛjijɛ Tɔn wɛ nyí ɖɔ, “Yě jó Nyɛ, Xó ɔ́ dó; bó yí gbe nú sitɛńu
gbigba ɖé, ɖó tɛn tɔn mɛ. Yě yí gbe…Yě jó Nyɛ, Tɔjɔtɛn Gbɛ tɔn ɔ,́
Tɔjɔtɛn Sin Gbɛ tɔn tɔn ɔ́ dó; bɔ yě jló bó gbɔ bó yi nu sin tánsun sitɛńu
ɖé tɔn.” Mi sixú lin dó énɛ́ ɔ́ wú kpɔń a?
102 Mi sixú lin nǔ dó mɛ ɖé wú din, bɔ, tɔ e nɔ gba wu é ɖé ɖíe ɖo sin
ɖagbe, hwě tɔn nɛ́ ɔ́ ɖe tɔń wɛ kpowun, sín só lɛɛ́ sín lanmɛ pɛṕɛṕɛ,́
ɖo do dɔň ɖo kɔǵúdu zan jí, kpódó kpikpotɔ́ kpó, bó fá bó nyɔ́ lě e é
sixú nyí gbɔn é e; bó ná gbɔ bo nu sin sitɛńu e ɖo fínɛ ́ ɖé tɔn, ée ko
sa gbɔn agɔ̌ ɔ,́ kpódó kanlinxɔsá lɛɛ́ kpó, kpódó xɔ e ko lɛ ́ lɛ ̌ dǒ tɛn ɔ́
lɛɛ́ bǐ kpó sín ta a? Bó sɔ́ ɛ byɔ́ sitɛńu énɛ ́ ɔ́ mɛ ɖo fínɛ ́ pɛṕɛṕɛ,́ ɖo fí
e sin lɛɛ́ nɔ́ sa gbɔn bó nɔ́ lɛ ́ kɔ yi byɔ́ é, bó nɔ́ gosín agɔ̌ ɔ,́ lannyixɔ
lɛɛ́ kpódó azava lɛɛ́ kpó ta, kpódó nǔ bǐ e ɖo sisa lɛ ́ kɔ yi sitɛńu ɔ́ mɛ
tlɔlɔ lɛɛ́ kpó, bɔ énɛ́ ɔ́ gúdo ɔ́ mǐ nɔ́ jló ná yí…jló ná nu sin énɛ́ ɔ́ tɔn
ɖo è nǎ yi tɔ e nɔ gba wu é nɛ́ ɔ́ tó tɛnmɛ a? Nǔɖé ná kó jɛ do ɖo mɛ
ɔ́ wú ɖo tamɛ linu. Énɛ ́ ɔ́ sɔgbe.
103 Bɔ nú súnnu ɖé alǒ nyɔňu ɖé ná sɔ́ kɛń tɔn nú agunnyíkɔ ɖé, ée
ná yí gbe nú ɖa kpikpa, cokoto-aságli dídó, nǔ sá dó nukún mɛ, nǔ
keté keté alɔkpa alɔkpa élɔ́ lɛɛ́ bǐ, kpódó tito kpɛví alɔkpa ɖé—ɖé
kpó, kpódó nǔ hannyahannya élɔ́ lɛɛ́ bǐ kpó, bó sixú yi bǔlu nyitɛn
lɛɛ́, kpódó—kpódó tamɛmasɔgbenú énɛ́ lɛɛ́ bǐ kpó ɖo hɛnkɛń dɔň ɔ,́
bó sixú yí gbe nú énɛ́ ɔ;́ bó yí wǎn nú énɛ́ ɔ́ hú gǎn ɖɔ yě ná yí wǎn
nú Mawuxó e ma sɔ́ ɖo acɔ́ jí ǎ e nɔ já nǔ kpo bó nɔ́ kun nǔ mɛ,
bó nɔ́ sɔ́ nyɔňu lɛɛ́ dó húzú nyɔňuɖaxó lɛɛ́ ná, bó nɔ́ sɔ́ yě bó nɔ́
bló bɔ yě sɔ́ nǔ ganjí bó nɔ́ zán yěɖée ganjí, bó nɔ́ sɔ́ sigáa kpódó azɔ̌
kpó, kpódó nǔxwléxwlé kpódó nudómɛ lɛɛ́ kpó, kpódó adingbanɖíɖó
kpódó ajojija kpó, sín mi sí, bó nɔ́ sɔ́ gbɛ élɔ́ bǐ sín mi sí, bó nɔ́ ná
mi Nǔ e nyí kpɔńgbɔ kpíkpé ɖé. Nɛ̌ ká gbɔn bɔ súnnu ɖé alǒ nyɔňu
ɖé ká ná yi nǔ mɔȟunkɔtɔn ɖé kɔn nú gbɔdónúmɛ? Nɛ̌ mi ká sixú mɔ
gbɔdónúmɛ yí ɖo énɛ́ ɔ́ mɛ gbɔn?
104 Nɛ̌ mi ka sixú mɔ sin fífá ɖo tánsun sitɛńu ɖé mɛ gbɔn? Nɛ̌ mɛ ɖé
ká ná…Nú mɛ ɖé yi tánsun sitɛńu ɖé tó bó ná dó mɔ sin yí, hwenu e
tɔ e nɔ gba wu é ɖé ɖo nuvo ɔ,́ mi na kó ɖɔ, “Nǔɖé tíin bó jɛ do ɖo
nya nɛ́ ɔ́ sín ayi mɛ.”

Bɔ nú nyɔňu ɖé alǒ súnnu ɖé yi tɛn mɔȟunkɔtɔn ɖé mɛ bó ná dó
mɔ gbɔdónúmɛ ɔ,́ nǔɖé tíin bó jɛ do ɖo mɛ énɛ́ ɔ́ wú ɖo yɛ li jí. Yě jló
Xó ɔ́ ǎ. É xlɛ ́ ɖɔ ninɔmɛ yětɔn kpo ɖo aglǒběsé, alǒ agǒví, alǒ nǔɖé
nyí wɛ nɛ,́ énɛ ́ ɔ́ sɔgbe, ninɔmɛ énɛ́ ɔ́ sín nǔɖé e nɔ yí wǎn nú tánsun
tɔ énɛ ́ ɔ́ é, ɖó nǔ alɔkpa nɛ́ ɔ́ tɔn lɛɛ́ ná nɔ gbɛ ɖo tɔ Sin fífá tɔn mɛ ǎ.
Yě sixú kpé wú ǎ; Sin fífá wɛ. Yě sixú kpé wú ǎ.
105 Din ɔ,́ hwɛjijɛ ɔ́ wɛ nyí ɖɔ, “Yě jó E dó.” Bɔ égbé ɔ́ yě wa nǔ
ɖokpó ɔ.́

Din ɔ́ mi kpɔń nyɔňu e ɖo dotɔ ɔ́ tó é. É nyɔ,́ é sɛ wá sitɛńu Jakɔb́u
tɔn ɔ́ tó, bɔ fínɛ ́ wɛ é nɔ́ ko yi dun sin ɖe sín tɛgbɛ ɖokpóó, ɖo sitɛńu
Jakɔb́u tɔn ɔ́ tó. Amɔ̌ sitɛńu Jakɔb́u tɔn ɔ,́ agunnyíkɔ ɔ,́ mɔ̌ wɛ mǐ ná
ylɔ́ ɛ ɖɔ, ɖó atɔn wɛ é kun; bɔ éyɛ ́ wɛ kun élɔ́ ɔ.́ Din ɔ,́ éyɛ ́ nyɔňu ɔ́ ɖó
tan ɖaxó ɖé bó ná kpi. É ɖɔ, “Din ɔ,́ tɔ́ mǐtɔn wɛ kun tɔ élɔ,́ Jakɔb́u.
É nu sin tɔn, bɔ kanlin tɔn lɛɛ́ nu sin tɔn, kpódó nǔ bǐ kpó. Énɛ ́ ɔ́ má
kó kpé ǎ cé?”
106 É ɖɔ, “Amɔ̌ sin e mi nɔ dun ɖo fínɛ ́ ɔ,́ kɔ nɔ lɛ ́ xú mi, bɔ é nɔ́ byɔ́
ɖɔ mi ni nɔ́ lɛ ́ tɔń gbě tɔn wá fí. Amɔ,̌” bó ɖɔ, “Sin e Nyɛ ná ná mi ɔ́
Tɔjɔtɛn ɖé wɛ, Sinzozojɔtɛn ɖé wɛ bó nɔ́ ɖo sin ɖi wɛ sín xomɛ, bɔ mi
sɔ́ ná tɔń gbě Tɔn wá fí ǎ. É sɔgbe xá mi.”
107 Mi ɖó kɛń jí. Amɔ̌ hwenu e é wɔ́ ɖɔ Tɔjɔtɛn Nǔwlánwlán lɛɛ́ tɔn
ɖé ɖɔ xó nú émí, gbɔn wuntun Nǔwlánwlán lɛɛ́ tɔn e nɔ te kpɔń wɛ
émí ko ɖe ɖ’ayǐ ɔ́ jí ɔ,́ é jó agunnyíkɔ tito ɖó te Jakɔbu tɔn ɔ́ dó bó sɔ́
lɛ ́ kɔ wá gɔň tɔn kpɔń gbeɖé ǎ, ɖó é kó wɔ́ Só jɔ só ɔ́ wú. Mi mɔ a? É
kán wezun yi toxo ɔ́ mɛ. É fó nǔ xá hwɛhuhu. É sɔ́ nyí nyɔňu blíblí
ɖé ǎ. É ɖɔ, “Mi vɛ ́ wá, mi vɛ ́ kpɔń Mɛ e un mɔ, Nya E ɖɔ nǔ e un wa ɔ́
bǐ nú mì é. Klísu ɔ́ ɖésú wɛ Élɔ́ ná kó nyí ǎ cé?” É…Sitɛńu énɛ́ ɔ́ sixú
kó nyɔ́ ganjí ɖ’ayǐ; é kó nyí zǐnzán nú linnáwa tɔn. Din ɔ́ é ɖo Tɔjɔtɛn
titewungbe ɔ́ tó. Sitɛńu ɔ́ kó nyɔ́ ganjí ɖ’ayǐ káká jɛ hwenu e Tɔjɔtɛn
titewungbe ɔ́ jɛ nuvo dó é. Amɔ̌ hwenu e Tɔjɔtɛn titewungbe ɔ́ sɛ wá
dó é ɔ,́ sitɛńu ɔ́ ba hlɔňhlɔń tɔn kpo. É wɔ́ ɖɔ tɛn e nyɔ́ hú gǎn ɖé ɖe
bɔ è nǎ nu sin ɖe.
108 Bɔ tɛn e nyɔ́ hú gǎn ɖé ɖe. Tɛn e nyɔ́ hú gǎn ɖé ɖe, bɔ énɛ ́ ɔ́ ká
ɖo Klísu mɛ. Ɖo Mɛmímɛ́ Jǎan 7:37 kpódó 38 kpó mɛ ɔ,́ Jezu ɖɔ, ɖo
gbe e gbe yě nǎ ɖu azavaxwe ɔ́ fó é, “Sinnugblá sin mɛɖé hǔn, ní wá
gɔň Ce, bó wá nu sin.”

Yě mɛ bǐ wɛ ɖo awǎ jɛ wɛ. Yě ɖó sin kpɛví ɖé bɔ é ɖo ɖiɖi sín
vɔšakpe ɔ́ glɔ́ wɛ, bɔ—bɔ ɖo fínɛ ́ ɔ́ yě mɛ bǐ wɛ ɖo sin élɔ́ tɔn nu wɛ,
ɖo xweɖuɖu ɔ́ mɛ, ée nyí—ée nyí xwe ɔ́ tɔn é. Bó ɖɔ, “Tɔ́ mǐtɔn lɛɛ́
nu só yɛ li jí tɔn ɔ́ sín sin ɖo gbětótló mɛ.” Mi mɔ a, yě kó kun sitɛńu
nú yěɖée, tánsun ɖé bɔ yě nɔ́ xo sín fíɖé, bó nɔ́ bló bɔ é nɔ́ ɖi sin ɖo

sinsɛnxɔ ɔ́ glɔ́ ɖo fínɛ.́ Bɔ yě mɛ bǐ nɔ́ xísí dó sin élɔ́ bó nɔ́ nu, bó nɔ́
ɖɔ, “Xwe nabí ɖíe ɔ,́ tɔ́ mǐtɔn lɛɛ́ nu sin ɖo gbětótló mɛ.”

Jezu ɖɔ, “Nyi wɛ nyí Só e ɖo gbětótló mɛ ɖ’ayǐ nɛ ́ ɔ.́”
Yě ɖɔ, “Mǐ ɖu mǎna e gosín Jǐxwé, bɔ Mawu bló bɔ é ja é.”

109 É ɖɔ, “Nyi wɛ nyí Mǎna nɛ́ ɔ.́” Éyɛ,́ Tɔjɔtɛn nɛ́ ɔ,́ ɖo te ɖo yě tɛńtin.
Wɔx̌úxú Gbɛ tɔn nɛ́ ɔ́ ɖo te ɖo yě tɛńtin.

É ká ɖo mɔ̌ có yě ɖó jlǒ Tɔn ǎ. Yě gbɔ yí gbe nú sitɛńu yětɔn;
ɖó, gbɛtɔ́ wɛ bló élɔ́ ɔ,́ bɔ Mawu wɛ ka sɛ ́ Énɛ́ ɔ́ dó. Vogbingbɔn ɔ́ nɛ ́
pɛṕɛṕɛ.́ Yě kun sitɛńu lɛɛ́ nú yěɖée!
110 É ɖɔ, “Sinnugblá sin mɛɖé hǔn, ní wá gɔň Ce, bó wá nu sin.” É
wɛ nyí Tɔjɔtɛn nɛ ́ ɔ.́

Bɔ ɖi lě e Nǔwlánwlán ɔ́ ko ɖɔ gbɔn ɔ,́ “Xo tɔn mɛ wɛ Sin e nɔ ná
gbɛ mɛ ɔ́ sín tɔ lɛɛ́ ná sa sín.” Óo, É wɛ nyí tɔ e nɔ gba wu nɛ́ ɔ!́ “Xo
tɔn mɛ, alǒ nyǐnyí tɔn sín kan mɛ, é mɛ wɛ Sin e nɔ ná gbɛ mɛ ɔ́ sín
tɔ lɛɛ́ ná sa sín.”
111 É wɛ nyí Só nɛ́ ɔ,́ ée ɖo…Énɛ́ ɔ́ wɛ nyí Hagáa sín Só, ɖo
adǎngbomɛ hwenu; hwenu e yěyɛv́í tɔn ɖo na kú wɛ é, hwenu e è
ɖe e tɔń sín gɔnu ɔ́ mɛ, bɔ é ɖo hɛnkɛń dɔň kpódó Isimayɛĺi kpɛví
ɔ́ kpó é. Sin tɔn ɔ,́ ée ɖo sitɛńu e é hɛn dó wǔ mɛ ɔ,́ kó vɔ. Bɔ é sɔ́
Isimayɛĺi kpɛví ɔ́ ɖ’ayǐ; bó ɖi zɔnlin yi jɛ zɔ zaan, gǎdida ɖokpó vla
mɛ, bó ya avǐ, bɔ, óo, ɖó é jló ná mɔ kú yɛy̌ɛv́í tɔn tɔn ǎ wú. Bɔ ɖo ajiji
mɛ ɔ,́ Wɛnsagun Aklúnɔ ɔ́ tɔn ɖɔ xó, bɔ é mɔ Bɛ-̌…Bɛ-̌Ceva, tɔ—tɔ ɔ́
ɖo sisa wɛ ɖo fínɛ,́ bó lɛ ́ kpo ɖo sisa wɛ káká wá jɛ éhɔńmɛ. É wɛ nyí
Hagáa sín Bɛ-̌Bɛ-̌Ceva, Só tɔn ɖo hɛnkɛń dɔň ɖo gbětótló ɔ́ mɛ.
112 É ɖo te ɖo fí ɖo Tɔjɔtɛn e Hun gɔ́ é ɔ́ mɛ, gbe nɛ́ ɔ́ gbe, bó ɖo te
ɖo sinsɛnxɔ ɔ́ mɛ. [Tɛn vɔťɔ́ ɖo kan ɔ́ jí—Wěmaɖetɔńtɔ]́…jɔhun ɖaxó
hwenu. Ɖo Zakalíi wěmata 13 gɔ́ ɔ́ mɛ ɔ,́ É wɛ nyí Tɔjɔtɛn nɛ́ e ɖo
nuvo nú xwédo Davídi tɔn, nú mɛlɛwé, kpódó nú (hwɛhuhu) mɛlɛwé
hwɛhuhu tɔn kpó. É wɛ nyí Tɔjɔtɛn nɛ́ ɔ.́ Bɔ ɖo Ɖɛhan 36:9 mɛ ɔ,́ É
wɛ nyí Tɔjɔtɛn Gbɛ tɔn Davídi tɔn. É lɛ ́ kpo ɖo Tɔjɔtɛn nɛ́ ɔ́ nyí wɛ ɖo
xwédo Davídi tɔn mɛ.

Bɔ É wɛ nyí hankpatɔ́ ɔ́ tɔn, ɖo hǔn tɔn mɛ dɔň. Hankpatɔ́ ɔ́ ɖɔ:
Tɔjɔtɛn ɖé tíin bɔ Hun gɔ,́
Sín Emanuwɛĺi kanmɛ,
Hwɛhutɔ́ e lɔń jɛ tɔ ɔ́ mɛ,
Nɔ́ ba hwɛ ɖixó kpo.

É wɛ nyí Tɔjɔtɛn Gbɛ tɔn nɛ́ ɔ,́ Tɔjɔtɛn Sin tɔn ɔ.́ É wɛ nyí
Mawuxó ɔ.́

113 Azǎn gǔdo gúdo tɔn élɔ́ lɛɛ́ sín mɛ lɛɛ́ jó E dó, Xó titewungbe ɔ,́
Sin Gbɛ tɔn ɔ;́ bó yi kun sitɛńu agunnyíkɔ tɔn lɛɛ́ nú yěɖée; bɔ, gɔ́ ná
ɔ,́ yě kun tɔ, bó kun do!
114 Bɔ din ɔ́ mǐ wá mɔ ɖɔ, yě ɖó sitɛńu gbigba lɛɛ́. Bɔ énɛ ́ ɔ́ gúdo
ɔ́ sitɛńu élɔ́ gɔ́ kpódó nǔvíɖogbɛ nǔmaɖi tɔn lɛɛ́ kpó, goyíyí nǔmaɖi
tɔn, tito wěmakplɔńkplɔń tɔn lɛɛ́, kpódó kpikpotɔ́ kpó, bɔ yě sí te dó
akpádídó Mawu tɔn lɛɛ́ jí. Yě nyí Xó ɔ́ xokpɔńtɔ.́
115 Din ɔ,́ sitɛńu ɖěɖě e yě ɖó élɔ́ lɛɛ́ ɔ,́ Mawuxówéma ɔ́ ɖɔ, yě “gba.”
Sitɛńu gbigba ɔ́ sitɛńu e nɔ “lúlú” sin ɖé wɛ, bɔ é nɔ́ ɖo sisa kɔn nyi gbě
wɛ. Ani wa wɛ é nɔ́ ɖe? É nɔ́ ɖo sisa wɛ yi byɔ́ sinsɛn sín sinkwíjido e è
nɔ ylɔ́ ɖɔ Gbɛ ɔ́ sín Wěɖiɖegbɛ ́ Agun lɛɛ́ tɔn ɔ́ mɛ. Bɔ fí e sitɛńu gbigba
lɛɛ́ ɖo yě kplá yi wɛ ɔ́ nɛ,́ yě mɛ bǐ ɖó yě jó E dó, bó yi…Tɔjɔtɛn e mɛ
Sin e nɔ ná gbɛ mɛ nɔ sa sín é; bó yi bló sitɛńu élɔ́ lɛɛ́.
116 Bó ɖo nǔkplɔńkplɔń sín yɛhwenɔ gleta tito ɖó te ɖaxó ɖaxó lɛɛ́,
wěmakplɔńkplɔń, kpódó kpikpotɔ́ kpó lɛɛ́ kun wɛ. Sitɛńu alɔkpa e
kun wɛ yě ɖe égbé lɛɛ́ nɛ,́ ɖɔ jí lé súnnu ɖé ɖó ná ɖó Ph.D. ɖé, alǒ
LL.D., alǒ Kúnnuɖewéma Licence tɔn ɖé, alǒ nǔɖé, cóbɔ é ná sixú yi
jlá xó. Sitɛńu e gɔ́ kpódó mawuwúnywɛńǔdóxó e gbɛtɔ́ dó wá é kpó.
Yě nɔ sɔ́ yě byɔ́ nǔkplɔńkplɔń wémaxɔ ɖaxó ɖaxó élɔ́ lɛɛ́ mɛ, bɔ ɖo
fínɛ ́ ɔ́ yě nɔ́ dó yě ɖésúnɔ sín nyɛ̌ mawuwúnywɛńǔdóxó tɔn e gbɛtɔ́
dó wá é nú yě, bɔ yě nɔ́ sɛ ́ yě dó kpó énɛ́ ɔ́ kpó. Mi kpɔn azǎn e gbe
mǐ ɖo gbɛ nɔ wɛ ɖe é, sitɛńu e gbɛtɔ́ kun lɛɛ́ é! Hwɛ jɔ…Abǎ jɔ nǔ ɔ́
húzú wǎn—wǎnlúnlún ɖé, óo, mɛ ce lɛɛ́ mi, togun ɔ́ nu sin énɛ ́ ɔ́ tɔn
wútu wɛ zɔń.
117 Bɔ nú mɛ lɛɛ́ ká ba awǎjijɛ égbé ɔ,́ ani wɛ yě ká nɔ́ wa? Mɛ lɛɛ́ ɔ,́ nǔ
e yě ná yí gbe nú awǎjijɛ Aklúnɔ ɔ́ tɔn ɔ,́ yě nɔ́ lɛ ́ kɔ yi dó ta hwɛhuhu
mɛ, nú awǎjijɛ. Mɛ e nɔ yi agun mɛ bó nɔ́ ɖɔ ɖɔ émí lɛɛ́ nyí mɛsɛntɔ́
Klísu tɔn lɛɛ́ ɔ,́ nú ciɖaciɖa wa ɖo yě wú tawun ɔ́ yě ná tá sigáa. Bɔ
nú—bɔ nú yě jló ná—ná ɖe ayi ɖ’ayǐ ɔ,́ yě nɔ́ tlɛ ́ awu jijɔ nyinyɔ ɖíɖó
tɔn dó wǔ bó nɔ́ tɔń jɛ hɛnkɛń yi xo gběhan hwenu e súnnu lɛɛ́ nɔ́
ɖo dǐndín wá yi wɛ é, bó ná dó bló bónú yě ná kwín kwín dó yě. Yě
nɔ́ wa nǔ bǐ bónú to ná tunwun yě. Yě nɔ́ jló ná ɖi mɛnukúnɖéjí ɖo
yɛwúnkɔnnyidǒwú lixo lɛɛ́. Awajijɛ yětɔn nɛ.́

Hwenu e Jezu ka ɖɔ, “Nyɛ wɛ nyí nǔwúkpíkpé yětɔn” é.
Nǔ e zɔń bɔ yě nɔ́ yi énɛ ́ ɔ́ kɔn ɔ,́ é wɛ nyí ɖɔ yě jló ná nu sin

Tɔjɔtɛn énɛ ́ ɔ́ tɔn ǎ. Yě ɖe kɔ sín wǔtu Tɔn. Yě jló ná nu sin Tɔn ǎ. Yě
nɔ́ byɔ́ tito ɖó te e gbɛtɔ́ bló é alɔkpa ɖé mɛ, sitɛńu e gɔ́ kpódó tánsun
sín nǔ alɔkpa alɔkpa lɛɛ́ bǐ kpó é ɖé, bónú yě ná sixú yi gbɔn mɔ.̌
118 Sɔ ɔ,́ mǐ kplá vǐ lɛɛ́ yi tɔ jí. Un ɖi ɖɔ Síbígbe zǎnzǎn wɛ. Mǐ yi
dɔň; Billy yi hu hweví ɖo tɔjíhún mɛ. Bɔ mǐ bɛ ́ yɔkpɔv́ú lɛɛ́ yi, vǐvú
ce súnnu kpɛví ɔ́ kpódó yě kpó, vǐ ce nyɔňu, kpódó vǐ ce súnnu kpɛví

ɔ́ kpán, bɔ mǐ yi tɔ ɔ́ jí bó—bó ná yi ɖi sa ɖo tɔjíhún mɛ. Mi tlɛ sixú
kpé wú bó ɖi sa gbɔn tɔ ɔ́ jí ɖo tɔjíhún mɛ ǎ, ɖó mɛ blíblí, kwíji kwíji,
adǔngbonɔ lɛɛ́ ɖo hɛnkɛń ɖo tɔ ɔ́ jí wú, bó ɖo mɛ̌ agboɖé lobo ɖo
yěɖée zán wɛ hannyahannya. Tɔjíhún ɖé sɛ yá mǐ kpá, gbɛ ̌ súnnuví
kpɛví kpɛví xwe wěwe, wǒ-ɛnɛ tɔn lɛɛ́, ɖokpó ɖokpó yětɔn hɛn bǐya
gannú alɔ mɛ, kpódó sigáa kpó. Yě nɔ́ ylɔ́ énɛ ́ ɔ́ ɖɔ “ayǐɖiɖe ɖ’ayǐ.”
Óo, mɛ ce lɛɛ́ mi! Hwenu nabí wɛ gbɛ élɔ́ sixú nɔ te xɔ, kpódó tito ɖó
te mɔȟunkɔtɔn kpó gbɔn mɔ?̌
119 Énɛ́ ɔ́ gúdo ɔ́ bó ná dó ɖe linlin sín ayi mɛ ɖɔ nú yě kú ɔ́ yě ná yi
zomɛ ɔ,́ nǔ e yě nɔ́ wa ɔ,́ yě nɔ́ yi byɔ́ sitɛńu e gbɛtɔ́ kun élɔ́ lɛɛ́ ɖokpó
mɛ. Sɔ mɔ̌ bɔ mɛ alɔkpa ɖokpó énɛ́ ɔ́ lɛɛ́ wɛ nyí sitɛńu énɛ ́ ɔ́ tɔn. É
nyí nǔtí zɛ gbɛmɛ fí sín weɖúweɖú mamɛḿamɛ,́ kwíji kwíji lɛɛ́ sín
gbɛ ̌ ɖé wú ǎ. Bɔ yě nɔ́ dó gbɛ ̌ xá énɛ ́ ɔ́ ɖó, ɖi lě e nɔ ce nyɔňaxónɔ nɔ
ɖɔ gbɔn ɔ,́ “Xɛ fún ɖokpó nɔ lɛɛ́ wɛ nɔ zɔn ɖó hǎ jí.” Yě ná jló ná wá
Tɔjɔtɛn ɔ́ tó bónú è nǎ lɛ gbɛ hwɛhuhu tɔn nɛ́ ɔ́ síin nú yě ǎ. Yě jló ná
nɔ gbɛ ɖo hɛnkɛń dɔň, bó ká ná kpo ɖo kúnnuɖiɖe yětɔn hɛn wɛ ɖɔ
émí lɛɛ́ nyí Klísusɛntɔ.́ Aniwútu? Yě ɖe kɔ sín Éyɛ́ wú wútu, Tɔjɔtɛn
awǎjijɛ tɔn titewungbe ɔ,́ Gbɛ ɔ,́ Gbɛ kpódó kpɔńgbɔ kpó kpíkpé. Nǔ
e zɔń bɔ yě bló ɔ́ nɛ,́ ɖó yě jló ná jɛ kpɔ́ wú. Yě ɖó mɛ alɔkpa ɖé lɛɛ́
ɖo fínɛ ́ bɔ yě ɖi nǔ nú nǔ mɔȟunkɔtɔn.
120 É kó lín din ǎ ɖo fí ɔ,́ Nɔví súnnu Fred kpódó nyi kpó, kpódó Nɔví
súnnu Tom kpó, gbɛ ̌ mǐtɔn ɖé yi Baputísu lɛɛ́ sín agun nukúnɖéjí ɖé
mɛ ɖo Tucson toxo ɔ́ mɛ, bó ná dó yi kpɔń ɖɔ mǐ sixú mɔ nǔ kpɛví ɖé
bɔ é ná ná bɔ mǐ ná mɔ mǐɖée mɛ kpɛɖé vlafo a jí. Bɔ mawuxójlátɔ́ ɔ́
ɖɔ nǔ tɛnmɛ tɛnmɛ lɛɛ́ dó togun ɔ́ wú ɖo Ejípu, hwenu e yě gosín ɔ́
áyo kpódó kpikpotɔ́ kpó ɖu wɛ yě ɖe, yě jló ná lɛ ́ lɛ ́ kɔ yi ɖu énɛ́ ɔ.́ É
ɖɔ, “Énɛ́ ɔ́ cí nǔ e wa wɛ mɛ lɛɛ́ ɖe égbé ɖɔhun.”

Bɔ, mǐdɛɛ lɛɛ́ ɔ,́ mǐ mɛ bǐ ɖɔ, “Amǐ!” Un mɔ gbɛ̌ mɔhunkɔtɔn ɖé
kpɔń gbeɖé ǎ! Agun ɔ́ bǐ kpéte wɔn ya nú mawuxójlátɔ́ ɔ́ bó lɛ ́ kɔ bó
ná kpɔń mɛ e nyí mɛ e ɖɔ “amǐ” ɔ.́ É ɖibla dó xɛsi nú yě yi kú. Yě
tunwun nǔ e é nyí é ǎ.

Hwenu e, Davídi ɖɔ, “Mi sú xó sɛ ́ dó Mawu Mavɔmavɔ kpódó
awǎjijɛ kpó. Mi xo kanhún kantántɔnnɔ lɛɛ́ dó kpa susu n’I! Mi xo
kanhún kanwǒnɔ lɛɛ́ dó kpa susu n’I! Nǔ e ɖó funfún é bǐ ní kpa
susu nú Mawu Mavɔmavɔ. Bɔ mi kpa Mawu Mavɔmavɔ!” é. Mawu
nɔ́ j’awǎ ɖo togun Tɔn mɛ. Mɛ e è kplɔń nǔ lɛɛ́ ɔ,́ yě ní ɖɔ, “Amǐ,” nú
è ɖɔ nǔ ɖěbǔ bɔ é sɔgbe é.
121 Nɛ̌ gbɔn bɔ mi ma na lɛ ́ kɔ sín tito ɖó te élɔ́ kpódó sitɛńu gbɛ élɔ́
tɔn lɛɛ́ kpó gúdo, yi su Mawu sín tito ɖó te gbejíninɔ tɔn, ée nyí tɔ e
nɔ gba wu é, Jezu Klísu ǎ? Nɛ̌ gbɔn bɔ mi ma ná lɛ ́ kɔ yi su I, ɖo fí e
Mawu nyí awǎjijɛ níná mǐtɔn e túnflá é, awǎjijɛ níná mǐtɔn e túnflá

ɖo susu kpikpa lɛɛ́ mɛ é, awǎjijɛ níná mǐtɔn e túnflá ɖo kpɔńgbɔ mɛ é
ǎ? Mawu gɔń wɛ hunkan ce lɛɛ́ sín hwǐhwɛh́wíhwɛ́ nɔ́ gosín.

Nú un ɖo wǔvɛ́ mɔ wɛ ɔ,́ Klísu mɛ wɛ un nɔ mɔ kpɔńgbɔ ce ɖe,
sigáa mɛ wɛ ǎ, gbɛmɛ fí sín nǔ lɛɛ́ mɛ wɛ ǎ, un-ɖi-nǔ ɖé mɛ byɔb́yɔ́
mɛ wɛ ǎ; amɔ̌ ɖo Éyɛ́ mimɔ mɛ wɛ, Xó e sín akpá è dǒ é ɖɔ É ɖɔ ɖɔ
jí, “Nú Un ko yi ɔ,́ Un na lɛ ́ kɔ wá kplá mi” é. Un nɔ mɔ awǎjijɛ ce ɖo
énɛ́ ɔ́ mɛ. Éyɛ ́ wɛ nyí Awǎjijɛ ce.
122 Yě nɔ́ ɖɔ égbé ɖɔ, gbɔn nǔ élɔ́ lɛɛ́ kplékplé ɖó kpɔ́ gbla mɛ kpódó
gbɔn Gbɛ ɔ́ sín Wěɖiɖegbɛ́ Agun lɛɛ́ tɔn élɔ́ sísɔ́ ɖ’ayǐ gbla mɛ kpó ɔ,́
ɖɔ yě ná sɔ́ tɛn e ná nyɔ́ hú ɖé ɖ’ayǐ bó ná dó nɔ gbɛ ɖ’é mɛ. Lě e nyɛ
ɔ́ un mɔ gbɔn kpódó ayi ce ɖo wɛn kpó ɔ,́ yě ná sɔ́ tɛn e ná nyɔ́ hú ɖé
ɖ’ayǐ bó ná dó hu hwɛ ɖ’é mɛ wɛ. Énɛ́ ɔ́ wɛ nyí kpowun ɖɔ…Nǔ ɔ́ bǐ
kpéte wɛ nyí hwɛhuhu, gbɔn ɖěbǔ; é nyí ɖɔ è nǎ nɔ gbɛ ɖ’é mɛ wɛ ǎ,
amɔ̌ è nǎ kú ɖ’é mɛ wɛ. È nǎ sɔ́ tɛn tɔn ɖ’ayǐ bó ná dó jínjɔń mɛ, alǒ, è
nǎ hu hwɛ ɖ’é mɛ tema, ɖo è nǎ nɔ gbɛ ɖ’é mɛ tɛnmɛ.
123 Nǔ ɖěvo ɖěbǔ, ɖo Jezu Klísu kpódó Xó Tɔn Gbɛ tɔn ɔ́ kpó mɛ vo
ɔ,́ sitɛńu gbigba ɖé wɛ. Nǔɖěbǔ e nɔ tɛńkpɔń bó ná sɔ́ tɛn Tɔn mɛ é;
nǔ ɖěbǔ e mi nɔ tɛńkpɔń bó nɔ́ bló bó ná dó hɛn fífá wá nú mi ɔ,́ nǔ
ɖěbǔ e mi nɔ tɛńkpɔń bó nɔ́ bló bó ná dó hɛn gbɔdónúmɛ wá nú mi
ɔ,́ awǎjijɛ alɔkpa ɖěbǔ e mi nɔ mɔ yí sín nǔ ɖěvo ɖěbǔ mɛ, ɖi nǔ sɔ́
ɖó nǔ Élɔ́ ɔ́ tɛnmɛ ɖɔhun ɔ,́ sitɛńu gbigba e gɔ́ kpó nǔ kwíji kwíji kpó
ɖé wɛ é nyí. Éyɛ ́ wɛ nɔ ná kpɔńgbɔ kpíkpé.
124 Un flín ɖo fí, hwesivɔ́ hwenu we ɖé ɖíe, Un tɔń jɛ kɔx́o gbɔn hɔn
xɔgúdo tɔn ɔ́ li nu. Nyaví gběvún ɖé ɖo hɛnkɛń dɔň bó ɖɔ nú mì, é ɖɔ,
“A tunwun a, nǔ e zɔń bɔ a nɔ ɖo nyɔňu lɛɛ́ xó ɖɔ wɛ tɛgbɛ gbɔn mɔ̌ ɔ,́
nú yě dó cokoto-aságli énɛ ́ ɔ́ lɛɛ́ kpódó nǔ lɛɛ́ kpó ɔ,́” é ɖɔ, “súnnu e
ko kpo ɖé wɛ a nyǐ wútu wɛ zɔń.” É ɖɔ, “Nǔ e zɔń ɔ́ nɛ.́”

Un ɖɔ, “Kpɔń fí. Xwe nabí wɛ a ɖǒ?
É ɖɔ, “Koatɔń-nukún-we.”

125 Un ɖɔ, “Hwenu e un kpo ɖo wǐnnyáwínnyá mɛ hú hwɛ nú xwe
nabí ɖé ɔ,́ nǔ ɖokpó ɔ́ jlá wɛ un ko nɔ ɖe.”

Un mɔ Tɔjɔtɛn kpɔńgbɔ tɔn ɖé. Éyɛ ́ wɛ nyí kanta ce. Amǐ! Ényí
É kpo ɖo énɛ́ ɔ́ ná wɛ jɛń wɛ ɔ,́ ɖɛkpɛnyínyɔ́ ɔ́ nɛ.́ Énɛ ́ ɔ́ wɛ nyí—
énɛ́ ɔ́ wɛ nyí nyɛ sín…Énɛ́ ɔ́ wɛ nyí aɖawun ce, é wɛ nyí ɖɔ è nǐ ɖo
kpínkpɔń Ɛ wɛ, è nǎ bɔ nukún dó nyi alɔ zɔ́ Tɔn wú bó mɔ nǔ e wa
wɛ É ɖe é. Tɔnu ɖěvo ɖe bɔ un tunwun ǎ!

Óo, tɔsisa vívɛ ́
Ɖěe nɔ lɛ mì wé la ɖɔhun;
Nyɛ ma tunwun tɔnu ɖěvo,
Nǔtí zɛ Hun Jezu tɔn wú.

Tɔjɔtɛn ɖé tíin bɔ Hun gɔ,́
Sín Emanuwɛĺi kanmɛ,
Hwɛhutɔ́ e lɔń jɛ tɔ ɔ́ mɛ,
Nɔ́ ba hwɛ ɖixó kpo.

126 Un ɖo ɖiɖɔ nú mi wɛ, un tunwun tɔnu ɖěvo zɛ Tɔjɔtɛn énɛ ́ ɔ́ wú
ǎ. É lɛ mì wé hwenu e un kwíji ɖ’ayǐ é. É nɔ́ hɛn mì ɖó mǐmɛ́ jí, ɖó
un jló ná nɔ gbɛ ɖo akpá Tɔn pɛṕɛṕɛ,́ bó nu Sin fífá élɔ́ e nɔ gɔ́ lǐndɔň
ce kpó awǎjijɛ kpó é.

Awakanmɛ sixú kú mì sɔ mɔ̌ kpɔń, bɔ é ná cí nú mì ɖɔ kpɛɖé
vɔv́ɔ́ ɔ́ un kún sɔ́ sixú yi…kanmɛtɛńkpɔń ɖěvo kɔn ó, ɖɔ un sɔ́ sixú yi
fí ɖěvo ɖěbǔ ó ɖɔhun; énɛ ́ ɔ́ gúdo ɔ́ un sixú húzú jɛ kpo bó sɔ́ alɔví
ce ɖó akpádídó ɖé jí, bó ɖɔ, “Aklúnɔ Mawu, Hwi wɛ nyí hlɔňhlɔń ce.
Hwi wɛ nyí kpɔńgbɔ ce. Hwi wɛ nyí nǔ-bǐ-ɖo-nǔ-bǐ-mɛ ce.” Un sixú
jɛ mimɔ jí ɖo nyiɖée mɛ ɖɔ Nǔɖé ɖo agbǎn hun wɛ ɖo xo ce mɛ dɔň.
É nɔ́ kpa mì.
127 Ɖěe un ko ɖó xwe kanɖé wǒ wá yi ɔ,́ un nɔ fɔń zǎnzǎn, mi tunwun
lě e é ɖe gbɔn é, mi ná sixú ɖiblá kpé wú bó ná ɖe afɔ ɖokpó jɛ te
sín adɔžán ɔ́ jí ǎ. Mɛ ce lɛɛ́ mi, mi ná sixú ɖiblá kpé wú bó bló ǎ; bɔ
mɛɖé ná kó ɖo hɔn ɔ́ jí, bó ɖo xúxúxúxú wɛ, alǒ Billy wɛ ná kó ɖo
ɖiɖɔ wɛ ɖɔ nǔɖé jɛ bó kplɔ́ mɛ, ɖo fíɖé bɔ un ɖó ná yi. Bɔ un nɔ lin
nǔ kpɔń, “Nɛ̌ un ka ná sixú bló gbɔn?” Un nɔ dó gǎn bó nɔ́ ɖe afɔ
ɖokpó jɛ te.

Un nɔ lin nǔ kpɔń, “Hwi wɛ nyí Tɔjɔtɛn e gɔ́ kpódó hlɔňhlɔń ce
kpó é. Amǐ! Aklúnɔ ɔ́ gɔń wɛ hlɔňhlɔń ce kpódó alɔdó ce kpó nɔ gosín
wá. Hwi wɛ nyí tɔ ce e nɔ gba wu é! Hwi wɛ nyí wǐnnyáwínnyá ce!
‘Mɛ e nɔ gán jɛ Mawu Mavɔmavɔ wú lɛɛ́ ɔ́ hlɔňhlɔń ɖěvo nɔ wá nú
yě; yě nɔ́ zɔn hɔňsúhɔńsú ɖɔhun; yě nɔ́ ɖo wezun kán wɛ, nǔ ká nɔ́
cikɔ nǔ yě ǎ; yě nɔ́ ɖo yiyi wɛ, hlɔňhlɔń yětɔn ka nɔ́ vɔ ǎ.’ Aklúnɔ
Mawu, azɔ̌ e ɖo kɔ nú mì ɔ́ ɖíe, é wɛ nyí ɖɔ má yi. È ylɔ̌ mì ɖo azɔ̌ e
ɖo kɔ nú mì ɔ́ tɛnmɛ.” Bɔ nǔ nukɔntɔn ɔ́ mi tunwun a, Nǔɖé nɔ́ fyɛ ́
ɖo xo ce mɛ.
128 Ayisɔnmɔ ɔ,́ ɖo tɛn kpɛví ɖé mɛ dɔň ɔ,́ un ɖo kplé ɖé ɖó wɛ ɖo
Topeka fí, Kansas; súnnuví ɖé ɖo fínɛ,́ mawuxójlátɔ́ wínnyáwínnyá
ɖé, mɛ nukɔntɔn e jɔ fún dó nǔ mɛ nú mì lɛɛ́ ɖě. Nɔví súnnu Roy, ɖo
ayǐjínjɔń ɖo fí ɔ,́ flín tɛn ɔ́ mɛ. Ɖo élɔ́ ɔ́ mɛ ɔ,́ ɖo tɛn ɖaxó élɔ́ ɔ́ mɛ
ɖo fínɛ ́ ɔ,́ ɖo fínɛ ́ ɔ́ ée nyí ɖě—ɖě…Mawuzɔẃatɔ́ élɔ́ ɔ́ byɔ́ xɔ ɖé sá
alǒ tɛn ɖé mɛ, dǒ e ɖo akpá ɖé xwé ɔ́ gbídí i bɔ é cí énɛ ́ ɔ́ glɔ.́ Nyaví
kpɛví ɔ́ ɖo ná kú wɛ. Alǐn tɔn wú. Kúku nújɔwú tɔn sɛ sín tɛn tɔn mɛ.
Nǔ tɔńu nabí ɖé wɛ mu jɛ jǐ tɔn.
129 Un jínjɔń ayǐ ɖo zǎnzǎn núɖuɖu hwenu, bó ɖo xó ɖɔ nú asi ce
wɛ. Un ɖɔ, “Asi ce, a tunwun a, ényí Jezu ko ɖo fí wɛ ɔ,́ a tunwun nǔ

e É ná kó wa é a?” Un ɖɔ, “Hwenu e é jɔ fún dó nǔ mɛ nú mì ɔ,́ ‘un
ɖi nǔ nú Xó énɛ́ ɔ,́’ Klísu wɛ é ɖo fún jɔ dó nǔ mɛ ná wɛ.” Bɔ un ɖɔ,
“Awǒvi sín wlɛńwín nɛ.́” Un ɖɔ, “Ényí Jezu kó ɖɔ fí wɛ ɔ,́ É ná kó yi
ɖó alɔ Tɔn mímɛ́ lɛɛ́ jǐ tɔn. Súnnuví énɛ ́ ɔ́ ná kó gán. Alǐn tɔn na bo
wú ɔ́ é kan mì ǎ. É ná kó gán, ɖó Jezu ná kó zɔn yi fínɛ ́ bó tunwun
Mɛ e É nyí é pɛṕɛṕɛ.́ É tunwun ylɔ̌ Tɔn, Nǔwlánwlán lɛɛ́ sín hwɛ jɔ,
bó ɖo ɖiɖe xlɛ ɖo Éyɛ́ mɛ wɛ ɖɔ É tunwun Mɛ e É nyí é nǔgbó, ma
ɖó…ma ɖó xokpɔń yɛ ɖěbǔ ɖ’é wú. É ná kó sɔ́ alɔ Tɔn lɛɛ́ ɖó jǐ tɔn,
bó ɖɔ, ‘Vǐ ce, azɔn towe ní gbɔ,’ bó ɖi zɔnlin tɔń sín fínɛ.́” Bɔ un ɖɔ,
“Yɛ nyanya sɔxa nɛ́ ɔ́ ɖo zomɛ bó ná dó hu súnnuví nɛ ́ ɔ,́ ɖo hwe énɛ́
ɔ́ nu ǎ.” Un ɖɔ, “É ná kó gán.” Amɔ̌ un ɖɔ, “A mɔ a, kóɖó, Jezu wɛ
Éyɛ́ nyí, alɔ mímɛ́ Mawu tɔn lɛɛ́.”

Un ɖɔ, “Hwɛhutɔ́ wɛ nú mì. Un jɔ gbɔn jiji súnnuxwé-nyɔňuxwé
tɔn gbla mɛ. Tɔ́ ce kpó nɔ ce kpó we lɛɛ́ bǐ wɛ nyí hwɛhutɔ́ ɖ’ayǐ, bɔ
nyɛ ka sɔ atɛń ǎ kpowun.”

Bɔ un ɖɔ, “Amɔ̌ a ka tunwun nǔ ɔ́ a? Ényí Aklúnɔ jló ná ná mì
nǔmimɔ ɖé bó sɛ ́ mì dó dɔň ɔ,́ hǔn énɛ́ ɔ́ ná kó gbɔn vo.” Un ɖɔ, “Un
na kó yi dɔň bó sɔ́ alɔ ce lɛɛ́ ɖó jǐ tɔn, é ná kó gosín akánma énɛ́ ɔ́ jí
nú É ná mì nǔmimɔ ɖé ɔ́ nɛ.́”
130 Énɛ́ ɔ́ un wá jɛ nǔ lin kpɔń jí, “Ɖo nǔ bǐ gúdo ɔ,́ nú nǔmimɔ ɖé
wɛ é kó nyí ɔ,́ étɛ ́ ká wɛ? É ná kó nyí alɔ kwíji kwíji ɖokpó ɔ́ lɛɛ́ wɛ
ɖo jǐ tɔn hǔn, un-hǔun, gbɛtɔ́ ɖokpó ɔ́ wɛ ná kó ɖo ɖɛ xo n’i wɛ, alɔ
kwíji kwíji ɖokpó ɔ́ lɛɛ́.”

Énɛ́ ɔ́ un jɛ nǔ lin kpɔń jí, “Afɔsɔɖ́ótetɔ́ Tɔn wɛ nú mì. Hǔn, Mawu
ɖo nyɛ mɔ wɛ ǎ. Hun Mɛ nǔjlɔj́lɔẃatɔ́ nɛ ́ ɔ́ tɔn nɛ ́ ɔ́ ɖo vɔšákpe ɔ́ jí ɖo
jǐ dɔň; É nɔ́ ɖo vo sa nú mì wɛ. Éyɛ ́ wɛ nyí nǔwúkpíkpé ce. Éyɛ ́ wɛ nyí
ɖɛ ce. Éyɛ ́ wɛ nyí Gbɛ ce.” Un ɖɔ, “Nǔ ɖokpó géé e ná zɔń bɔ un na
sɔ́ alɔ ce lɛɛ́ ɖó jǐ tɔn, kpódó nǔɖiɖi kpó ɔ,́ un ɖó nǔɖiɖi ɖó nǔmimɔ
ɔ́ mɛ wútu wɛ zɔń. Bɔ nǔmimɔ mɛ vo ɔ,́ nǔɖiɖi ɖokpó ɔ́ ná kó wa nǔ
ɖokpó ɔ;́ hǔn un sixú tunwun ɖɔ nyɛ kún nyí nǔtí ó, amɔ̌ un tunwun
ɖɔ Éyɛ́ wɛ nyí nǔ-bǐ-ɖo-nǔ-bǐ-mɛ nú mì. Éyɛ ́ wɛ nyí Gbɛ ce. Éyɛ ́ wɛ
nyí Azɔžɔńmɛtɔ́ ce. Agunnyíkɔ ɖěbǔ wɛ sɛ ́ mì dó ǎ; Éyɛ ́ wɛ sɛ ́ mì dó.
Alelúya! Un nɔ yi ɖo Nyǐkɔ Tɔn mɛ. Un na ɖó alɔ ce lɛɛ́ jǐ tɔn.” Un ɖi
zɔnlin yi dɔň bó ɖó alɔ súnnuví nɛ ́ ɔ́ jí, bɔ zǎn nɛ́ ɔ́ mɛ ɔ́ é kó ɖo kplé
ɔ́ tɛnmɛ, lanmɛ tɔn kó syɛń ganjí. Amǐ!
131 Óo, ɛɛn, Éyɛ ́ wɛ nyí Tɔjɔtɛn nɛ́ ɔ.́ “Un tunwun tɔnu ɖěvo ǎ. Nǔtí
zɛ Hun Jezu tɔn wú ǎ!” Wǎnlúntɔ́ wɛ nú mì, nǔɖégótegó wɛ nú mì,
mǐ mɛ bǐ wɛ nyí mɔ,̌ amɔ̌ mǐ nyí kpíkpé ɖo Mawu nukɔn. Je-…“Mi
nyí kpíkpé, lě e Tɔ́ mitɔn e ɖo Sɛx́wé ɔ́ nyí kpíkpé gbɔn é.” Nɛ̌ mi
ka sixú nyí gbɔn? Ɖó Mɛ kpíkpé ɖé sɔ́ afɔ mǐtɔn ɖó te ɖo dɔň wútu
wɛ zɔń. Tɔjɔtɛn nɛ́ ɔ́ ɖo fínɛ ́ gbe bǐ gbe, bó fá. É nyí nǔ e ɖó tánsun

ninɔmɛ ɖé wɛ ǎ, amɔ̌ bó nɔ́ fá gbe bǐ gbe, bó nɔ́ lɛ hwɛ ce lɛɛ́ bǐ síin.
Éyɛ ́ wɛ nyí Tɔjɔtɛn nɛ ́ ɔ.́
132 Din ɔ́ bó ná dó fó ɔ,́ un sixú ɖɔ élɔ́ ɔ.́ Nǔɖěbǔ e gbɔn vo nú Élɔ́ ɔ́
sitɛńu gbigba lɛɛ́ wɛ, bó ná jó nǔ e mi bɛ ́ kɔn nyi mɛ dó bɔ é ná lúlú
yi gbě ɖo vivɔnu; ényí mi ɖo nukúnɖíɖó mitɔn bǐ, hwenu mitɔn bǐ,
kpódó nǔ bǐ kpó, sɔ́ ɖó tánsun sitɛńu élɔ́ lɛɛ́ ɖě mɛ ɔ́ nɛ.́ Jezu ɖɔ ɖɔ jí
sitɛńu gbigba lɛɛ́ wɛ yě nyí. Mawu ɖɔ, “Yě gba, bɔ yě ná jó nǔ ɖěbǔ
e mi ná bɛ́ kɔn nyi yě mɛ dó bɔ yě ná lúlú yi gbě.” Mi sixú yi nukɔn
ɖěbǔ kpó yě kpó ǎ, ɖó yě ná lúlú yi gbě wútu. Ɖó Éyɛ́ wɛ nyí ɖěe è
wa gbɔn ɖokpó géé e ɖe bó ná dó yi Nǔgbó ɔ́ kɔn, bó ná dó yi Gbɛ ɔ́
kɔn, lobo ná dó yi awǎjijɛ Mavɔ mavɔ ɔ́ kɔn, kpódó fífá Mavɔ mavɔ
kpó. Éyɛ ́ wɛ nyí Mɛ ɖokpó géé ɔ́ kpódó ɖěe è wa gbɔn ɖokpó géé ɔ́
kpó bó ná dó yi Énɛ́ ɔ́ kɔn. Óo, mɛ ce lɛɛ́ mi!
133 Jezu Klísu wɛ nyí Tɔjɔtɛn Gbɛ tɔn e ma sixú xú ǎ é ɔ.́ Aniwútu? Bɔ
Mɛ̌ wɛ É ká nyí? Xó ɔ,́ nǔ ɖokpó ɔ;́ Xó ɔ,́ Gbɛ ɔ,́ Tɔjɔtɛn ɔ,́ “nǔ ɖokpó
ɔ́ sɔ, égbé, káká sɔýi.” Nú nǔɖitɔ́ titewungbe ɔ,́ É wɛ nyí awǎjijɛ ɖaxó
bǐ ɔ,́ Gbɛ tɔn ɖaxó bǐ ɔ.́ Bɔ Klísu mɛ wɛ kpɔńgbɔ tɔn ɖaxó bǐ ɔ́ ɖe. Xixo
ɖěbǔ, dundun ɖěbǔ, nǔ mɛ byɔb́yɔ́ ɖěbǔ, xwixwa ɖěbǔ; è nǐ vɛ ́ kó ɖi
nǔ bó gbɔjɛ ́ kpowun. Nǔ e É nyí nú nǔɖitɔ́ ɔ́ nɛ.́
134 Ɖi tɔ́ Ablaxámu ɖɔhun; é dun kpɔń gbeɖé ǎ, é sú matanmatan
kpɔń gbeɖé ǎ, ado hu i kpɔń gbeɖé ǎ. É ɖó Xó ɔ.́ É gán jɛ Ɛli Cadáyi
sín anɔ̌ wú. Hwenu e Ablaxámu ɖó xwe kanwe ko ɔ,́ Mawu tɔń dó jǐ
tɔn, bó ɖɔ, “Nyi wɛ nyí Nǔbǐwúkpétɔ́ ɔ.́” Ébléegbe xókwín ɔ́ wɛ nyí Ɛli
Cadáyi, tínmɛ tɔn wɛ nyí, “Mɛ e ɖó anɔ̌ é.” “Bɔ a ko kpo, bɔ wǔsyɛń
towe kó yi xwé, amɔ̌ vɛ ̌ kó gán jɛ akɔń Ce wú bó mɔ wǔsyɛń towe
yí sín Tɔjɔtɛn élɔ́ mɛ gbɔn anɔňinɔ gbla mɛ.” Amǐ! Ani wɛ é ká mɔ
hwenu e é nɔ anɔ̌ é? Agbaza yɔy̌ɔ́ ɖé. É ji yɛy̌ɛv́í ɔ,́ ɖo Sala xomɛ. Bɔ,
xwe kanɖé wǒ gúdo ɔ,́ é ji vǐ tɛńwe ɖo nyɔňu ɖěvo xomɛ.
135 Óo, Ɛli Cadáyi! Akɔjijɛ Xóxó ɔ́ nɔ́ sɔ́ nǔ e É wa ɖ’ayǐ ɔ́ xlɛ,́ Akɔjijɛ
Yɔy̌ɔ́ ɔ́ nɔ́ ɖɔ nǔ e É ná wa. Amǐ! Ɖo Akɔjijɛ Xóxó ɔ́ mɛ ɔ…́
136 Din ɔ́ è ko cí jɔhɔn fífá ɔ,́ hǔn un na yá wǔ bó gosín fí din, ɖo
cɛj́ú ɖokpó géé mɛ.

Un jló ná ɖɔ élɔ́ có bó ná sú ta ná. Un ɖó kpɔńdéwú ɖagbe élɔ́
hwe ɖé nu. Un ɖo gbě cɔ́ wɛ ɖ’ayǐ. Bɔ mɛ gěgé ɖo fí…Ɖo Georgetown
sín xámɛ dɔň, ɖo Milltown dɔň, ɖ’ayǐ ɖo fínɛ ́ ɔ,́ ɖo gǔdo dɔň ɖo sókan
lɛɛ́ mɛ ɔ,́ tɔjɔtɛn ɖé ɖe. Tɔ e nɔ gba wu ɖé wɛ. É nɔ́ ɖi sin tɔhwín e
gɔńgɔń afɔ ɛ—ɛnɛ alǒ atɔɔ́ń mɔ̌ tɔn, bó nɔ́ ɖo wu gba wɛ hwebǐnu,
bɔ tɔjɔtɛn ɖaxó ɖaxó ɖé ɖo fínɛ.́ Bɔ acíayǒ élɔ́ e ɖo fí lɛɛ́ wú lɛ ́ lɛ ̌ dó
e tútútú, mi tunwun, bɔ nǔɖé wú ɖo fínɛ,́ acíayǒ lɔkpa nɛ́ ɔ.́ Bɔ, óo,
fínɛ ́ yiyi sín sinnugblá nɔ́ sin mì ɖ’ayǐ kpowun, óo, mɛ ce lɛɛ́ mi, bó



30 XÓ E È ƉƆ É

ná dó yi tɔjɔtɛn nɛ ́ ɔ́ tó. Bɔ un nɔ yi cí nǔ élɔ́ kpá bó nɔ́ nu bó nɔ́ nu
kpowun, bó nɔ́ jínjɔń ayǐ bó nɔ́ nu, bó nɔ́ nɔ te.

Bɔ xwe ɖě jɛ ɖě gúdo ɔ́ un nɔ kpo ɖo tɔjɔtɛn ɖokpó élɔ́ tó wá wɛ. É
nɔ te kpɔń gbeɖé ǎ, avivɔ ɖaxó hwenu oo hwesivɔ́ hwenu oo. Yě sixú
bló bɔ é ná syɛń laglási ǎ. Mi sixú bló bɔ tɔ e nɔ gba wu ɖé ná syɛń
laglási ǎ. Óo, éeǒ! Óo, éeǒ! É kpɛn lě do—lě do e jɔhɔn gbɛ́ sɔ é, é ná
bló bɔ énɛ ́ ɔ́ ná syɛń laglási ǎ. Mi na bló bɔ sitɛńu ɖé ná syɛń laglási;
amǔ laglási kpɛví ɖé vɔv́ɔ́ kpowun ná wa mɔ.̌ Mi mɔ a?

Amɔ̌ nǔ ɖěbǔ e ɖo wǔ dán wɛ, bó ɖó Gbɛ ɖ’é mɛ ɔ,́ é nɔ́ ɖo lǐlɛĺílɛ ́
wɛ. Bɔ mi sixú bló bɔ tɔ e nɔ gba wu ɖé ná syɛń laglási yi fó ǎ. É kpɛn
lě do e wǔ kú ayi mɛtɔn ɖo tɛn ɔ́ mɛ sɔ ɔ,́ Dotɔ élɔ́ ɖo gbɛ tɛgbɛ. Mi
nɔ gbɛ ɖo Ɖotɔ énɛ́ ɔ́ tó.
137 Bɔ un ɖó kɛń jí ɖo fínɛ,́ un nɔ gbɔn fínɛ ́ dín bó nɔ́ nu sin tɔn, bɔ,
óo, mɛ ce lɛɛ́ mi, sin fífá kɛɖ́ɛ!́ É nɔ́ byɔ́ ɖɔ ado ní hu mi kpɔń gbeɖé ǎ,
“Un ɖo kinkanbyɔ́ nyiɖée wɛ ɖɔ, nú un ka jɛ dɔň ɔ,́ un ɖo kinkanbyɔ́
nyiɖée wɛ ɖɔ é ná kó ɖó sisa te a?” É ɖo sisa wɛ…
138 Glesí xóxó ɖé ɖɔ nú mì, bó ɖɔ, “Daágbó ce nu sin tɔn.” Bó ɖɔ, “É
ɖe kpo kpɔń gbeɖé ǎ nǔtí ká wɛ ǎ. É lɛ ́ kpo ɖo dotɔ ɖokpó ɔ́ nyí wɛ,
bó nɔ́ ɖo wu gba wɛ kɔn nyi Blue Tɔ ɔ́ mɛ dɔň.”
139 Un lin nǔ kpɔń, “Óo, mɛ ce lɛɛ́ mi, tɛn élɔ́ nyɔ́ nú sinnunu mɛ!”
Un nɔ ɖi zɔnlin bó nɔ́ yi jɛ zɔ nú ali ɔ́ nú mǐlu ɖokpó mɔ,̌ bó ná dó yi
tɛn nɛ́ ɔ́ mɛ, ɖó tɛn jɔ tɛn mɔȟunkɔtɔn ɖé wɛ bɔ è nǎ nu sin ɖe. Óo,
sin nɛ ́ ɔ́ nyɔ́ mɛ! Óo, mɛ ce lɛɛ́ mi!

Un—un jɛ hɛnkɛń dɔň ɖo axéko nɛ́ ɔ́ jí, Arizona din, un nɔ kpo
ɖo nǔ lin kpɔń d’é wú wɛ, “Dotɔ jí wǔ nɛ́ e ɖo fínɛ ́ ɔ,́ ényí un sixú kó
yi mlɔ́ énɛ ́ ɔ́ tó kpowun wɛ ɔ!́”

Ɖi lě e Davídi ɖɔ hwe ɖé nu gbɔn ɔ,́ “Óo, ényí un sixú ko nu sin
dotɔ nɛ ́ ɔ́ tɔn ɖokpó gɔ́ ná wɛ ɔ!́” Ényí é ná kó yi dɔň kpowun wɛ ɔ!́
140 Bɔ un jínjɔń ayǐ gbe ɖokpó, bɔ nǔ hwínhwɛń kpɛví ɖé jɛ dó jí ce.
Bɔ un ɖɔ, “Ani wɛ ka zɔń bɔ xo towe mɛ nɔ gba wɔ̌ sɔ mɔ̌ hwebǐnu?
É jló mì ɖɔ xo ce mɛ ní gba wɔ̌ gbɔn mɔ.̌ Ani o, un mɔ bɔ wǔ kú we
kpɔń gbeɖé ǎ, sín hwenu e un jɛ fí wá jí ɖokpóó é. Nǔ kú wǔ nú mɛ
ɖokpó ɖo así towe ǎ.” Un ɖɔ, “A nɔ gɔ́ kpódó awǎjijɛ kpó tɛgbɛ. A nɔ
ɖo lǐnlɔń wɛ bó nɔ́ ɖo agbǎn hun wɛ lobɔ akpakpa nɔ ɖo sísɔ́ we wɛ.
Avivɔ ɖaxó hwenu oo hwesivɔ́ hwenu oo, jɔhɔn gbɛ oo yǒzo gbɛ́ oo,
nǔ ɖěbǔ e é nyí ɔ,́ a nɔ gɔ́ kpódó awǎjijɛ kpó tɛgbɛ. Ani wɛ ka nɔ bló
bɔ a…? Ani o, ani ká wɛ? Ɖó un nɔ nu sin towe wútu wɛ a?”

“Owǒ.”
Un ɖɔ, “É nyɔ,́ bɔýá ɔ́ azwi lɛɛ́ nɔ́ nu sin towe, bɔ a nɔ yí wǎn

ná tawun.”

“Owǒ.”
Un ɖɔ, “É nyɔ,́ ani wɛ ka nɔ zɔń bɔ a nɔ ɖo agbǎn hun wɛ gbɔn

mɔ?̌ Ani wɛ ka nɔ zɔń bɔ xomɛ nɔ hun we sɔ mɔ?̌ Ani wɛ ka nɔ zɔń
bɔ a nɔ gɔ́ kpódó awǎjijɛ kpó tɛgbɛ?” Bó ɖɔ, “Ɖó—ɖó xɛ lɛɛ́ nɔ́ nu sin
towe wútu wɛ a?”

“Éeǒ.”
“Ɖó un nɔ nu sin towe wútu wɛ a?”
“Éeǒ.”
Un ɖɔ, “É nyɔ,́ ani wɛ ka nɔ zɔń bɔ a nɔ gɔ́ kpódó awǎjijɛ kpó

sɔ mɔ?̌”
141 Bɔ nú dotɔ nɛ ́ ɔ́ sixú kó ɖɔ xó dó yí gbe nú mì wɛ ɔ,́ é ná kó ɖɔ
lě: “Nɔví súnnu Branham, é nyí ɖó a nɔ nu sin wútu wɛ ǎ; énɛ ́ ɔ́ nyɔ́
nukún ce mɛ, bɔ ɖó un sixú ná sin xɛ lɛɛ́ wútu wɛ ǎ. Un nɔ ná sin mɛ
ɖěbǔ e jló ná nu sin. Nǔ ɖokpó géé e é byɔ́ ɖɔ mi ní wa ɔ́ wɛ nyí ɖɔ
mi ni vɛ ́ kó wá fí bó nu. Lo ɔ,́ nǔ e nɔ dó xomɛhunhun nú mì ɔ,́ nyi wɛ
nɔ ɖo agbǎn hun wɛ ǎ, nǔɖé wɛ ɖo xomɛ, bó ɖo sísɛśísɛ ́ mì wɛ. Nǔɖé
wɛ nɔ́ bló bɔ un nɔ ɖo agbǎn hun wɛ.”
142 Bɔ mɔ̌ ɖokpó ɔ́ wɛ é ɖe gbɔn nú gbɛ e gɔ́ kpódó Yɛ ɔ́ kpó é. Ɖi lě
e Jezu ɖɔ gbɔn ɔ,́ É ɖo…Mi mɔ a, É nɔ́ ná mi dotɔ e mɛ sin e nɔ ná
Gbɛ mavɔ mavɔ mɛ ɔ́ nɔ sa sín é, tɔ ɖi sin e nɔ gba wu é ɖé, bó nɔ ɖo
sisa wɛ tɛgbɛ. Agun ɔ́ sín kpikpotɔ́ ɔ́ na bo jɛ dě jɛ dě ɔ,́ mi ka ná kpo
ɖo Ɖotɔ énɛ́ ɔ́ tó.

Aniwútu mǐ ká ná sɔ́ agunnyíkɔ sín tito ɖó te xóxó ɖé kpódó
sitɛńu xóxó ɖé kpó, ée gɔ́ kpódó nǔɖunú lɛɛ́ kpódó nǔ ɖěvo lɛɛ́ bǐ
kpó, bó ná yi nú tánsun sín nǔ nɛ́ ɔ,́ hwenu e è da mi ɖɔ mi ni wá
Tɔjɔtɛn ɖé, Tɔ e nɔ gba wu ɖé tó é?
143 Un nɔ nǔ lin dó lě e é nɔ́ sísɛ,́ bó nɔ́ xo, bó—bó nɔ́ fyɛ,́ bó nɔ́ ko
nǔ, bó nɔ́ j’awǎ, bó nɔ́ lɔń, bó nɔ́ ɖú agbojlaka kpowun gbɔn é wú.
Avivɔ mɛ, jǐ mɛ; yǒzo mɛ, akú mɛ, hwenu e to ɔ́ bǐ nɔ́ ɖo xúxú wɛ é ɔ,́
é nɔ́ ɖo agbǎn hun wɛ lě e é kó nɔ́ bló gbɔn tɛgbɛ é. Ɖó é gɔńgɔń, bó
dó ɖɔ do, káká yi awǐnnya lɛɛ́ e mɛ é nɔ́ gosín wá é.
144 Óo, mi gbɔ nú má nɔ gbɛ ɖo Tɔ e nɔ gba wu nɛ́ ɔ́ tó! Mi sɔ́ tito ɖó
te e gbɛtɔ́ bló mitɔn bɔ mi jló lɛɛ́ é bǐ, dotɔ tánsun tɔn xóxó mitɔn lɛɛ́
é bǐ, amɔ̌ mi gbɔ nú má wá…alǒ tánsun sitɛńu lɛɛ́. Lo ɔ,́ mi gbɔ nú
má wá Tɔjɔtɛn élɔ́ tó, mi gbɔ nú má wá fínɛ ́ fí e É nyí gǐgɔ́ kpowun ɖe
é. Éyɛ ́ wɛ nyí Awǎjijɛ ce. Éyɛ ́ wɛ nyí Wěziza ce. Éyɛ ́ wɛ nyí nyɛ sín—
Éyɛ́ wɛ nyí Wǔsyɛń ce. Éyɛ ́ wɛ nyí Sin ce. Éyɛ ́ wɛ nyí Gbɛ ce. Éyɛ ́ wɛ
nyí Azɔngbɔtɔ́ ce. Éyɛ ́ wɛ nyí Mɛhwlɛńgántɔ́ ce. Éyɛ ́ wɛ nyí Axɔśú ce.
Nǔ e sín hudo un ɖó lɛɛ́ bǐ ɔ́ yě nɔ́ nyí mimɔ ɖo Éyɛ́ mɛ. Nɛ̌ un ka na
jló ná yi nǔ ɖěvo ɖěbǔ kɔn gbɔn?

145 Nɔví súnnu, nɔví nyɔňu, mi ná wá Tɔjɔtɛn élɔ́ tó zǎn mɛ din ǎ cé?
Mi ná bló ǎ cé, ényí mi ma ko yi fínɛ ́ kpɔń ǎ ɔ,́ mi na yí I zǎn mɛ din
hwenu e mǐ wɛ ta mǐtɔn lɛɛ́ ǎ cé?
146 Sitɛńu gbigba lɛɛ́, bó nɔ́ ɖo lǔlúlúlú wɛ, bó nɔ́ ɖo sisa wɛ, gbɛ élɔ́
nɔ ɖo sisa byɔ́ mɛ wɛ, jikwíkwí e nɔ gosín agɔ̌ lɛɛ́ ta kpódó azǎn ɖěvo
lɛɛ́ mɛ kpó wá é. Nɛ̌ gbɔn bɔ é má ná nyí Dotɔ élɔ,́ ée mɛ nǔ énɛ́ ɔ́
má sixú nɔ ǎ, Tɔjɔtɛn ɖaxó élɔ́ e gɔ́ kpódó Hun kpó é, bɔ è dɔn sín
Emanuwɛĺi hunkan lɛɛ́ mɛ? É ná nyɔ́ ɖɔ mi ní mɔ énɛ́ ɔ́ yí zǎn mɛ
din ǎ cé? Nú Mawu ní gɔ́ alɔ nú mǐ zǎn mɛ din, ɖo ayǐkúngban xúxú,
kláklá élɔ́ jí. Ɖi lě e gbeyíɖɔ ɔ́ kó ɖɔ gbɔn ɔ,́ “É wɛ nyí Só ɔ́ ɖo to e mɛ
hwesivɔ́ nɔ́ hun ɖe ganjí é.” É wɛ nyí Tɔjɔtɛn nɛ́ ɔ.́ Mi na wá gɔň Tɔn
zǎn mɛ din, ɖo ayi mitɔn lɛɛ́ mɛ, hwenu e mǐ ná xo ɖɛ ǎ cé?
147 Tɔ́ vívɛńá e ɖo Sɛx́wé, Tɔjɔtɛn ɖěbǔ ɖe ǎ, hwenu e è ɖo nǔ xo wɛ
ɔ,́ “Un tunwun tɔnu ɖěvo ǎ; nǔtí zɛ Hun Jezu tɔn wú ǎ.” Un jɔ ɖo fínɛ,́
un su ɖo fínɛ;́ un jló ná nɔ gbɛ ɖo fínɛ,́ bó kú ɖo fínɛ,́ bó lɛ ́ fɔń wá gbɛ
ɖo fínɛ,́ ɖo Nukɔn Tɔn. Tɛgbɛ ɔ,́ Aklúnɔ, gbɔ nú má nɔ Nukɔn Tɔn,
ɖó ɖěvo sɔ́ tíin bɔ un tunwun ǎ. Un-ɖi-nǔ ɖěbǔ, wǎn yíyí ɖěbǔ, wǎn
yíyí ɖěbǔ zɛ Klísu wú ǎ, un-ɖi-nǔ ɖěbǔ zɛ Klísu wú ǎ, wěma ɖěbǔ zɛ
Mawuxówéma ɔ́ wú ǎ, nǔ ɖěvo ɖěbǔ, awǎjijɛ ɖěbǔ ɖo Éyɛ́ mɛ vo ǎ.
È sɔ́ Ɛ sín así ce ɔ,́ Mawu e, é kpɛn lě do e un ɖó gbɛ élɔ́ bɔ é nyí ce
sɔ é, é—é ká ná kú, un na kó kplá así ta bó sa lele. È sɔ́ Ɛ sín así ce ɔ,́
xó ce fó, Aklúnɔ. Amɔ̌ è gbɔ nú É nɔ nyɛ mɛ ɔ,́ énɛ ́ ɔ́ Wǒosun ná nyɔ́
sɔ Nǔxwasun, énɛ ́ ɔ́ yǒzo tɛnmɛ ɖě ɖe ǎ bɔ akú tɛnmɛ ɖě ɖe ǎ, káká
yi jɛ kú ɖésúnɔ jí ɔ́ ɖó ɖuɖéjí ɖě ǎ. Gbɔ nú mǐ ná ɖó Éyɛ,́ Tɔ.́ Nǎ Éyɛ,́
sukpɔ́ tɔn, nǔɖitɔ́ ɖokpó ɖokpó ɖo fí zǎn mɛ din, hwenu e yě kó nɔ
te ɖo xɔ élɔ́ sá é.
148 Mɛ gěgé ɖo yě mɛ bó ɖó ná kun hǔn gbɔn ali jí zǎn mɛ din, hwenu
e yě ná xwe xwé é, bɔ nú élɔ́ ɔ́ ní nyí tamɛ linlin yětɔn, “Un ɖo gbɛ
nɔ wɛ ɖo Tɔjɔtɛn énɛ́ ɔ́ tó. Un ɖo gbɛ nɔ wɛ ɖo fínɛ,́ bó ɖo sin fífá nu
wɛ, ganmɛ ganmɛ.”
149 Bɔ ényí yě má kó mɔ énɛ́ ɔ́ yí, káká jɛ din ǎ ɔ,́ nú yě ní mɔ Ɛ yí
din, bónú yě ná sixú sɔ́ Tɔjɔtɛn ɔ́ yi kpó yě kpó. “Un ná yi ɖo kpɔ́ xá
mi; Un ná nɔ kpɔ́ xá mi káká jɛ hwenu e gbɛ ɔ́ ná vɔ dó é.” Nǎ bónú
nǔ élɔ́ lɛɛ́ ní cɛ, Tɔ.́
150 Bɔ din ɔ́ hwenu e mǐ ná wɛ ta mǐtɔn lɛɛ́ ɔ,́ mɛɖé ká tíin ɖo fí, zǎn
mɛ din a, alǒ mɛ nabí wɛ jló ná ɖɔ, “Aklúnɔ, sɔ́ mì yi Tɔjɔtɛn nɛ́ ɔ́ tó
tlóló din. Un wá fí bó ná dó ɖótó kpowun ǎ; un wá fí bó ná dó wɔ́
Nǔɖé. Un wá fí bó ná dó wɔ́ Hwɛ, Aklúnɔ. Un ɖó hudó Towe zǎn mɛ
din. Wǎ hǔn ce kɔn tlóló din. A nǎ bló a, Aklúnɔ?” Mawu ní xo ɖɛ dó
mi jí. Aklúnɔ ɔ́ ní xo ɖɛ dó mɛ ɖokpó ɖokpó jí.

151 Tɔ,́ A mɔ alɔ lɛɛ́, káká yi dǒ lɛɛ́ wú lɛ ́ lɛ ̌ dó, kpódó ɖo xɔ ɖě ɔ́ lɛɛ́
sá kpó, ɖo hɛnkɛń. A—A mɔ yě, Tɔ.́ Un—un xo ɖɛ ɖɔ A nǐ ná nǔ e sín
hudó yě ɖó é bǐ. Bɔýá ɔ́ sitɛńu xóxó ɖé sín sin nu wɛ yě kó ɖe, Aklúnɔ,
alivlɔ́ zɛtɛn ɖé kpowun ɖo fí e nya ɖé kun sitɛńu ɖé ɖe é, azɔnkwín
nǔkplɔńmɛ kpácákpácá alɔkpa alɔkpa lɛɛ́ bǐ tɔn kó byɔ́ mɛ, bó nɔ́ mɔ́
Xó ɔ.́ Un xo ɖɛ, Mawu, ɖɔ zǎn mɛ din ɔ́ yě ní wá Éyɛ́ Mɛ e nyí Tɔjɔtɛn
nɛ́ ɔ́ gɔń, Tɔjɔtɛn Gbɛ tɔn nɛ́ ɔ.́ Nǎ bónú ní cɛ, Tɔ.́ Un sɔ́ yě d’así nú
We din ɖo Jesu sín Nyǐkɔ mɛ.
152 Bɔ A ɖɔ nú mì ɖɔ, “Nú a byɔ̌ nǔɖěbǔ ɖo Nyǐkɔ Ce mɛ ɔ,́ é ná nyí
wiwa.” Din ɔ,́ un na kó byɔ́ élɔ́ ɔ,́ Aklúnɔ, nú un ma ko lin ɖɔ é ná
nyí wiwa ǎ. Un na kó—un na kó ɖo ɖiɖɔ wɛ ɖi nǔwiwa tɛgbɛ tɔn ɖé
ɖɔhun kpowun nɛ.́ Amɔ̌ un xo ɖɛ nú yě, kpódó ayixajlɔj́lɔ́ kpó. Un xo
ɖɛ nú yě, bó ɖo nǔ ɖi wɛ ɖɔ A nǎ ná bɔ nǔ e sín akpá A dǒ ɔ́ ná cɛ.
153 Bɔ din ɔ́ un sɔ́ yě jɛ zɔ nú sitɛńu énɛ ́ ɔ́ zǎn mɛ din. Un sɔ́ yě jɛ
zɔ nú tɛn e mɛ yě kó nu sin ɖe é, fí e yě má mɔ kpɔńgbɔ ɖe ǎ é; wá
Tɔjɔtɛn élɔ́ tó. Un bló ɖo Jezu Klísu sín Nyǐkɔ mɛ.
154 Yě nyí Towe, Aklúnɔ. Gbɔ nú yě ní nu sin sín Hwɛ mɛ, Sin e nɔ
ná gbɛ mɛ é, Tɔjɔtɛn e mɛ Sin e nɔ ná gbɛ mɛ ɔ́ nɔ sa sín é. Ɖo Jezu
sín Nyǐkɔ mɛ, un byɔ́ ɖe. Amǐ. Nǎ bónú ní cɛ, Aklúnɔ.

Óo, tɔsisa vívɛ ́
Ɖěe nɔ lɛ mì we la ɖɔhun;
Nyɛ ma tunwun tɔnu ɖěvo,
Nǔtí zɛ Hun Jezu tɔn wú.
Ani si lɛ hwɛ ce síin?
Nǔtí zɛ Hun Jezu tɔn wú;
Ani si gbɔ azɔn ce?
Nǔtí zɛ Hun Jezu tɔn wú.
Óo,…

Jezu, gbɔ azɔn nú mɛ élɔ́ lɛɛ́, Aklúnɔ! Nǎ bónú ní cɛ, Aklúnɔ,
gbɔn Jezu sín Nyǐkɔ gbla mɛ. Un xo ɖɛ, Mawu, ɖɔ Hwi…?…A tunwun
nǔ lɛɛ́ bǐ.

Nyɛ ma tunwun tɔnu ɖěvo,
Óo, nǔtí zɛ Hun Jezu tɔn wú.

155 Mi lin nǔ d’é wú, un tunwun tɔnu ɖěvo ǎ! Un sɔ́ tunwun nǔtí zɛ
Éyɛ ́ wú ǎ. Un jló ná tunwun nǔtí zɛ Éyɛ ́ wú ǎ. Nǔtí zɛ Hun Jezu tɔn
wú ǎ! Óo!

Óo, tɔsisa vívɛ ́
Ɖěe nɔ lɛ mì we la ɖɔhun;
Nyɛ ma tunwun tɔnu ɖěvo,
Óo, nǔtí zɛ Hun Jezu tɔn wú.

156 Hwenu e mǐ ná lɛ ́ ji énɛ ́ ɔ,́ mi nú mǐ ná ná alɔ nɔzo mǐtɔn. Mi yí
wǎn nú nɔzo mitɔn a? Mɛɖé ká tíin ɖo fí bó ɖó nǔɖé bɔ é sí te dó
mɛ ɖěvo jí a? Ényí mɛɖé ɖe hǔn, mi yi blóɖó. Mi na bló a? Mi ma
nú mǐ ná gosín fí gbɔn mɔ̌ ó. Mi mɔ a? Ényí hwɛgbe ɖé tíin ɖo mi
kpódó mɛɖěbǔ kpó tɛńtin hǔn, mi yi blóɖó, tlóló din. Tlóló din wɛ
nyí nyɔňá mitɔn bó ná dó yi dɔň, bó ɖɔ, “Nɔví súnnu, nɔví nyɔňu, un
ɖɔ nǔɖé dó wǔtu towe, un lin nǔɖé. Un tunwun có bó wa mɔ̌ ǎ. Sɔ́ kɛ
mì.” Mi mɔ a, lě e è nɔ wa gbɔn ɔ́ nɛ.́ Mi nú mǐ ná ɖó Tɔjɔtɛn ɔ́ ɖo mǐ
tɛńtin tútútú, hwebǐnu. Mi mɔ a?

Nyɛ ma tunwun tɔnu ɖěvo,
Nǔtí zɛ Hun Jezu tɔn wú.
Óo, tɔsisa vívɛ ́
Ɖěe nɔ lɛ mì we la ɖɔhun;
Óo, nyɛ ma tunwun tɔnu ɖěvo,
Nǔtí zɛ Hun Jezu tɔn wú.

157 Óo, É jí wǔ ǎ cé? Tɔjɔtɛn ɖěvo ɖěbǔ! Mǐ ná sɔ́ nǔ ɖěvo lɛɛ́ dó dó
azɔnkwín mǐɖée ná ǎ. Mǐ kó klán, bó jó gbɛ élɔ́ dó nyi gǔdo. Mǐ sɔ́ jló
Ejípu sín áyo lɛɛ́ kpódó sitɛńu gbigba lɛɛ́ kpó ɖě ǎ. Mǐ ɖo tomɛyiyi mɛ
kpódó Aklúnɔ Jezu kpó, Só e wú è zin nǔ dó nɛ́ ɔ,́ amǐ, bó ɖo Mǎna
e gosín Jǐxwé ɔ́ ɖu wɛ, bó ɖo sin nu wɛ; bó ɖo Nǔɖuɖu wɛnsagun lɛɛ́
tɔn ɖu wɛ, lobo ɖo Só ɔ́ sín sin nu wɛ. Amǐ!

Nyɛ ma tunwun tɔnu ɖěvo,
Nǔtí zɛ Hun Jezu tɔn wú.

Din ɔ́ mi nú mǐ ná wɛ ta mǐtɔn lɛɛ́.
158 Un ɖo ɖɛ xo wɛ ɖɔ Mawu ní xo ɖɛ dó ɖokpó ɖokpó mitɔn jí sukpɔ́
tɔn, nú Éyɛ́ sín wǔjɔmɛ kpó nǔbláwǔkúnúmɛ kpó ní nɔ kpɔ́ xá mi ɖo
aklúnɔzángla e ja ɔ́ bǐ mɛ. Bɔ ényí nǔɖé ná bó jɛ ɔ,́ bɔ ɖokpó ɖo mi mɛ
dín yi avɔ ɔ́ gúdo din ɔ,́ mi vɛ ́ kó flín ɖɔ amlɔdídɔ́ ganxixo ywɛywɛ
ɖé tɔn kpowun wɛ cóbɔ mǐ ná kplé. Mi flín, ɖɔ jí lé, “Yě mɛ e ná kpo
ɖo gbɛ lɛɛ́ ná glɔń ali nú yě mɛ e ɖo amlɔ dɔ́ wɛ lɛɛ́ ǎ, ɖó Kpɛn Mawu
tɔn ɔ,́ Kpɛn gǔdo gúdo tɔn nɛ́ ɔ…́” Ayizɛńgɔ́ ɔ́ kó ɖi gbe wá yi din.
Bɔ Kpɛn gǔdo gúdo tɔn nɛ́ ɔ,́ ɖi Wuntun gǔdo gúdo tɔn ɔ́ ɖɔhun ɔ,́ ná
nyí Wǐwá Aklúnɔ ɔ́ tɔn. “É ná ɖi gbe, bɔ mɛ e ɖi nǔ nú Klísu cóbó kú
lɛɛ́ ná fɔń jɛ nukɔn.” Gbigbɔjɛ ́ kpowun wɛ yě ná ɖe káká yi jɛ hwe
énɛ́ ɔ́ nu.
159 Bɔ nú akpa ná bo jɛ mi wú hǔn, mi flín:

Sɔ́ Jezu Nyíkɔ d’así we,
Ɖi mɔ glónú ɖé ɖɔhun;
Bɔ nú tɛńkpɔń lɛɛ́ lɛ ́ lɛ ̌ dó we,
Vɛ̌ hlǔn Nyǐ mímɛ́ nɛ ́ ɖɛ mɛ. (Yɛ nyanya lɛɛ́ ná

hɔn.)

160 Mi ní vɛ ́ flín, mǐ ɖo nukún ɖó wɛ bó ná mɔ mi ɖo fí Aklúnɔzángbe
e ja ɔ́ sín zǎnzǎn. Mi kplá azinzɔnnɔ lɛɛ́ kpódó mɛ e ɖo wǔvɛ́ mɔ wɛ
lɛɛ́ é kpó wá. Un ná xo ɖɛ nú mi. Mi xo ɖɛ nú mì din. Mi ná bló a?
Mi ɖɔ, “Amǐ.” [Gbɛǩplékplé ɔ́ ɖɔ, “Amǐ.”—Wěmaɖetɔńtɔ]́ Un ná xo
ɖɛ nú mi, nú Mawu ní xo ɖɛ dó mɛ jí.

…Nyǐ ɖɛ mɛ.
Nyǐ vívɛ,́ Nyǐ vívɛ,́ Óo víví mɛ!
Nukúnɖíɖó do kpó Jǐ kpó tɔn;
Nyǐ vívɛ,́ Óo víví mɛ!
Nukúnɖíɖó do kpó Jǐ kpó tɔn.
Ta ɖo do Jezu Nyíkɔ mɛ,
Kpoli jí ɖo nukɔn Tɔn,
Axɔ́ ɖo Jǐ ná xwe aza Tɔn,
Nú tomɛyiyi kó fó.
Nyǐ vívɛ,́ Nyǐ vívɛ,́ (é víví bó xɔ akwɛ́ ǎ cé?)
Nukúnɖíɖó do kpó Jǐ kpó tɔn;
Nyǐ vívɛ,́ Nyǐ vívɛ,́ Óo víví mɛ!
Nukúnɖíɖó do kpó Jǐ kpó tɔn.

161 È nǎ jó mi dó ɔ́ nɔ́ vɛẃǔ sɔ mɔ̌ tɛgbɛ. Sɔ mɔ̌ e un tunwun ɖɔ mi
ɖo fyɔf́yɔ́ wɛ é, amɔ̌ nǔɖé tíin kpowun bó kunkplá…Mǐ ní ji, hanyíyí
nǔɖé tɔn ɖokpó gɔ́ ná, mi na bló a? [Gbɛǩplékplé ɔ́ ɖɔ, “Amǐ.”—
Wěmaɖetɔńtɔ]́ Mi na bló a? Kan Ɖɛ Tɔn Wɛ Nɔ Blá, nɔví nyɔňu. Mɛ
nabí wɛ tunwun han xóxó ɔ?́ Mǐ nɔ́ ji i ɖ’ayǐ, xwe mɔǩpán ɖíe.
162 Bɔ un ɖo tamɛ lin kpɔń wɛ, zǎn mɛ din, “alɔ we, ɖo kanwe ko
kanwe ko mɔǩpán jí, wɛ kpo,” hwenu e mǐ nɔ́ ji han énɛ́ ɔ́ lɛ ́ lɛ ̌ dó
goxɔ ɔ,́ bó nɔ́ hɛn alɔ nɔzo mǐtɔn tɔn ɖ’ayǐ é. Kan Ɖɛ Tɔn Wɛ Nɔ Blá.
Un ko ɖi gěgé yětɔn, ɖo fí tútútú ɖo kúxwé ɔ.́ Yě ɖo te nɔ kpɔń mɛ
wɛ. Un na lɛ ́ mɔ yě. Un nɔ mɔ yě, ɖokpó ɖokpó, ɖo nǔmimɔ mɛ, nú
un kpɔń avɔ ɔ́ gúdo. Yě ɖo fínɛ.́

Mi nú mǐ ná wɛ ta mǐtɔn lɛɛ́ din hwenu e mǐ ná ji han é.
Kan ɖɛ tɔn wɛ nɔ blá
Mǐ ɖó Klísu wǎn mɛ;
Kpɔninɔ ɔ…́
É cí Jǐxwé ɖɔhun.
Nú mǐ…

Din ɔ́ mi dlɛń awa bó hɛn alɔ mɛɖé tɔn wú.
…klán jɛ vovo ɔ,́

Din ɔ́ mi wɛ ta mitɔn.

É nɔ́ ná mǐ wǔvɛ;́
Có mǐ ká ná nɔ bǔ ɖ’ayi mɛ,
Bó ná ba mǐɖée mɔ.

163 Kpódó ta mǐtɔn lɛɛ́ ɖo wiwɛ kpó. Un sɔ́ sinsɛnzɔ́ ɔ́ d’así nú
agunnukɔntɔ́ ɔ́ din, bónú ní nyi… 



SITƐ́NU GBIGBA LƐ́Ɛ FON64-0726E
(Broken Cisterns)

Wɛn Nɔví súnnu William Marrion Branham tɔn élɔ́ ɔ,́ Glɛnsígbe mɛ wɛ è jlǎ dó sín
do ɖo Aklúnɔzángbe gbada, ɖo Liyasun sín azǎn 26 gɔ́ ɔ́ gbe, ɖo xwe 1964 mɛ, ɖo
Branham Goxɔ ɔ́ mɛ ɖo Jeffersonville, Indiana, ɖo Amɛlíka tomɛ, lobɔ è yǐ sín kasɛt́i
kan e jí è yǐ dó é, lobo zín wěma tɔn dó Glɛnsígbe mɛ ma sɛ wǔ xwe ná. Nǔtínmɛ dó
Fɔngbe mɛ élɔ́ ɔ,́ Gbe Mawu Tɔn Yǐɖókanjí Xwé wɛ zín wěma tɔn bó má.

FON

©2020 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Copyright notice

All rights reserved. This book may be printed on a home 
printer for personal use or to be given out, free of charge, as a 
tool to spread the Gospel of Jesus Christ. This book cannot be 
sold, reproduced on a large scale, posted on a website, stored 
in a retrieval system, translated into other languages, or used 
for soliciting funds without the express written permission of 
Voice Of God Recordings®.

For more information or for other available material, please 
contact:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


